
 …Vhunga Mukomana Neville o vha a tshi khou ya u ita
idzo nḓivhadzo, dze Mukomana Moore a vha a khou amba

ḽiṅwe ḓuvha, a tshi khou amba nga Muya waMurena, wo dzhena
ngomu…u tshi dzhena ngomu tshifhaṱoni. O ri, “Zwo hula nga
maanḓa ngomu afho u swika ndi tshi elekanya uri u Takulelwa
Ṱaḓulu ho swika u swika ndi tshi lavhelesa u mona, nda vhona
vhaṅwe vho dzula afha,” a ri, “hai, a hu athu u swika, ngauri
arali—arali vha kha ḓivha fhano zwenezwo ndi a zwi ḓivha uri
ndi kha ḓi vha fhano.” Zworalo tshiṅwe tshifhinga Muya wa
Murena u vha wa vhuḓi ngauralo kha riṋe.
2 Ro takala zwihulu u vha na khonani nnzhi nga u rali dzine
ra dzi vhona ngomu tshifhaṱoni. Vho ḓala kha u lingedza u vha
bula. Ndo tou limuwa, a tshi dzhena nga muṋango, Mukomana
Carpenter, munna we a mala mufumakadzi na nṋe khathihi.
Mukomana Carpenter, o vha phaṱhutshelo khulu kha riṋe fhano
tshivhidzoni, nahone o vha phaṱhutshedzo kha riṋe nga nḓila ya
vhushumeli, nahone o rera hoṱhe, hoṱhe-hoṱhe. Huno ro takala
nga u vha nae, oo, na vhaṅwe vhanzhi.
3 Zwino hu na iṅwe mbudziso hafha ye nda i ṋeiiwa
madekwana o fhiraho:
Mukomana Branham, naa vhasidzana tshipofu vhaṱanu vha
matsilu vha Mateo 25 vho vhalwa kha masalela a Vhannḓa?
ndi a pfesesa uri vhasidzana tshipofu vhaṱanu vha matsilu
vho tshidzwa fhedzi vha tea u fhira kha tshifhinga tshihulu
tsha maṱhupho. Naa izwi ndi zwone? Arali zwo ralo, vhuyo
hafho ha u fhedza hu ḓo vha ngafhi? Vha ḓo vha nngu dzine
dzo khethekanywa kha mbudzi kha Mateo 25:33 na 34?

4 Rathioḽodzhi wa vhuḓi u ya nga zwine nda…[A hu na
tshithu kha theiphi—Mudz.]…zwi elekanyeni na zwenezwo, uri
ndi masalela, vhasidzana tshipofu vha matsilu ndi masalela o
ambiwaho kha Nzumbululo; a mbeu ya musadzi yo tevhedzaho
milayo ya Mudzimu nahone vha na vhuṱanzi ha Yesu Kristo.
Musadzi u ḓo dzhia tshone—tshone tshipiḓa tsha labi huno a
tshi vheya fhasi; zwo luga, zwino, izwo ndi zwine a khou tumula
zwawe…kana u dzhia tshivhumbeo nahone a tshi vheya huṅwe
na huṅwe hune a takalela, nga ifhio nḓila ine a khou ya u tumula
izwo. Huno zwenezwo zwo salaho zwi vhidzwa u pfi masalela,
fhedzi o nanga u zwi tumula huṅwe fhethu nga nḓila ine a funa.
Fhedzi zwo salaho zwi vhidzwa u pfi masalela.
5 Zwino, arali na nga dzhiela nzhele, ho vha hu na vhasidzana
tshipofu vhaṱanu vha matsilu na vhasidzana tshipofu vhaṱanu
vhoṱalifhaho; vhoṱhe vho vha vha vhasidzana tshipofu, vho
vhumbwa nga zwithu zwithihi. Fhedzi, nga u khetha, Mudzimu

o nanga Muselwa Wawe nga u khetha musi shango ḽi sa athu u
sikwa, a vheya madzina avho kha Bugu ya Ngwana ya Vhutshilo
ye ya vhulawa shango ḽi sa athu u sikwa; musi shango ḽi sa athu
u vha hone, Mudzimu muhumbuloni Wawe, nga u sa vha na
magumo.
6 Huno ri shumisa ipfi tshiṅwe tshifhinga, ndi “u tiwa,”
fhedzi zwo ṋembelela kha tshino tshikhathi tsha tshivhidzo
tshine ra khou tshila khatsho. Zwo vha zwi zwithu zwihulu
zwo shumiswaho maḓuvhani a vha vhulaiwa vh akale, ngauri
vho vha vha tshi zwi tenda. Fhedzi vho ṱutshela kule Nazwo
zwino, kha kupfesesele kwa vhamilayo, pfuno ya vhamulayo kha
tshivhidzo tshine tsha ḓa…Zwo vha zwi zwithu zwa vhuḓi,
ngauri zwoṱhe zwo nio vha Vhakhaḽivani ngei England u swika
hune vha kundelwa nga u vha na mvuseledzo hafhu, huno John
Wesley a bvelela a tshi khou rera pfunzo ya Arminian ye ya zwi
tika. Mudzimu u ḓo dzulela u zwi tika.
7 Ngauralo vhasidzana tshipofu vha matsilu vho vha vhone
vhe vha vha vha si na mapfura kha mbone dzavho, zwine ndi
a tenda uri vho sukumedzelwa kha swiswi ḽihulu hune ha vha na
u lila, u gomela, na u shenganyamaṋo. Huno arali na vhambedza
izwo, kana mafhungo maṅwe aṋu o ganḓiswaho, zwi ḓo humela
murahu hafhu kha maṱhupho mahulu. Huno ndi elekanya uri
ndi vhone vho dzulaho murahu nahone vha fhira kha maṱhupho
mahulu. Huno ngudo ya vhuḓi afho, arali ro vha ri na tshifhinga
tsha u dzhena khazwo. Arali na…
8 Zwino, elelwani, ndo amba mathomoni, afho musi ni tshi
pfa theiphi, “Hezwi zwithu zwo ima nga nḓila ine nda zwi
tenda uri ndi zwone.” Ni a vhona? Zwino, arali zwo khakheya,
a thi—a thi ḓivhi uri zwo ralo. Ndi…Huno ndi kona u amba
fhedzi zwine nda tenda. Huno a thi khou ṱoḓa u vhaisa zwipfi
zwa muṅwe. Ri tea u tou zwi vhetshela thungo musi ri tshi
dzhena ngomu, huno ra dzhia zwithu zwo ambiwaho, huno
ra zwi ṱola, huno ra vhona arali zwi Maṅwalo kana hai. Iyo
ndi nḓila ya khwiṋe ya u zwi ita. Zwenezwo…Ngauri kha
ḓivha ḽi nga ho ḽine ra khou tshila khaḽo zwino, kha lushaka
lune zwo ṱanganyiswa na u ṱanganyiswa na u ṱanganyiswa nga
zwithu zwoṱhe zwo fhambanaho, zwo luga, zwi a konḓa u ita
uri vhathu vha zwi gavhe, u fana na zwine zwa vha zwone kha
sia ḽa vhasidzana tshipofu. Ni a vha vhudza, vha zwi tenda, zwi
tshimbila nga u ralo.
9 Fhedzi, zwino, muṅwe u ḓo bvelela na hokwu kupfesesele,
huno muṅwe a bvelela na kuno kupfesesele, nahone ri na
zwivhidzo zwa dzidinomineisheni zwi no swika maḓana a ṱahe
zwo fhambanaho, nahone tshiṅwe na tshiṅwe tshi fhambana
(pfunzo yatsho) na tshiṅwe; huno hu tea u vha na muṅwe muthu
a re kha zwi si zwone, na muṅwe a re kha zwone. Ngauralo
vhuṱanzi hazwo hu hoṱhe ndi, ndi u zwi vhuisa murahu kha
Bivhili; ni a vhona, tendelani Bivhili. Zwino, zwifhinga zwinzhi,

vhathu vha dzhenisa ṱhalutshedzo dzavho. Fhedzi ri lingedza
zwa khwiṋe zwine ra kona, u sa dzhenisa ṱhalutshedzo ya muthu
khazwo. U tou Zwi vhala nga nḓila ine Zwa vha ngayo, huno ra
ri, “Zwo tou ralo.”
10 Huno-ha ndo dzhela u zwi vhona, arali na nga tou dzhia zwe
A amba, zwi ḓo ita uri zwithu zwoṱhe zwi ṱumane nga nḓila yone
kha Luṅwalo. Zwi ḓi tou nga u ṱuma paziḽi, ni tea u lavhelesa kha
kuitele phanḓa hamusi ndi tshi ṱuma paziḽi nga nḓila yone. Arali
na sa ralo, ndi dzulela u ri, “Ni ḓowana…Kha zwithu zwaṋu, ni
ḓo wana kholomo i tshi khou ḽa mahatsi nṱha hamuri.” Ngauralo
zwi—zwi nga si vhonale nga nḓila yone.
11 Huno arali ra tou tendela Muya Mukhethwa…Wo ṅwalaho
Bivhili? Muya Mukhethwa wo tshimbila kha vhanna nahone wa
ṅwala Bivhili. Zwenezwo hu si na Muya Mukhethwa, hu si na
ndavha uri no funzea hani, a ni nga vhuyi na Zwi pfesesa. Ngauri
na Yesu o livhuwa Mudzimu uri O Zwi dzumba kha maṱo a vho
ṱalifhaho na vhahulu, huno a Zwi dzumbululela vhushie vhune
ha ḓo guda. Huno muṅwe na muṅwe wa vhafunziwa vho vha vha
so ngo funzea nahone vha vhathu vha so ngo gudaho nga nnḓani
ha muthihi, nahone uyo o vha a Paulo. Huno Paulo o ri o tea u
thoma a hangwa zwoṱhe zwe a vha a tshi ḓivha uri a waneKristo.
Ngauralo a vhudza tshivhidzo tsha Vhakorinta, ene “ho ngo ḓa
na vhuṱali ha vhathu na luambo luhulu,” ngauralo zwenezwo
lwavhop—lutendo lwavho lwo vha lu tshi ḓo vha kha vhuṱali ha
vhathu, fhedzi o ḓa khavho a kha maanḓa na u vhonadzwa ha
Muya Mukhethwa, uri lutendo lwavho lu awele kha mishumo ya
Muya Mukhethwa zwi tshi tevhela Ipfi ḽa Mudzimu. Huno ndi
henefho hune ra khou lingedza u ṋembelela hone, zwino, ngauri
phanḓa ha musi vhege i tshi fhela, kana nga tshifhinga tshine
vhege ya ḓo fhela, ni ḓo zwi vhona, zwo tou ralo kokotolo, iyo
thero ṱhukhu ine ya khou takuwa u tsa na tshikhathi tshoṱhe.
12 Ndi khou livhuwa no vheya bodo nṱhanyana. Izwo zwi
vhonala zwi khwiṋe.
13 Zwino, oo, ri…Ndi tama ro vha nazwo vhuriya hoṱhe, uri ri
tou dzhia Bugu yoṱhe yaNzumbululo nahone ra tou ambaNgayo.
Hu na pfunzo ya vhuḓi ngomu hafho. Huno elelwani, ndi kholwa
zwo no fhedza miṅwaha ya fumbili kana ya fumbili-ṱhanu, musi
tshivhidzo tshi tshi kha ḓi vha tshiswa, ro thoma iṅwe…i sa
thu ya kha iṅwe khalaṅwaha, huno zwi tsini na u yela kha iṅwe
khalaṅwaha, ri tshi khou amba nga Bugu yaNzumbululo.
14 Zwino, ndi a elelwa ndi tshi dzhia Bugu ya Yobo. Oo,
Mukomana Wright! Ndo dzula khayo lwa tshifhinga tshilapfu
u swika musadz a tshi nṅwalela nahone a mmbudzisa, a ri,
“Mukomana Branham, a u yi u bvisa Yobo miḽorani?” Zwo luga,
ndo vha ndi tshi khou lingedza u sumbedza mbuno, ngauri
henefho ndi hune zwithu zwoṱhe vho pombana hone, henefho
fhethu; u swika fhethu hune Muya wa Murena wa ḓa khae,

zwenezwo musi dziphenyo dzi tshi thoma u penya na mibvumo
ya thoma u bvuma, Muya wa ḓa kha muporofita huno a vhona
u vhuya ha Murena. Huno ndo vha ndi tshi khou ṱoḓa u reilela
izwo hayani, ndi ngazwo ndo mu dzudza kha thulwi ya miḽora
lwa tshifhinga tshilapfu, uri—uri ri kone u amba mbuno. Huno
ndi a zwi ḓivha uri zwi nga netisanyana, vhaṅwe. Ndi a vha na
mazhuluzhulu, na nṋe-vho, musi ndi tshi pfa muṅwe a tshi khou
tamba nga tshiṅwe tshithu, hu nga u ḓo ya phanḓa nahone a zwi
amba. Fhedzi khaṅwe Mudzimu u khou ranga uyo muthu u itela
ndivho ya zwenezwo.
15 Zwino murahu kha haya masalela, phanḓa ha musi ri tshi
ṱutshela ino mbudziso. Ndi a kholwa ndo i wana zwa vhuḓi.
Hezwi…Ndi a tenda uri masalela o nangiwa nga Mudzimu.
Ndi—ndi a zwi tenda, uri Mudzimu o nanga masalela musi
shango ḽi sa athu u sikwa; nahone o ralo nga Hawe “u ḓivhela
phanḓa.” Hu si ipfi…Zwino lavhelesani u tiwa, ni a vhona,
ngauri ndi ipfi ḽiṱuku vhukati ha vhathu. Ni a vhona? Fhedzi
Mudzimu, phanḓa ha musi shango ḽi tshi sikwa, kha muhumbulo
Wawe muhulu u si na magumo, o nanga Tshivhidzo, a nanga
Yesu, a nanga Tshivhidzo, nahone a humbulela u rangani uri
zwi ḓo vha hani magumoni. O…Arali A si na magumo, a hu na
tshiothu tshe A si tshi ḓivhe. O ḓivha zwoṱhe zwi fhufhaho zwine
zwa ḓo vha hone kha ḽifhasi, na uri zwi ḓo poidza maṱo lungana.
Zwino, izwo ndi nḓila ine zwa…na uri zwi ḓo hula hani, na uri
zwi zwoṱhe zwi ḓo ita zwithu zwi ngafhani. Izwo ndi u sa vha
na magumo, ndi zwi si na magumo; inwi—inwi…a hu na nḓila
ya u Zwi ṱalutshedza. Huno Mudzimu, ndi zwine A vha zwone,
Mudzimu a si na magumo.
16 Ngauralo, arali na dzhiela nzhele, Bivhili yo ri maḓuvhani a
u fhedza vhalwa na kristo vha ḓo ḓa kha ḽifhasi…
17 Zwino thetshelesani nga maanḓa! Ndi hone u kundelwa hu
hoṱhe…Ndi a kholwa a nga wana ha dzimiḽioni kha zwanga.
Fhedzi kha Mukomana washu wa vhuḓi Billy Graham, ḽiṅwe
ḓuvha, iyo pfunzo ya vhuḓi ye a rera Swondaha yo fhiraho,
nahone ndo elekanya uri ndi mulaedza we wa rekanywa.
Huno…fhedzi o ri “Saṱhane u khou fhura Vhanangiwa.”
18 Hai, Bivhili yo ri, “U ḓo fhura Vhanangiwa arali zwo vha zwi
tshi konadzeya.” Fhedzi a zwi konadzei, ngauri Mudzimu o vha
nanga shango ḽi sa athu u sikwa. Ni a vhona? Ngwana…Yesu
Kristo o vha a Ngwana ye ya vhulaiwa shango ḽi sa athu u sikwa.
Musi Mudzimu a tshi vheya muhumbuloni Wawe, musi A tshi
amba iḽo Ipfi, Ḽi nga si vhuye ḽa shanduka, Ḽi nga si pambuwe.
Ni a vhona, ngauri Ha—Ha—Ha na magumo, nahone Ipfi Ḽawe ḽi
ḓo vuledzeya.
19 Itanu elekanya, ene…ḽifhasi ḽe ra dzula khaḽo madekwana
a ṋamusi ndi Ipfi ḽa Mudzimu ḽo vhonadzwaho. Shango ḽo
vhumbwa nga zwithu zwi sa vhonali. O tour i, “Kha zwi ralo,”

nahone zwa ralo. Zwo leluwa hani uri Mudzimu a fhodzemuvhili
u lwalaho, arali A tshi nga sika tsiko nga u tou i amba. Ni a
vhona, Ipfi Ḽawe. Arali ra nga tou wana lutendo uri ri vhone
uri Ipfi Ḽawe ndi mini! Ro vhofheswa nga ḽifhasi na u vilingana
mihumbuloni yashu lune ra…Oo, a thi ḓivhi. Ro no vhesa na
maṅwalwa manzhi, na u thuntswa kha hezwi, na u thuntswa
kha izwo, nahone—nahone zwo tou ri swikisa fhethu hune tsho
vilingana. Fhedzi arali na nga tou zuza zwithu zwoṱhe, na vhuya
murahu kha u ḓivha uri U Mudzimu, nahone Maipfi Awe a nga
si kundelwe u fana na musi Ene a nga si kundelwe. Huno arali
iḽo Ipfi ḽa kundelwa, zwenezwo Mudzimu o kundelwa; huno
arali Mudzimu a kundelwa afho…Ha Mudzimu. Ni a vhona?
Ngauralo…Huno ni a elelwa, A nga si ambe tshiṅwe tshithu
hafha na tshiṅwe tshithu hafha; U tea u dzula na tsheo Yawe ya
u thoma uri a kone u vhaMudzimu. Ngauralo, ri tou ha-…
20 Huno U dzulela u ri humbela tshithu tshithihi, u tenda
uri zwe A amba ndi Ngoho, nahone U ḓo i vuledza. Oo,
zwo naka hani! No lavhelela zwithu zwihulu uri zwi iteye;
tshiṅwe tshifhinga zwi tou dzhia lutendo luṱuku. A zwi nga iti
maḓembe, fhedzi arali na farelela khazwo, zwi ḓo ni bvisa; itanu
dzula nazwo. Vhunga O amba, “Mbeu ya luṋonywa, ṱhukhu
kha mbeu dzoṱhe.” Fhedzi no no vhuya na limuwa, luṋonywa
a lu ṱangani na tshithu. Ni nga si ṱanganyise luṋonywa na
tshiṅwe tshithu, zwi nga si ṱanganye. Huno arali ni na lutendo,
lutendo luṱukunyana lune lu si ṱangane na u sa tenda kana zwa
tshivhidzo kana dogima, itanu dzula na Mudzimu, itanu dzula
Naḽo, Ḽi ḓo ni fhirisa khulini, ḽi ḓo nib visa. Ee! Itanu dzula na
ulwo lutendo.
21 Zwino, u rangani, musi Mudzimu…Bivhili yo ri, kha
Nzumbululo, yo ri “Mulwa na kristo, maḓuvhani a u fhedza…”
Zwino lavhelesani kha hezwi zwivhidzo zwoṱhe. “Mulwa na
kristo, maḓuvhani a u fhedza, u ḓo fhura vhoṱhe vha re kha
ḽifhasi vhane madzina avho ho ngo ṅwaliwa kha Bugu ya
Ngwana ya Vhutshilo u bva tshe shango ḽa sikiwa.” Dzina ḽaṋu
ḽo vheiwa lini kha Bugu ya Vhutshilo? U bva tshe shango ḽa
sikiwa, no nangelwa u ṱanganedza Muya Mukhethwa kha tshino
tshikhathi.
22 Ndo ṱangana na Eddie Perronet:

Ndo ṱoka muya wanga fhethu ha tsireledzo,
Uri ndi si tshe ela malwanzhe a u timatima;
Maḓumbu a nga bvelela nḓilani, maḓumbu
mahulu,

Fhedzi kha Yesu ro tsireledzeya lwa tshoṱhe.
23 A hu na tshithu tshine tshi nga ri fhandekanya (Mudzimu
a nga si…humise Ipfi Ḽawe. Huno arali A si na magumo,
huno a ni ṋeya Muya Mukhethwa hafha, a tshi ḓivha uri U
khou ya u ni lozwa fhasi hafha, U tshimbidza bindu-ḓe?), arali

ni so ngo fhurwa kha tshenzhemo tshaṋu, arali ni na Muya
Mukhethwa. Fhedzi lavhelesani zwine Bivhili ya amba, Vhaefesa
4:30, “Ni so ngo ṱungufhadza Muya Mukhethwa wa Mudzimu,
we na pfuṋelwa ngawo u swika…” Mvuseledzo i no tevhela?
Izwo zwi pfala zwi zwone? “No pfuṋelwa u swika ḓuvha ḽa
thengululo yaṋu!” Lwa tshifhinga tshingafhani? U swika kha
thengululo yaṋu.
24 Na dzhia ḽikhontheina, na u dzhenisa kha ṱiraka, huno musi
no u ṋamedza…Zwino, vha nga si vale uyomoḓoro, muingameli
u tea u thoma u ḓa. Huno a ingamela, huno a vhona arali tshiṅwe
tshithu tshi so ngo kwaṱhelaho tshine tsha ḓo dzinginyea. Bogisi
zwi nga itea ḽa…Ḽikhontheina ḽi nga vha ḽo ḓadzwa lwo
kalulaho, fhedzi arali hu na fhethu hu so ngo khwaṱhaho khayo,
ni ḓo tea u i dzhenisa hafhu. Huno zwo tou ralo, vhunzhi hashu
a ri na Muya Mukhethwa; musi muingameli a tshi ḓa, U wana
fhethu hunzhi hu so ngo khwaṱhelahop, ni a vhona, ngauralo Ha
nga i pfuṋeli.
25 Rathioḽodzhi muhulu o ḓa kha nṋe ḽiṅwe ḓuvha, kana hu si
ḽiṅwe ḓuvha, ndi miṅwaha miraru kana miṋa yo fhiraho, Huno
a ri, “Ndi ṱoḓa u ni vhudzisa tshiṅwe tshithu.” A ri, “Abrahamu
o tenda Mudzimu, huno ha pfi o luga.”

Nda ri, “Ndi ngoho, ndi zwone.”

A ri, “Ndi zwifhio zwine muthu a nga dovha a ita nnḓani ha
u tenda?”

Nda ri, “Ndi zwoṱhe zwe a vha a tshi nga ita.”
26 A ri, “Zwenezwo u ya ngafhi na izwi zwa Muya Mukhethwa
nnḓani ha izwo?” Zwino, ni a zwi ḓivha uri o vha a
Mubaphuthisi. Huno a ri—a ri, “Ni ya ngafhi na izwi zwa Muya
Mukhethwa?” A ri, “Arali muthu a tenda! Miniti une na tenda,
ni ṱanganedza Muya Mukhethwa.”

Nda ri, “Hai, hai. Zwino, ni—ni ḓisa phambano kha
Maṅwalo, Maṅwalo ha Ḓihanedzi. Ni a vhona? Paulo o vha
vhudzisa, ‘Naa no no ṱanganedza Muya Mukhethwa u bva tshe
na tenda?’”

Huno a ri, “Zwo luga…”
27 Nda ri, “Ndi ngoho zwa uri Abrahamu khotsi a lutendo o
ṋeya…o vha a na pfulufhedziso ya Mudzimu nahone a tenda
Mudzimu, nahone ha pfi o luga, fhedzi o mu ṋeya pfunzo ḽa u
rubiswa sa tshiga tsha uri O ṱanganedza lutendo lwawe.”
28 Zwino, arali A sa athu u ni pfuṋela nga Muya Mukhethwa,
Ha athu u ṱanganedza lutendo lwaṋu kha Ene, hu kha ḓi vha na
huṅwe fhethu hu sa athu u dzudzanyea. Ni a vhona? Ni nga ralo u
tenda, ee, fhedzi hu na fhethu hunzhi hu sa athu u dzudzanyea.
Fhedzi musi ni tshi dzudzanya mavhaka oṱhe, zwenezwo U ni
pfuṋela nga Muya Mukhethwa u swika ḓuvha ḽa thengululo

yaṋu. Iyo ndi ṱhanzielo yaMudzimu ya uri O ṱanganedza lutendo
lwe na Mu bula.
29 Abrahamu o bula lutendo, huno Mudzimu a ri, “Ndi ḓo u
ṋeya tshiga zwino uri u…uri Ndo u ṱangedza.” Huno A mu fha
tshiga tsha u rubisa.
30 Zwino, musi ni tshi ṱanganedza Kristo sa Mutshidzi waṋu
nahone na tenda kha Ene na Mu humbela uri a kunakise
vhutshilo haṋu, zwenezwo musi A tshi vhuya murahu na Muya
Mukhethwa huno a ni fha tshiga tsha Muya Mukhethwa,
zwenezwo no pfuṋelwa u swika thengululo yaṋu.
31 Hafha ndi ḽikhontheina, arali i na magake…Nga murahu
ha musi yo pakiwa zwa vhuḓi huno vha vala muṋango nahone
vha vheya pfuṋo khayo, huno yo—yo pfuṋelwa u swika vhuyo
hayo, khamphani ya dziṱiraka i ḓo ni hoṋela lwa vhutshilo haṋu
hoṱhe arali na vhofholola pfundo. A ḽi tei u vhofhololwa. Yo
pfuṋelwa u swika hune ya khou ya hone; a si zwa muṅwe na
muṅwe henefha maṱirakani ane a nga i vula huno a lavhelesa
ngomu hayo, nahone a i ṱola na u i lavhelesa, na u posa zwithu
zwiṱuku nnḓa, na u dzhenisa zwiṅwe zwithu ngomu.Hai, hai!
32 Hetshi tshivhidzo tshi ḓo ri, zwo luga, izwo ndi dogima, “Izwi
a si zwa vhuḓi, izwo a si zwa vhuḓi.” Musi Mudzimu a tshi ni
ṋeya Muya Mukhethwa, zwo fhelela! Ni ḓivha he na ima hone,
ni a ḓivha zwe zwa itea, no pfuṋelwa hoṱhe u swika ḓuvha ḽa
thengululo yaṋu, vhuyo haṋu ha lwendo lwa ḽino ḽifhasi. Oo,
nṋe-nṋe! Izwo zwi tea u ita nnyi na nnyi uri a vhe na lutendo
na u tenda Mudzimu, itanu takuwa nga maanḓa kha Muya
Mukhethwa.
33 Zwino, havha vhasidzana tshipofu vhe vha si wane Muya
Mukhethwa, (Ni a elelwa?) tshithu tshi tshoṱhe tshe vha
ṱahelelwa ngatsho ho vha hu mapfura kha mbone dzavho. Ndi
zwone? Bivhili i ri mapfura a fanyisa “Muya Mukhethwa,”
ndi ngazwo ri tshi ḓolisa vhalwadze nga mapfura, na zwiṅwe
zwinzhi, ngauri zwi fanyisa Muya Mukhethwa. Zwino, huno-ha
arali—arali MuyaMukhethwa u so ngo ḓa khavho, vho vha vha si
Nawo. Huno-ha musi A tshi ḓa, vha ri…Zwino, kha vhasidzana
tshipofu vhe vha vha vha si na mapfura, o ri…
34 Ni a vhona, vho vha vha murahu kha tshikhathi tsha
tshivhidzo; ho vha hu na vhaṅwe vhavho henefho vhe vha vha
vha vhathu vhavhuḓi fhedzi vho vha vha si ho kha Tshedza
tsha ṋaledzi, zwine nda khou sumbedza ndi uri, na phaiphi yo
ngwandamedzwa kha mapfura. Ni a vhona, huno ya tsima. Ya
tsima, vho ḓifhandekanya. Paulo o ri, maḓuvhani awe, “Vho
ḓifhandekanya kha riṋe, zwi tshi vhonala uri a vha na lutendo.”
Ni a vhona, huno vha vha ṱutshela, “Vho ri ṱutshela ngauri vho
vha vha si vhashu.” Zwino, zwo thoma murahu kha tshikhathi
tsha u ranga tsha Efesa huno zwa tsa u swika kha tshino
tshikhathi ṋamusi. Zwithu zwothihi, tshiṅwe na tshiṅwe tsha

izwo zwikhathi, zwe zwa itea khavho zwo fhirela kha hezwi
zwikhathi hafha. Ri khou ya u dzhena kha izwo nga vhudzivha
hu si kale.

35 Zwino, dzhielani nzhele uri hoyu musidzana tshipofu, naho,
o ya hune ho vha hu na u lila, u gomela, na u shenganyamaṋo.

36 I ri ni ndi ambe hezwi, khonani yanga i funaho; ngauri kanzhi
tshivhidzoni hafha, musi ndi tshi ḓa hafha, , ndi sokou ḓa hafha
nda vha na tshumelo ya phodzo na u rabelela vhalwadze, na nnḓa
huṅwe fhethu u mona na shango. Fhedzi tshino ndi tshifhinga,
ndo ni vhudza u bva kale, vheyani luvalo lwaṋu tshikwamani.
Zwino ri khou ṱoḓa—ri khou ṱoḓa u dzhena nahone ra vha vha
vhungoho na u vha vha vhukuma nga tshashu, ngauri ri kha
ḓuvha ḽa u fhedza. Ee!

37 Zwino, afho ndi hune vhpoinwi Vhanazareta vha vhuḓi na
Vhafhiri Vhakhethwa fhasi ha u itwa mukhethwa na kundelwa
hone. Ni a vhona? Zwino, no vha ni tshi zwi ḓivha uri Yudasi
Eskariote o tshila zwone u swika afho fhethu? Yudasi o tenda kha
Murena Yesu sa Mutshidzi, a Mu ṱangenedza sa Mutshidzi. Huno
a itwa mukhethwa-vho. O itwa mukhethwa, kha Yohane 17:17,
musi Yesu a tshi ri, “Khotsi, vha ite vhakhethwa nga Ngoho, Ipfi
Ḽau ndi Ngoho.” Huno O vha a Ipfi. Zwo luga!

38 Kha Mateo 10, vho ṋeiwa maanḓa a u fhodza vhalwadze,
u vusa vhafu, u pandela vhodiabolo. Huno vha ya kha zwipiḓa
zwoṱhe zwa—zwa shango nahone vha pandela vhodiabolo, huno
vha vhuya murahu vha tshi pembela na u huwelela na u renda
Mudzimu. Huno Yesu a vha vhudza, “Ni so ngo pembela ngauri
vhodiabolo vha khou ni pfa, fhedzi pembelani ngauri madzina a
vhoinwi o ṅwaliwa kha Bugu ya Vhutshilo.” Ndi zwone? Huno
Yudasi o vha a navho, Yudasi o vha a navho, fhedzi izwo zwo
itea lwa ṅwaha na miṅwedzi ya rathi phanḓa ha musi Yesu a tshi
vhambiwa.

39 Zwino, zwenezwo musi zwi tshi ḓa kha Pentekoste, uri
Yudasi a ṱangenedze Muya Mukhgethwa na zwiṅwe, a sumbedza
mivhala yawe. O—o landula Yesu, nahone a vha mufheṱi wa
Ene. Huno ndi hone kokotolo hune hoyo muya wa bva hone;
u gonya kha Luther, Wesley, a gonyisa itsho tshovhiodzo kha
u itwa mukhethwa na vhutshilo ha tshipofu (ha vhudele, ho
kunaho, vhukhethwa, ha vhuḓi, vhathu vha vhuḓi vhane no no
vhuya na ṱangana navho), fhedzi musi zwi tshi ḓa kha…musi
vha tshi ya kha u amba nga dzindimi na u ṱanganedza Muya
Mukhethwa, Vhanazarene, Vhafhiri Vhalhethwa, Vhamethodisi
vho Vhofholowaho, zwenezwo vha ri, “Uyo ndi diabolo.” Huno
henefho ndi hone hune na sema Muya Mukhethwa nahone na
ḓivalela lwa tshoṱhe; “Ngauri nnyi na nnyi ane a sema Murwa
wamuthu u ḓo hangwelwa, fhedzi nnyi na nnyi ane a semaMuya
Mukhethwa ha tsha ḓo hangwelwa.”

40 Elelwani, vhafunziwa vhoṱhe vho amba nga dzindimi. Yesu
Kristo o fa kha tshifhambano, a tshi khou amba nga dzindimi.
Oho-hoo. Ngauralo arali ni sa koni u shumana navho hafha,
ivhani khonani navho fhano, mini-ha ngei seli? Khavho…Arali
avha vha vhodiabolo, zwi amba na avho vho vha vho ralo.
Ngauralo ni a vhona afho he a sumbedza muvhala wawe? Ha
bvelela musidzana tshipofu, o kunaho u fana na vhaṅwe vhoṱhe,
vhutshilo ho kunaho. Zwi ḓo dzhia Munazareta wa fesheni ya
kale, zwivhidzo zwa Vhafhiri vha Vhukhethwa, vhe vha vha
vha tshi tenda kha u itwa mukhethwa zwavhukuma, ni nga si
vheye muṅwe waṋu kha matshilo avho; vho kuna nga u ralo.
Ndi zwavhuḓi uri roṱhe ri ḓo tshila nga u ralo. Ndi zwone, ni
tea u ralo.

41 Zwino, ri a zwi ḓivha uri ri na vhanzhi kha Pentekostaḽa vha
re vhakopeli. Ndi ngoho. Fhedzi u fana na musi ni tshi vhona
doḽara i si ya vhukuma, ni a zwi ḓivha uri iyo yo itwa i tshi
bva kha ya vhuḓi, ya vhukuma. Ndi zwone. Huno hu na—hu na
Muya Mukhethwa wa vhukuma, Ene wa vhukuma ane a amba
nga dzindimi nahone a sumbedza zwiga na vhuṱolo, nahone zwo
ralo u bva tsha Pentekoste u tsela fhasi. Ngauralo ri tea u vha
na vhakopeli. Ri tea u vha na musadzi muvhi a si wa vhuḓi, uri
musadzi wa vhukuma a vhonale. Ri tea u vha na madekwana,
swiswi ḽitswu, u sumbedza uri masana ndi a vhuḓi. Ndi zwone.
Huno ni tea u lwala, uri ni takalele mutakalo wa vhuḓi. Huno
ndi mulayo wa zwone na zwi si zwone; nahone zwo—zwo dzulela
u ralo, nahone zwi ḓo dzulela u ralo, tenda ha vha hu kha ḓi vha
na tshifhinga.

Zwino, ngauralo, ndi hone hune tshivhidzo tshi ḓigonyisela
nṱha.

42 Zwino, naa Yesu ho ngo ri “Maḓuvhani a u fhedza,” kha
Mateo 24, “uri mimuya mivhili i ḓo vha i tshi fana u swika hune
ya ḓo fhura Vhanangiwa arali zwo vha zwi tshi konadzea”? Oho-
ho. Fhedzi uyo we a nangiwa u bva tshe ḽifhasi ḽa sikiwa u na
Vhutshilo Vhu Sa Fheli. Vhutshilo Vhu Sa Fheli, ni nga si Vhu
bvise. Ndi Vhu Sa Fheli vhunga Mudzimu o ralo, ni nga si gume
u tshila u fana na Mudzimu a nga si gume u tshila. Ndi zwone.
Ngauri ni tshipiḓa tsha Mudzimu, ni murwa na ṅwananyana
wa Mudzimu, vhutshilo haṋu ho shandukiswa nahon ni tshipiḓa
tsha Mudzimu, ni na Vhutshilo Vhu Sa Fheli. Oo, ndi a Mu funa.
A ni ralo?

43 Zwino, muṅwe muthu o mpha nḓivhadzo hafha, mbudziso
ṱhukhunyana. A ri nga dzhii tshifhinga tshilapfu zwino kha u
i fhindula. Huno elelwani, tshifhinga tshiṅwe na tshiṅwe ni tshi
vheyambudziso ṱhukhu hafha, ndi ḓo lingedza zwoṱhe zwine nda
kona u dzhena khayo arali ndi tshi kona. Fhedzi heyi yo vha i
mbudziso ya ndeme:

Muṅwe o vha a tshi khou ṱoḓa u ḓivha arali zwo khakheya
uri vhasadzi vha ṱanziele, kana u imba, kana u ṋetshedza
mulaedza nga dzindimi, u ṱalutshedza milaedza, kana u
porofita, ngomu tshivhidzoni.

44 Hai, a zwo ngo khakheya, ndi…tenda zwa itea fhethu
nga nḓila yo dzudzanyeyaho. Ni a vhona? Tshivhidzo tsho
dzudzanyea, hunomusi fhedzi…Ya vhukuma, nḓila ya ngoho ya
u zwi ita ndi ya uri havho vho no amba nga dzindimi na zwiṅwe,
milaedza yavho i ṋetshedzwa phanḓa ha mulaedza u bvaho
kha phuḽuphithi, hu si nga tshifhinga tshawo; ngauri Muya
Mukhethwa u khou tshimbila u bva huṅwe fhethu nga tshifhinga
tshithihi, vhunga Paulo o amba ngazwo. Fhedzi vhasadzi vho
fhiwampho ya vhuporofita, nahone vha fhiwampho ya dzindimi
na dziṱhalutshedzo, na zwiṅwe zwoṱhe nnḓani ha u vha vhareri.
A vha tei u vha vhareri. Vho haniselwa u rera zwivhidzoni,
izwo ndi zwone, u dzhia uvho vhuimo, kanau vha mudededzi
kana tshiṅwe tshithu tshivhidzoni. Fhedzi kha dziṅwe dzimpho,
musadzi u nadzo dzoṱhe, a nga dzhia nthihi kana iṅwe ya
idzo dzimpho dza tshimuya kha Vhakorinta ya u Thoma 12,
nahone a zwiho fhasi ha vhupulwi uri mulaedza wawe u si vhe
vhuimoni hawo. Ni a vhona, mulaedza muṅwe na muṅwe u
lindela tshifhinga tshawo.
45 Arali hu na muṅwe ane a amba nga dzindimi, hu si na
muṱalutshedzi, onoyo kha fhumule u swika hu tshi vha na
muṱalutshedzi. Ni a vhona? Huno ino milaedza i ṋetshedzwa
kanzhi phanḓa ha muṱangano. Zwenezwo muporofita…kana
mureri, ane a vha muporofita wa Thestamennte Ntswa, mureri,
musi a tshi bvelela, Mudzimu u thoma u shuma khae, ni a vhona.
Zwenezwo musi a tshi fhedza, zwenezwo milaedza i ya thoma,
muṅwe; zwenezwo, phanḓa ha izwo. Zwi dzula zwi kha nḓila
yone, tshifhinga tshoṱhe. Fhedzi musadzi u na pfanelo.
46 Tshi no tevhela, ndi ḓo takalela, u dzhia tshifhinga tshiṱuku
kha u fhindula hezwi, ndi khou yau vha ṱhoho yamafhungo:

THENDO THARU DZO ṰALUTSHEDZWAHO NGA
U RANGA HA BIVHLI NTHIHI. Washington, dzi15
dza Tshimedzi. Katoḽika, Phurositente na matshudeni a
Vhayuda vha tshi khou shumisana sa tshigwada vho thoma
ṱhalutshedzo ntswa ya vhuṱumani ya Maṅwalo ane a
vhonala a mulayo wo lindelwaho u bva kale wa Bivhili.

47 Hu na zwiṅwe zwithu zwinzhi hafha zwine nda takalela u
zwi vhala zwiṱukunyana phanḓa ha musi ndi tshi ita nḓivhadzo
yazwo. Nga maṅwe maipfi, ni a vhona kokotolo zwine ra
khou amba ngazwo, zwine Luṅwalo lwa amba kokotolo uri
zwi ḓo itea kha ano maḓuvha, uri hezwi zwithu zwi ḓo vha
tshithu tshithihi nahone zwa vhumba tshifanyiso tsha ḽivhanda.
Kokotolo. Vho zwi lingedza, nahone vha khazwo, nahone zwino
vha na tshikhala tsha khwiṋe tshe vha vhuya vha vha natsho tsha

u zwi sumbedza, ngauri zwi tou vha zwanḓani zwavho. Huno ndi
ngazwo ndi tshi khou ḓisa heyi milaedza ya tshiporofito, ngauri
ndi elekanya uri zwo rekanywa.

48 Huno arali hu na muṅwe muthu ane a nga vhuya vhusiku
vhuṅwe na vhuṅwe, ri ḓo lingedza u ṱavhanya u thoma huno
ra bva u ṱavhanya. Huno arali ndi si fhedze thero, zwenezwo
ndi ḓo ḓivhadza matsheloni o no tevhela. Arali ri si fhedze
kuvhekanyele kwa 19, ndimana ya vhu9 u ya kha ya vhu20
madekwana a ṋamusi, ri ḓo thoma nga matsheloni nga iri ya
vhufumi nṱha ha tshithoma. Ri ḓo ni ḓivhisa musi ri tsini na u
vala tshumelo, uri ro zwi itisa hani.

49 Huno madekwana a matshelo kha tshivhidzo tsha Efesa,
mathomoni, ri tshi tshimbila kha masiku a sumbe: Efesa,
Tshikhathi tsha Tshivhidzo tsha Efesa; Simirina; na Pergamoni;
na Thiathira; na Saridisi; na Fiḽadelfia; na Laodekia, Swondaha
i ḓaho.

50 Huno ri tshi ḓivha uri iyi miṅeṋe yo dzulaho nḓilani, zwi
a konḓa nga maanḓa u bvisa zwanḓa zwanga khazwo u swika
itsho tshifhinga. U tou zwi vhona fhasi hafho, na u pfa Muya
u tshi kanzwa vhukati ha vhathu, zwi tou nnyita uri ndi ṱoḓe
u thamuwa nga u ṱavhanya nahone—nahone ndi ambe tshiṅwe
tshithu ngazwo; fhedzi nda tou tea u fhumula nda zwi vheya
kha tshikhathi tshazwo na tshifhinga tshazwo. Ngauralo arali
na kundelwa u ḓa nga madekwana, ni wane theiphi kana iṅwe
nḓila ine na ḓo kona u Zwi gavha, ngauri ndi khou Zwi ṱoḓa
zwi tshi ya hoṱhe-hoṱhe. Huno ndo ita hezwi ngauri ndi pfa ndi
tshi khou rangwa phanḓa nga Muya Mukhethwa uri ndi ite nga
u ralo; ndi yone mbuno i yoṱhe ya uri ndi zwi ite. Huno ndi, arali
ndi so ngo elekanya uri zwi ḓo thusa tshivhidzo…Huno kha ḽino
ḓuvha, elelwani, awara i ḓo swika ine a ri nga koni u fara ino
miṱangano, huno ni tea u zwi ita zwino musi ri na tshifhinga
tsha u zwi ita. Ni a vhona, a ri ḓivhi uri vha ḓo imisa izwii nga
tshifhinga tshifhio, zwino.

51 Huno hu ḓo vha na vhuthihi vhukatini ha zwivhidzo nahone
vha ḓo ita vhuthihi nga tshavho, vha ḓo vhumba ṱhoho ya
ṱhanganyelano ya zwivhidzo, zwine no no vha na tshifhaṱo
tshihulu tsha U.N. nahone dinomineisheni iṅwe na iṅwe i
khatsho. Huno ni ḓo tea u vha muraḓo wa iṅwe ya idzo
dinomineisheni kana na bviselwa kule. Huno ndi tshenetsho
tshifhinga tshine ra ḓo tea u sumbedza mivhala yashu nahone ra
vha na vhuṱanzi uri ri a ḓivha, hu si vhahumbuleli, fhedzi u ḓivha
ARALO MA AMBA MURENA hune no ima hone. Tshivhidzo
tshiṱuku tsho dzulela u vha tsha vhaṱuku, ndi tshigwada tshiṱuku
tshine tsha…thambo ṱhuku, u fana na—na uḽu tswuku ine ya
swiela kha Bivhili, fhedzi hu dzulela u vha Tshivhidzo. Huno ri
khou ṱoḓa u zwi elelwa.

52 Zwino u tou amba zwiṱuku phanḓa ha musi ri tshi dovha
u vhala. Ano matsheloni ro dzhia Vhukhethwa Vhuhulu ha
Nzumbululo ya Yesu Kristo, ane Mudzimu a Mu dzumbululela
riṋe ano matsheloni kha Vhukhethwa Vhuhulu: Ene a re NṊE
Muhulu (hu si ho vha hu Nṋe, kana ndi ḓo vha hone), NDI
NṋE, tshifhinga tshoṱhe. Huno ra isa phanḓa kha ndima ya
u vhu1 ya Nzumbululo, ya Nzumbululo…Ndi dzumbululo
ya mini? Yesu Kristo. Ndi tshifhio tshithu tsha u thoma
tshine A Ḓidzumbulula afha sa tshone? Mudzimu wa Ṱaḓulu.
Hu si mudzimu miraru, fhedzi Mudzimu muthihi. Mudzimu
muthihi, nahone U Ḓidzumbulula nga yeneyo nḓila mathomoni
a Nzumbululo. Huno o zwi amba luṋa kha ndima ya vhu1 uri
hu si vhe na phoswo. Tshithu tsha u thoma tshine na tea u
ḓivha, ndi uri: Ha muporofita, Ha mu—mudzimu muṱuku, Ha
mudzimu wa vhuvhili, U Mudzimu! Ndi ene Mudzimu. Huno
zworalo Nzumbululo ya bvelela, nahone ri kha ḓiisa phanḓa
Nayo madekwana a ṋamusi musi ri tshi amba vhumuthu Hawe
ha sumbe ha muthu Wawe.
53 Huno, oo, ngavhe Mudzimu a tshi ri thusa musi ri tshi
funza haya Maipfi. Ndo—ndo—ndo zwi vhala u fana na mbonelo
ya ḓivhazwakale, fhedzi lindelani u swika ndi tshi swika kha
phuḽuphithi hafha u itela ṱhuṱhuwedzo. Ngauri ndi pfa uri ro
dzula roṱhe mafhethu ṱaḓulu kha Kristo Yesu, na uri Muya wau,
tshipiḓa tshau, khavhu ya Mulilo (Muya Mukhethwa) ure kha
Iwe u ḓe khamuṅwe, namuṅwe namuṅwe, Zwi vhumbaMuvhili
muhulu wa Mudzimu nahone zwa U dugisa, huno ndi hone hune
nzumbululo…
54 Zwino, zwithu zwine ra khou amba ngazwo, heyi mbudziso
yo vhudziswa nṋe, “Naa vhasadzi…na zwiṅwe zwinzhi?”
Ndi zwone kokotolo zwe zwa thoma tshivhidzo kha u
vilingana hatsho ngei u rangani, vho bvisa vhudziki hoṱhe kha
vhathetshelesi huno vha hu vheya kha phuḽuphithi. Fhedzi
Mudzimu ndi Mudzimu wa vhathetshelesi. U shuma kha muthu
muṅwe na muṅwe, U tshila kha mbilu iṅwe na iṅwe ine A
kona u dzhena khayo. U wana avho vhathu vha na dzimpho
huno a shuma ngavho. Zwino, arali diabolo a tshi kundelwa
u vha fara kha tshithu tshithihi, zwenezwo u bvelela huno a
tou ita tshigwada tshihulu tsha zwithu zwi siho huno a pandela
vhathu. Vhunga Paulo o ri, “Musi ni tshi kuvhangana noṱhe, arali
noṱhe na amba nga dzindimi, hu no a so ngo pfumbudzeaho a
bvelela, ha nga ḓo ri, ‘Ni khou penga! Matsilu!’? Muṅwe muthu
u khou amba nga dzindimi, nahone hezwi na hezwi a zwo ngo
dzudzanyea, na zwiṅwe zwoṱhe, izwo a zwi nga shumi. Fhedzi,”
o ri, “zwenezwo arali muṅwe a porofita nahone a dzumbulula
zwiphiri zwa mbilu, zwenezwo vha ḓo ri, ‘Ngoho Mudzimu
u na inwi.’” Fhedzi arali muṅwe a amba nga dzindimi nga
nzumbululo nahone a ṋeya ṱhalutshedzo yazwo, tshiṅwe tshithu
tsha u khwaṱhisa tshivhidzo, zwenezwo tshivhidzo tshoṱhe tshi

khwaṱhisea ngazwo. Tshiṅwe tshithu tshine tsha ḓo amba na
Mudzimu a tshi khou amba nga nyambo dzine ri si dzi ḓivhe
huno a zwi ṋetshedza muṅwe huno a zwi ṱalutshedza nga
muṅwe, huno a amba zwithu zwikene zwe zwa itea kokotolo
nga nḓila ye zwa ambiwa ngayo, zwenezwo ni na Muya wa
Murena vhukati haṋu. Huno, oo, kha ri lwele izwo, khonani; kha
ri—kha ri dzule ri tshi dugisa mulilo.
55 Zwino, phanḓa ha musi ri tshi vula…hoyu mulayo muhulu
wa Luṅwalo, , ndi a ḓivhudzisa arali zwi tshi ḓo vha zwo kalula
arali ra nga tou ima huno ra shandukisa maimo ashu lwa miniti
i si gathi musi ri tshi khou rabela.
56 Mudzimu Ramaanḓa we a vhuisa hafhu Murena Yesu u
bva vhafuni nahone a Mu sumbedza kha riṋe (nga murahu ha
miṅwaha ya maḓana a fumiṱahe) sa Mudzimu a sa kundelwi
wa Ṱaḓulu, ri a U livhuwa ng ahezwi na nga Vhuhone Hawe
vhu re na riṋe ḓuvha na ḓuvha kha mutshimbilo washu wa
ḓuvha na ḓuvha. Huno ro takala zwihulu nga u ḓivha uri
kha ino awara ya nḓaḓo musi shango ḽi sa ḓivhi uri ḽi ite
mini, vha khou gwa milindi mavuni, vha khou ḓitsireledza kha
khonkhiriki, fhedzi, OMudzimu, vha nga si dzumbame khambiti
dza Mudzimu. Hu tou vha na nthihi—phodzo nthihi, Murena,
nahone ro takala zwihulu ngauri ro I ṱanganedza: “Musi Ndi
tshi vhona Malofha Ndi ḓo ni fhira.” Oo, ro takala zwihulu hani
nga iyo tsireledzo i fushaho madekwana a ṋamusi ya Malofha
a Ngwana ya Mudzimu, Tshifhe Muhulu, o ima Vhugalani
madekwana a ṋamusi a tshi rabelela zwine ra bula. Ro takala
nga u vha Nae madekwana a ṋamusi, Muambi muhulwane,
Muya Mukhethwa muhulu, muṋetshedzi muhulu wa zwihulu,
muṋetshedzi wa Vhutshilo muhulu.
57 Huno zwino, Murena Mudzimu, vhunga ndo vhidza avha
vhathu uri vha kuvhangane fhasi ha iṋo ṱhanga madekwana a
ṋamusi, huno ro kuvhangana fhano sa tshivhidzo kana tshipiḓa
tshatsho, a ri kuvhangani dzinani ḽa ino theberenakeḽe kana nga
dzina ḽa muṅwe washu, fhedzi nga Dzina ḽa Yesu Kristo. Tendela
Muya wo vhusaho muvhili Wawe na muhumbulo Wawe, na u Mu
langa, u ḓe kha riṋe madekwana a ṋamusi nahone u ṱalutshedze
Ipfi na u rera Ipfi, nahone u Ḽi ṋetshedze mbilu dzashu dzi na
nḓala musi ro lindela kha Ene. Ngauri ri zwi humbela nga Dzina
Ḽawe na u itela vhugala Hawe. Amen. (Dzulani.)
58 Zwino kha vhoinwi ni re na Bivhili dzaṋu, vulani kha ndima
ya vhu 1 ya Nzumbululo huno nit home kha ndimana ya vhu9;
penisela dzaṋu na mabammbiri, huno ndi ḓo lingedza u ni ṋeya
datumu ṱhukhu na zwiṅwemusi ri tshi khou tshimbila.
59 Zwino, hezwi zwi tou vha…Ano matsheloni ho vha ho ḓala
zwithu zwa pfunzo, ri tshi khou vheya mutheo kha Vhukhethwa,
ha Nzumbululo; Mudzimu a tshi khou dzumbululwa kha Kristo.
Ndi vhangana vhane vha Zwi tenda? Mudzimu o dzumbululwa

khaKristo, Yehova o dzumbululiwa khaKristo. ZwinoMudzimu
u khou ya u dzumbululwa ngafhi? Kha Tshivhidzo Tshawe,
na vhathu Vhawe, kha riṋe. Muya muthihi, mishumo mithihi,
u vhonadzwa huthihi, lufuno luthihi, khangwelo nthihi, u
konḓelela huthihi, u dzika, u lindela, mulalo, khathutshelo,
zwoṱhe zwe zwa vha zwi kha Kristo zwi kha Tshivhidzo.
Elelwani, vheyani hezwi muhumbuloni: zwoṱhe zwe Mudzimu
o vha a zwone O zwi shela kha Kristo (O vha a vhuḓalo ha
Vhumudzimu kha tshivhili), nahone zwoṱhe zwe Kristo o vha
a zwone O zwi shela kha Tshivhidzo. Mudzimu nṱha hashu,
Mudzimu a na riṋe, Mudzimu a kha riṋe. Vhuraru ha Mudzimu,
Mudzimu o vhonala nga nḓila tharu dzo fhambanaho: Khotsi,
Murwa, Muya Mukhethwa.
60 Nzumbululo yo sumbedza uri Ha midzimu miraru, nahone
Ho ngo paḓukanywa a vha zwipiḓa zwiraru. Fhedzi Ndi
Mudzimu muthihi we a vha a Mudzimu maḓuvhani a Vhukhotsi,
O vha a Mudzimu maḓuvhani a Vhumurwa, U Mudzimu
maḓuvhani a tshikhathi tsha Muya Mukhethwa, Mudzimu
muthihi. A si vhararu vho fhambanaho, a si vhathu vhararu, a
si vhumuthu vhuraru. Ndi Muthu muthihi, vhumuthu vhuthihi.
Ni nga si vhe na vhumuthu ni si muthu. Vhaṅwe vhathu vha ri,
“Ha vhathu vhararu, fhedzi Ndi vhumuthu vhuraru.” Ni nga si
khethekanye izwo; ngauri arali A vhumuthu, U muthu; hu tea
u vha na muthu uri hu vhe na vhumuthu. Ngauralo U Muthu
muthihi, vhumuthu vhuthihi; a sa shandukimulovha, ṋamusi, na
lini na lini; Alfa, Omega; Ene we a vha a hone, ane a vha hone,
nahone a ne a kha ḓi ḓa. Oo, U tou vha ZWOṰHE. Izwo ndi a
zwi funa.
61 Lavhelesani mvelo Yawe, vhutshilo Hawe, mishumo Yawe.
Zwi tea u vhonadzwa hafha kha ino theberenakeḽe, vhunga
zwo ralo maḓuvhani Awe. (A thi khou amba sa u humbulela;
Mudzimu izwo u ya zwi ḓivha.) Hu si fhano fhedzi, fhedzi u
mona na shango. Ndo takala uri zwo ralo. Zwenezwo ri a ḓivha
he ra ima hone ngauri ri na Muya muthihi ngomu hashu, u
tshimbila na riṋe nahone u sumbedza uri U fhano. A si riṋe, ndi
Ene; a ri koni u ita izwo zwithu, ndi Mudzimu. Nnḓani ha izwo,
kha shango ḽa tshisaintsi, O tendela tshifanyiso Tshaweuri tshi
dzhiiwe. Na riṋe, kha riṋe, u mona na riṋe, nṱha hashu, kha riṋe,
u khou shuma ngomu na nnḓa hashu. Oo, zwo naka hani!
62 Vho vha vha tshi imba luimbo luṱuku:

NDI NṊE we a amba na Mushe, kha tshiṱaka
tsha mulilo tshi dugaho,

NDI NṊE Mudzimu wa Abrahamu, Ṋaledzi i
Penyaho nahone ya Mutsho.

NDI NṊE Dzula ḽa Saroni; oo, ni ri Ndi bva
ngafhi?

Ni a ḓivha Khotsi anga, kana ni nga amba
Dzina Ḽawe?

Oo, ni ri ndi Nṋe nnyi, kana ni ri Ndi bva
ngafhi?

Ni a ḓivha Khotsi anga, kana ni nga amba
Dzina Ḽawe?

Ndi nṋe Alfa, Omega, murangi na
mukhunyeledzi,

NDI NṊE tsiko yoṱhe, nahone Yesu ndi Dzina.
63 Oo, zwo naka hani, Nzumbululo! Zwino, elelwani, ni nga
si Zwi wane nga vhorathioḽodzhi, a Zwi ḓi nga u ralo. Zwi
ḓo ḓa fhedzi nga nzumbululo. U lovhedza maḓini, hu tshi
shumiswa Dzina ḽa Yesu Kristo, zwi kona u ṋetshedzwa fhedzi
sa nzumbululo. Yesu na Mudzimu uri vha Muthu muthihi zwi
kona u ḓa fhedzi sa nzumbululo. Bivhili yoṱhe yo fhaṱiwa kha
nzumbululo. Tshivhidzo tshoṱhe tsho fhaṱiwa kha nzumbululo.
Mateo 17 i ri, “Ngauri Ndo ri, ‘Kha heḽi tombo (nzumbululo
ya tshimuya) Ndi ḓo fhaṱa Tshivhidzo tshanga, nahone khoro
dza hele a dzi nga Tshi kundi.’” Ri ṱoḓa nnyi na nnyi a tshi ri
sumbedza, huṅwe na huṅwe, ḓivhazwakale kana Luṅwalo, hune
ha vha na muṅwe muthu we a vhuya a lovhedzwa nga dzina ḽa
“Khotsi, Murwa, Muya Mukhethwa” nnḓani ha tshivhidzo tsha
Katoḽika u swika maḓuvha a Martin Luther. Ha kona u tevhela
tshivhidzo tsha Phurositente, ho vha hu…
64 Huno vhuvhi vhuṅwe na vhuṅwe…Thetshelesani, musi ri
tshi khou dzhena kha zwikhathi zwa tshivhidzo. Vhuvhi vhuṅwe
na vhuṅwe he ha vha hu kha tshivhidzo tsha u thoma, ho fhirela
kha tshi no tevhela. Ha isa phanḓa na u tshimbila u swika
mafheleloni vhu tshi fhelela kha swiswi lo fhelelaho maḓuvhani
a u fhedza. Vhuvhi vhuṅwe na vhuṅwe ho sokou isa phanḓa na
u fhirela kha tsha phanḓa kha tshivhidzo tshiṅwe na tshiṅwe,
izimu iṅwe na iṅwe ṱhukhu ye ya thoma. Vhunga kha Genesi,
muṱokola, wo thoma u aluwa, wa vula nḓila yawo kha tshivhidzo
nahone wa bvelela maḓuvhani a u fhedza. Ngazwo Bivhili yo
ri, “Vhamashudu ndi avho vhane vha ponya nga iḽo ḓuvha.” Ee,
muṋewanga, vhane vha ponya hezwi zwithu zwoṱhe.
65 Zwino humbelani Mudzimu…musi ri tshi khou amba kha
Nzumbululo, Mu humbeleni uri a ni ṋeye nzumbululo ya Hezwi.
Ngauri Zwi kona u ḓivhiwa fhedzi nga nzumbululo, huno ni
kona u tshidzwa fhedzi nga nzumbululo. Ni na nḓivho Yazwo,
muhumbuloni, fhedzi a ni koni u tshidzwa u swika ni tshi Zwi
dzumbululelwa. “A hu na muthu ane a kona u vhidza Yesu ane
a vha Kristo, fhedzi nga Muya Mukhethwa.” Izwo ndi zwine
Bivhili ya amba. A hu na muthu ane a nga ri Yesu ndi Kristo u
swika a tshi ṱanganedza Muya Mukhethwa. A nga ri, “Mufunzi
o ralo, Bivhili yo ralo.” Izwo ndi ngoho. “Tshivhidzo tsho ralo.”
Izwo ndi ngoho. Fhedzi inwi muṋe a ni zwi ḓivhi u swika Muya
Mukhethwa u tshi Zwi dzumbululela kha inwi, nahone O ḓa
ngomu haṋu. “A hu namuthu ane a nga ri Yesu ndi Kristo, fhedzi
ngaMuyaMukhethwa.”A si nga nḓivho, a si ngamuhumbulo.

66 Vha khou ya u ita Bivhili izwo hani…U lingedza u I
ṱumekanya, u I ita uri i tendelane na Vhayuda, Vhakatoḽika,
na Vhaphurositente, ngeno vho fhambana vhunga masiari na
vhusiku. Ndo elekanya uri Vhayuda vha ḓivha khwiṋe u fhira
hezwo; ndi a kholwa khaṅwe i tou vha awara ya uri zwi bvelele,
hune zwoṱhe zwi khou tea u fhelela kha heḽi swiswi ḽo fhelelaho.
Ngauralo, huno itanu elelwa uri zwithu zwoṱhe, ri nga si zwi
thivhele, fhedzi tshithu tshi tshoṱhe tshine ri nga ita ndi posa
Tshedza nnḓa hafho, khaṅwe u ḓikumedza sa vhavhulaiwa vha
kale huno ra bva khazwo, uri ndi zwone zwithu zwi zwoṱhe zwine
ri nga ita. Fhedzi vhanzhi vha ḓo tea u zwi ita. Huno iyo ndi
nḓila ine Bivhili yo vhekanywa ngayo na zwithu zwine ra dzhena
khazwo. Arali nda sa lavhelesa, ndi ḓo dzhena khazwo.
67 Zwino, tshithu tsha u thoma kha Bugu ya Nzumbululo, i
thoma ngauri Ndi Nzumbululo ya Yesu Kristo, uri ndi Ene nnyi.
Zwino, YesuKristo ndiMudzimuRamaanḓa. Izwo ri a zwi ḓivha.
Ndi vhangana vho no zwi tenda? i ri ni “Amen.” [Tshivhidzo tshi
ri, “Amen!”—Mudz.] Ndi ene Mudzimu Ramaanḓa, nahone U na
Dzina ḽithihi. Iḽo Dzina ndi ḽone dzina ḽi ḽoṱhe ḽo ṋetshedzwaho
fhasi ha Ḽiṱaḓulu ḽine ni tea u tshidzwa ngaḽo, Yesu Kristo. “Ndi
ngani vha tshi khou Ḽi ofha ngei bambeloni?” ndi zwine ndi kha
si kanuke. Oho-ho. Ni a vhona? Ndi ngauri muya wo dzhena
u bva murahu ngei kha Tshikhathi tsha Simirina; nahone wa
ḓifhefheḓisa u tsa fhasi kha tshikhathi tsha swiswi tshihulu,
nahone wa zwi ita pfunzo, nahone wa gonya nazwo maḓuvhani
a u fhedza. Zwino, itanu lavhelesa ḓivhazwakale na Bivhili musi
ri tshi fhira khazwo ino vhege, uri wo ralo hani—wo ralo hani u
bvisela izwo zwithu nnḓa.
68 Zwino tshithu tshi no tevhela. Yo ṋetshedzwa nga Kristo kha
Yohane, ho shuma muruṅwa, uri zwi ṋetshedzwe Zwawe (mini?)
zwivhidzo, uri a Zwi dzumbululele zwivhidzo Zwawe. Huno
ṋaledzi dza sumbe tshanḓani Tshawe ho vha hu vharumiwa
vha sumbe vha zwivhidzo zwa sumbe. Huno muthu muṅwe na
muṅwe ane a ḓo vhuya a vha na Mulaedza, u ḓo vha nawo,
Mulaedza muthihi wo thomaho u rangani.
69 Huno zwinzhi, musi ri tshi dzhena fhasi afho fhethu ho
dzivhafhalaho, u vhona uri Mudzimu o dzhenisa hani izwi
zwithu ngomu, ndi zwi mangadzaho. Zwi ḓo tou ni ita uri ni
huwelele. Ndi ḓo ralo, ndi tshi zwi vhala, huno nda kona u
tshimbila ndi tshi mona zwiṱuku huno nda lila, nda humela
murahu huno nda dovha nda dzula fhasi, nda dovha nda
tshimbila ndi tshi mona zwiṱuku. Ndo tou takala zwihulu nga
u ḓivha uri: Uri Mudzimu o ri khathutshela zwihulu hani nga
u ri tendela ra vhona izwo zwithu kha awara in era khou
tshila khayo? Ngani, zwi tou fana na musi Yesu o ri, “Muthu
rengisa zwoṱhe u itela uri a renge daimane.” Ni rengisela shango,
zwithu zwa shango, na zwithu zwoṱhe zwo livhanaho na tshiṅwe
tshithu-vho, uri ni vhe na Hezwi. Ndi zwone, vheyani ngimisi

yaṋu yoṱhe kha Izwo. Ndi ngimisi ya muya u vhona nzumbululo
Yawe ya Ipfi Ḽawe.
70 Zwino, nnyi kana nnyi ane a Zwi vhala o fhaṱutshedzeya.
Ndi zwone? Huno ro amba ano matsheloni, arali ni sa koni
u vhala, nnyi kana nnyi ane a Zwi pfa zwi tshi vhaliwa, o
fhaṱutshedzeya. Zwino, Zwi thoma nga phaṱhutshedzo kha avho
vhane vha ḓo dzula huno vha Zwi thetshelesa zwi tshi vhaliwa,
nahone ndi samba kha nnyi na nnyi ane a ḓo lingedza u engedza
tshiṅwe tshithu Khazwo kana u ṱusa zwiṅwe zwithu Khazwo.
Zwenezwo arali Bivhili i tshi dzumbulula zwi khagala uri Yesu
ndi Mudzimu Ramaanḓa, zwenezwo khombo kha uyo ane a ḓo
zwi ṱusa afho. Ee. Ndi yone nzumbululo. Nnyi kana nnyi ane a
ḓo engedza tshiṅwe tshithu…Ndi mulayo wo fhelelaho wa—wa
Nzumbululo; ndi Bugu ya u fhedzisa ya Mudzimu, Maipfi Awe a
u fhedzisa, Awe a-…Nahone nzumbululo iṅwe na iṅwe ine ya
ḓa yo fhambana na Izwo, ndi ya tshiporofito tsha mazwifhi; a si
Mudzimu, ngauri hezwi ndi Ngoho.
71 Huno, elelwani, ino ndi bugu i yoṱhe kha Bivhili ye Kristo a
i khwaṱhisedza, Ene muṋe. Elekanyani nga izwo! Bugu i yoṱhe,
ndi nzumbululo ya Ene muṋe. Bugu i yoṱhe ye A vheya pfundo
Ḽawe khayo, nahone A vheya phaṱhutshedzo Dzawe na samba
Ḽawe. Phaṱhutshedzo kha avho vhane vha ḓo Zwi ṱanganedza,
na samba kha avho vhane vha sa ḓo Zwi ṱanganedza.
72 Zwino—zwino ri dzhena kha tshiṱangadzime tsha Patimosi
uri ri kone u thoma zwino, ndimana ya vhu9. Fhethu ha u thoma,
ri khou ṱoḓa u amba uri ndi…Thero ya hezwi ndi: Bono Ḽa
Patimosi. Zwo itea nga A.D., vhukati ha A.D. 95 na 96. Fhethu
ho vha hu ngei tshiṱangadzimeni tsha Patimosi. Ho dzula kha
maela dza furaru u bva kha phendelashango ya Asia Minor,
vhukovhela, thungo ha tshivhidzo tsha Efesa, kha Lwanzhe lwa
Aegean lwo khethekanywaho nga Mediterranean. Ndi hune ho
dzula hone.
73 Elekanyani! Zwino, shango ḽiṱuku ḽo dzula maela dza furaru
u bva kha phendelashango ya Asia Minor, ngei Lwanzheni lwa
Aegean. Thungo ha tshivhidzo tsha Fiḽadelfi-…kana tshivhidzo
tsha Efesa, he Mulaedza wa u thoma wa ṋetshedzwa hone, hone
he Yohane o vha a mufunzi nga itsho tshifhinga. Nga maṅwe
maipfi, a lavhelesa murahu vhubvaḓuvha huno o vha a tshi khou
lavhelesa tswititi kha tshivhidzo tshawe, u bva he a vha e hone.
Huno Mulaedza wa u thoma wo vha u wa tshivhidzo tshawe,
tsho fanyisaho tshikhathi tsha tshivhidzo. Zwo luga, bono ḽo
ṋetshedzwa Yohane Mukhethwa ane a vha muvhuya, we a vha a
mufunzi wa tshivhidzo ngei Efesa nga itsho tshifhinga.
74 Itshi tshiṱangadzime tsho vha tshi kha nyimele-ḓe? Tsho
vha tshi ngafhi, nahone kha nyimele ya hani? Zwo luga, kha
ḓivhazwakale tsho ḓivheya sa tshiṱangadzime tsha matombo o
ḓalaho dziṋowa, dziphame, magwavhavha, na zwiṅwe zwinzhi.

Ndimaela dza furaru umona natsho, nahone tsho ḓalamatombo.
Tsho shumiswa, maḓuvhani a Yohane, sa Alcatraz. Fhethu
hune muvhuso wa muvhusi wa Roma a vhulaya zwigevhenga,
zwigevhega zwi si zwa vhuḓi, zwine vha kundela u zwi dzudza
khothoni na zwiṅwe, vho vha vha tshi vha vheya nnḓa afho
tshiṱangadzimeni uri vha fe; vha vha litsha vha dzula henefho
u swika vha tshi fa.
75 Mbudziso: Mbuno ya uri Yohane a ḓiwane a henefho? Munna
muvhuya, munna wa u luga, munna wa vhuvha ha vhuḓi, mvelo
ya vhuḓi, a sa athu u dzhena khakhathini, ndi ngani uyu munna
o vha a afho? Bivhili i ri, “Nga nṱhani ha Ipfi ḽa Mudzimu na
vhuṱanzi ha Yesu Kristo.”
76 Zwino ro wana nzudzanyo. Tshiṱangadzime tha Patimosi,
ngei Lwanzheni lwa Aegean, maela dza furaru u bva kha
phendelashango, u yela kha maela dza furaru u mona natsho,
fhethu ha matombo, ho ḓala magwavhavha na dziphame na
zwiṅwe, nahone hu tshi shumiswa sa nnḓu ya khotho (u fana
na zwine Alcatraz yavha zwone). Vha wana tshigehenga tshine
vha si kone u tshi isa khothoni hafha, vha…tshigevhenga tshi
ofhisaho, vha mu vheya kha Alcatraz.
77 Huno zwino vha dzhia hoyu Yohane mukhethwa…wa u
fhedzisa kha vhafunziwa, nahone ene a yeṱhe we a fa lufu lwa
mupo. Yohane, phanḓa ha musi a tshi ya tshiṱangadzimeni, o
pomotshedzwa u vha “muloi,” huno a boiḽiwa kha pani ya oiḽi
lwa awara dza fumbili-iṋa, a sa mu fhisi. Ni nga si fhise Muya
Mukhethwa kha muthu…?…Vha mu vhilisa lwa awara dza
fumbili-iṋa kha pani ya mapfura, hu si na huṅwe u vhaisala.
Huno a ri, mbuno ya uri—uri Vharoma vha ṋee, izwo, “O vha
a muloi, nahone o lowa mapfura.” Zwine muhumbulo wa ṋama
u nga humbula! Zwino, ni a vhona, musi vha tshi ri vhidza “vha
vhali vha muhumbulo, na mingome, na Belesebulu,” ni a vhona
hune uyo muya wa kale wa bva? Fhedzi ni a vhona hune Muya
wa vhukuma wa bva? Ndi zwikhathi zwa tshivhidzo. Ni a vhona?
Awara dza fumbili-iṋa, a tshi khou vhiliswa kha a fhisaho,
gwagwamaho mapfura, nahone a si vhuye a mukwama. Oo, nga
nḓila ye Mudzimu a mu tsireledza Khae nga Muya Mukhethwa
Wawe. Mushumowawewo vha u sa athu fhela.
78 Vho mu vhea kha tshiṱangadzime lwa miṅwaha mivhili.
Hunomusi Mudzimu vhomu bvisa henefho a eṱhe kha ene muṋe,
o ṅwala Bugu ya Nzumbululo vhunga Muruṅwa wa Murena o
mu dzumbululela. Huno nga u ṱavhanya musi izwo zwo fhela,
o vhuya murahu kha shangohaya nahone a funza tshivhidzo
tsha Efesa. Huno a lovha a vhulungwa ngei Efesa, Yohane
mukhethwa.
79 Oo, ndi nzunzanyo-ḓe zwino! Zwo luga, tshivhidzo
zwenezwo fhasi ha Yohane, kana fhasi ha mutovholo muhulu,
Yohane u ṅwala ndimana ya vhu9:

Nṋe Yohane, ane a vha mukomana wa vhoinwi…
kha maṱhu-…na khonani kha maṱhupho, nahone kha
muvhuso na kha u konḓelela ha Yesu Kristo, ndo vha
ndi tshi ṱangadzimeni tshi vhidzwaho Patimosi, u itela
Ipfi ḽa Mudzimu, na u itela vhuṱanzi ha Yesu Kristo.

80 Nga maṅwe maipfi, o dzhia Ipfi ḽa Mudzimu nahone o vha a
tshi khou Ḽitikedza, uri Ḽo vha ḽi Ipfi ḽa Mudzimu, huno Kristo o
vhuyamurahu nga khae nahone a ṱanziela uri o vha amba zwone.
Khezwo-ha. Ipfi ḽa Mudzimu ḽi tshi vhonadzwa khae, zwi tshi
tikedza uri o vha muḓinḓa wa Mudzimu. Zwenezwo vho vha vha
si nga si tsha kona u landula Hezwo, ngauralo vho ḓo tea u mu
vhudza uri o vha a “muloi.” “O lowa mapfura nahone o vha a
nga si mu vhaise, nahone o lowa vhathu huno a vho ngo fhola,
nahone o vha amungonewe a kundelwa u…Luṅwe lushaka lwa
muthumuvhi, muya wa-…muyamuvhi.” Huno ndi yone mbuno
vho mu vhea henefho, vho elekanya uri o vha a khombo nnḓa
kha tshitshavha. Fhedzi o vha a tshi khou to tevhedzella fhedzi
lufuno lwa Mudzimu, nahone Mudzimu o vha a na ndivho fhasi
ha heo nyimele yoṱhe.
81 O vha a nga si mu shumise, huno na mutovholo woṱhe
na zwithu, ngauri vhakhethwa vho vha vha khou ḓa, “Oo,
MukomanaYohane, ri ḓo itamini nga izwi? Huno ri ḓo itamini?”
82 Yohane o vha a muporofita, ri a zwi ḓivha hezwo. Huno
ngauralo vho vha vha tshi khou vhudzisa hedzi mbudziso, ngauri
Mudzimu o mbo ḓi tou vha na Mmbi ya Vharoma u mu doba
vhamu vhea ngei kha tshiṱangadzime. Huno a ri, “Zwino, vhona,
Yohane, ndi khou ṱoḓa u u sumbedza tshiṅwe tshithu tshine tsha
khou ya u bvelela.” Muapostola wa u fhedza, ho vha hu si tshe
na muṅwe wa u Zwi ṅwala fhedzi Yohane. Ngauralo vha mu
isa tshiṱangadzimeni tsha Patimosi u bva A.D. 95 u swika A.D.96.
Huno a I ṅwala, huno a ri:

Ndi…nṋe mukomana wa vhoinwi, na khonani kha
maṱhupho,…

83 Zwino, ha ngo amba nga ha Maṱhupho Mahulu. Ayo o vha
a si Maṱhupho Mahulu, nahone ha ḓi kha Tshivhidzo. Maṱhupho
Mahulu a ḓa kha Vhayuda, hu si Tshivhidzo. Ngauralo ho vha hu
si Maṱhupho, Maṱhupho Mahulu.
84 Zwino ndimana ya vhu10:

Ndo vha ndi Muyani nga ḓuvha ḽa Murena, huno nda
pfa nga murahu hanga ḽone…ipfi,…ḽa phalaphala,
Ndo vha ndi Muyani nga ḓuvha ḽa Murena,…

85 Zwino, ni nga si ite tshiṅwe tshivhuya u swika ni tshi thoma
na dzhena kha Muya; Mudzimu a nga si ni shumise. Ni—ni—ni—
ni…Vhuḓidini haṋu hoṱhe ndi—ndi ha ḽi fhedzi u swika ni tshi
thoma u zwi ita Muyani. “Arali ndi tshi ḓo imba, ndi ḓo imba
Muyani. Arali ndi tshi ḓo rabela,” o ralo Paulo, “Ndi ḓo rabela

Muyani.” Huno arali hu na tshiṅwe tshithu tshine tsha ḓa kha
nṋe tshine tsha vha tshivhuya, tshi tea u dzumbululwa kha nṋe
ngaMuya nahone tshaKhwaṱhisedzwa nga Ipfi (tsha vhonadzwa
nga mvelele dzine tsha aṋwa).
86 Zwino u nga, maṅwe maipfi, arali nda ri, Yesu Kristo
o fulufhedzisa kha Ipfi Ḽawe uri arali nda nga rembuluwa,
nda lovhedzwa nga Dzina ḽa Yesu Kristo, ndi ḓo ṱanganedza
tshifhiwa tsha Muya Mukhethwa. Tshithu tsha u thoma uri ndi
ite ndi u rembuluwa. Zwo dzumbululwa kha nṋe uri ndi ngoho.
Zwenezwo lovhedzwani nga Dzina ḽa Yesu Kristo, zwenezwo
mvelele ndi: Ndi ḓo ṱanganedzaMuyaMukhethwa.
87 Arali ndi tshi khou lwala, huno A pfulufhedzisa uri arali
nda nga tenda nahone nda vha na vhahulwane vha tshivhidzo
vha ḓolisa nga mapfura, vha nthabelela, thabelo ya lutendo i
ḓo tshidza mulwadze. “Murena, ndi a tenda. Ndi tevhela ndaela
dzau, iri muhulwane a nthabelele, a ḓolise nga mapfura.” Izwo
zwi a ḽi ladza, itanu bvela phanḓa, zwo no—no fhela.
88 “Oo,” ni ri, a ni “pfi iṅwe phambano-vho, naho zwo ralo.”
Yesu o vha a sa athu begwa, musi Mudzimu a tshi mu vhulaha
phanḓa ha mutheo wa shango, musi O vha—O vha a Ngwana ya
Mudzimu, ṱhavhiwa phanḓa ha mutheo wa shango. Fhedzi kha
muhumbulo waMudzimu vhone Vhaṋe, O vha o no ralo. Ndo vha
ndi siho hafha na nṋe, na inwi no vha ni siho hafha; fhedzi kha
Bugu dza Mudzimu, arali madzina ashu o vhuya a vha henefho,
o vhewa phanḓa ha mutheo wa shango.
89 Musi Mudzimu a tshi amba tshiṅwe tshithu, Tshi tea
u vuledzea. Ngauralo musi ni tshi swikelela ndalukano dza
Mudzimu, itanu elelwa, Mudzimu u ḓo Ḓivhonadza nahone a
londota zwiṅwe zwoṱhe, ni tou bvela phanḓa, ndi mushumo wo
fhelaho. Oo, naa izwo a si zwavhuḓi? Oo, nṋe, humbulani! Itanu
vhudza Mudzimu…Huno Mudzimu a ri, “Ni ita hezwi, nahone
ndi ḓo ita hezwi.” Zwo luga, arali nda ya u ita hezwi, U tea u
ita zwiḽa.
90 Zwino, diabolo uri, “Ni a vhona, U ya lenga.”

Izwo a zwi iti iṅwe phambano. Daniele o rabela nga tshiṅwe
tshifhinga huno ho vha hu maḓuvha a fumbili-nthihi phanḓa ha
Muruṅwa a tshi nga vhuya a ḓa khae, fhedzi ha ngo nyamiswa,
o zwi ḓivha uri U ḓoḓa naho zwo ralo, ngauralo o tou lindela
u swika A tshi ḓa. Ndi wone muhumbulo. Oo, ndi musi ni tshi
khou wana lutendo. Zwi ri khou tea u bva kha izwo, ri ḓo vha na
tshumelo ya phodzo nga u ṱavhanya, a ri nga ralo? Ndi zwone.
Ee, ya lutendo. Fhedzi ri khou ṱoḓa tshumelo ya u fhodza muya,
ngauri hezwo zwi khou ya u dzula zwi hone, ni wana Vhutshilo
Vhu Sa Fheli. Vhutshilo Vhu Sa Fheli a vhu ngalangali kana u
aluwa, vhu a dzula, vhu dzula vhu hone.
91 Zwino, o dzhena Muyani phanḓa ha musi tshiṅwe tshi tshi
nga vhuya tsha itea. Tshithu tsha u thoma tshe a ita, o vha a

tshi ṱangadzimeni tshine tsha vhidzwa Patimosi (hezwi zwithu
zwoṱhezwe a ita), huno a ri, “Ndo pfa ipfi,” na hezwi zwiṅwe
zwithu zwoṱhe. Fhedzi phanḓa ha musi tshiṅwe tshithu tshi nga
itea, o vha a Muyani. Arali na dzhiela hezwo kha Bivhili yaṋu,
khulwane ya danzi Muya, Muya Mukhethwa. Amen! O dzhena
Muyani. Oo, ndi tou elekanya u ri hezwo ndi zwavhuḓi:

Ndo vha ndi Muyani nga ḓuvha ḽa Murena,…
92 Nga ḓuvha ḽifhio? Ḓuvha ḽa murena. Zwino, hu na
nyambedzano khulu nga maanḓa. Kha ri tou dodombedza
hezwo, lwa minete.
93 Zwino, vhunga ro amba haya matsheloni, vhaṅwe vho ri
nzumbululo, ya Mateo Mukhethwa 17, o vha “Petro.” Tshivhidzo
tsha Katoḽika tsho ri, “O fhaṱa Tshivhidzo Tshawe kha Petro; o
vha a mupapa wa u thoma.” A nga ḓi vha o vha mupapa nahone
a mala? Ni a vhona? Huno vha ri, “Petro o ya Roma, a vhulungwa
henefho.” Zwenezwo mbudzeni fhethu huthihi, ḓivhazwakale
kana huṅwe fhethu, hune Petro o vhuya a ya Roma. Ni a vhona?
Paulo o ralo, fhedzi hu si Petro. Zwo luga.
94 Ngauralo ri wana uri hedzi isms na zwithu, zwo mbo ḓi
thoma u dzhena. Ni a vhona? Fhedzi, huno vhathu ṋamusi
vha…huṅwe na huṅwe hu ne na ya, vha…Tshiṅwe tshivhidzo
tshihulu tsho wana tshibigiri tshe tsha vha tshi tshanḓani
Tshawe. Ni a zwi ḓivha uri vho wana zwibigiri zwi ngana,
zwa vhukuma, ṋamusi zwe zwa vha vha…? Zwa fumiṱahe.
Vha na marambo, vha na—na zwipiḓa zwa thambo, tshifaro na
hamula. Huno a ri na—a ri na hezwo zwithu, a ri ṱoḓi hezwo.
Kristo u a tshila! U kha riṋe, husi zwiṅwe zwibigiri, kana
zwipiḓa zwa tshifhambano, kana tshipiḓa tsha rambo, kana
tshiṅwe tshithu. Ndi Mudzimu a tshilaho, u khou tshila kha
riṋe zwino, a tshi Ḓivhonadza. Ri tou vha na athikiḽi nthihi
fhedzi ya tshihumbudzo, ndi Tshilalelo tsha Murena, u humbula
lufu Lwawe. Fhedzi u ya nga Kristo ene Muṋe, U na riṋe
nahone ngomu hashu. Huno ndi tshone tshithu tshi ne ra ṱoḓa
u dzungudza (vhugala ha Muya Mukhethwa) kha shango. U
dzunguliseni u swika Tshedza tshi tshi bvela nnḓa. Zwo luga.
95 Zwino, yone…Ngauralo, ni a vhona, ro dzhia ḽiṅwe sia ḽa
gondo. Ni a ḓivha ndo dzulela u lingedza u vha hezwi, nahone
Murena washu vho dzulela u nzumbululela zwone; a hu na
matungo o dzivhafhalaho, na matungo o dzivhafhalaho, fhedzi
vhukati ha gondo hu dzula Ngoho. Naa no dzhiela nzhele Yesaya,
musi a tshi ri hu ḓo vha na gondo? Yesaya 35. Huno ni a elelwa
nga nḓila ye vhashu vhavhuḓi vhathu vha Vhanazarini vho
vha vha tshi anzela u imba ulwo luimbo, ni a ḓivha, “Gondo
ḽa Vhukhethwa. Gondo ḽa Vhukhethwa.” Zwino, arali ni tshi
vhala Bivhili yaṋu zwavhuḓi, a iri “gondo ḽa vhukhethwa.” Ḽi
ri, “Hu ḓo vha na gondo na nḓila, nahone i ḓo vhidzwa,” hu
si gondo ḽa vhukhethwa, fhedzi “yone nḓila ya vhukhethwa.”

Na ndi ḽiṱanganyi ḽine ḽa fhedza mutaladzi waṋu. Ni a vhona?
“Ḽi ḓo vha gondo na nḓila, nahone ḽi ḓo vhidzwa yone nḓila ya
vhukhethwa,” hu si gondo ḽa vhukhethwa.
96 Ni a vhona, bada yo fhaṱiwa, yone nḓila…Bada yavhuḓi yo
fhaṱiwa, fhethu hulwane ndi vhukati, ngauri i tendela mashika
oṱhe a tshi swielwa thungo dzoṱhe. Ndi zwenezwo. Musi muthu
a tshi ḓa kha Kristo, u na maṱo awe o gima kha Kristo. Arali a
vha wa u nyanyukana zwiṱuku nga zwipfi, u ḓo vha musweleli.
Arali a tshi rothola zwiṱuku, u ḓo vha kha heḽi ḽiṅwe sia nahone
a tou vha sa khukhamba, kha heḽia sia; ni a vhona, vhuṱali hawe
ha muhumbulo. Fhedzi tshithu tsha ndeme tshi vhukati ha bada,
na Muya wo eḓanaho kha inwi, u ne wa ni dzudza ni tshi khou
dudela na u tshimbila. Amen! Nahone ni tshi ḓivha zwo eḓanaho
u ni vhulunga fhasi ha u thetshelesa kha Muya, u tshimbila u
fana namusiMuya u tshi tshimbila; hu u swika kana nga phanḓa,
fhedzi vhunga Muya u tshi tshimbila.
97 Tshivhidzo tsha Katoḽika tsho ri, “Nzumbululo ho vha
hu Petro.”

TshaVhagwalabi tshivhidzo tsha ri, “Ho vha huKristo.”
Fhedzi Bivhili i funza, “Ho vha hu Nzumbululo ye A ṋea

(Mudzimu a mu ṋea) ya Kristo.”
“Iwe uKristo, MurwawaMudzimu a tshilaho.”
“Mufhaṱutshedzwa ndi iwe Simoni, murwa wa Jonas, ṋama

na malofha a zwo ngo u dzumbululela hezwi, a hu na muthu,
seminari, kana tshikolo tsha vhurereli, tshiṅwe tshithu, tsho
u funzaho Zwone. Fhedzi Khotsi Anga a re ṱaḓulu o u
dzumbululela zwone. Inwi ni Petro, kha heḽi tombo Ndi ḓo fhaṱa
Tshivhidzo Tshanga, huno khoro dza hele a dzi nga Tshi kundi.”
98 Zwino ri ḓa kha huṅwe fhethu hafha hune vha wana
mihumbulo mivhili. Zwino, ndi nga vha ndi khou khakha; arali
ndi khou ralo, Mudzimu a nkhangwele. Fhedzi ndi khou ya
u hanedzana na Vhagwalabi vha ḓuvha ḽa Vhusumbe vha ne
vha ri, “Ho vha hu ḓuvha ḽa vhusumbe ḽe a vha a khaḽo,
ḓuvha ḽa Murena.” Vharathu vha Vhagwalabi vha ḓuvha ḽa
Vhusumbe, na vhaṅwe vhanzhi, vha vhila uri ho vha hu ḓuvha
ḽa savhatha ḽe a ḽi vhidza ḓuvha ḽa Murena. Tshone tshivhidzo
tsha Vhakriste tshi ḽi vhidza, ḓuvha ḽa Murena, “Yone—yone
Swondaha, ḓuvha ḽa u thoma.” Huno ri dzhiela nzhele zwifhinga
zwinzhi uri—uri tshivhidzo tsha Vhakriste na, ṋamusi, vhone
vhathu vha Vhagwalabi, vha ḽi vhidza sa “Ḽone ḓuvha ḽa
Murena, Swondaha.” Izwo a zwiho maṅwaloni. Swondaha ho
vha hu ḓuvha ḽa u thoma ḽa vhege kha Bivhili, hu si ḓuvha ḽa
Murena. Nahone ḽo vha si ḓuvha ḽa vhusumbe, savhatha. Zwi
ḓo vha zwi sa konadzei uri ḽi vhe ḽiṅwe ḽa ayo maḓuvha ngauri
zwo dzhia Yohane miṅwaha mivhili u ṅwala Nzumbululo. Zwine
ḽa vha ḓuvha ḽifhio? Hu ḓo vha na vhanzhi vha ayo maḓuvha a
sumbe na vha maḓuvha a u thoma.

99 Bivhili i ri, Nzumbululo yo ṅwalwa u bva A.D. 95 u swika
96, miṅwaha mivhili. Ho vha hu ḓuvha ḽa Murena. Ḽone ḓuvha
ḽa Murena ndi zwone kokotolo zwe ḽa amba, nahone ndi zwine
ḽo vha ḽi zwone. Yohane o hwaliwa Muyani u ya kha ḓuvha ḽa
Murena. Haya ndi maḓuvha a muthu, fhedzi ḓuvha ḽa Murena
ḽi ḓoḓa. U tsa fhasi nga kha Maṅwalo ri wana uri o vha a kha
ḓuvha ḽa Murena, a dzhena Muyani nahone a iswa kha ḓuvha
ḽa Murena. Amen! Ndi zwone. Ni a vhona, o vha a kha ḓuvha
ḽa Murena. Bivhili i amba nga ha ḓuvha ḽa Murena. Ri khou ya u
dzhena khazwo hu si kale, oneMaṅwalomanzhi.
100 Tshithu tsha u thoma, ḓuvha ḽa savhatha, vhunga ri tshi
amba nga haḽo, ḓuvha ḽa savhatha a si u vhulunga ḽiṅwe ḓuvha.
A ri na mulayo wa u vhulunga Mugivhela sa savhatha. A ri na
mulayo wa u vhulunga ḓuvha ḽa u thoma u itela savhatha, kha
Testamennde Ntswa. Yone Bivhili i ri, kha Vhahevheru ndima ya
vhu4, “Arali Yeso o vha vhuawelo, o vha A sa ḓo amba hafhu
nga ha ḽiṅwe ḓuvha.” Ndi zwone. Fhedzi hu na vhuawelo, kana
u vhulunga savhatha kha vhathu vha Mudzimu. Ngauri riṋe vhe
ra tenda, na riṋe-vho, ro dzhena kha vhuawelo Hawe; ri awela
khamishumo yashu vhungaMudzimu o ralo kha Yawe.
101 Lavhelesani! Oo! Rendani Murena. Ndi khou to ḓi pfa ndi
wavhuḓi, ndi khou nyanyukana.
102 Dzhielani nzhele, nga ḓuvha ḽa savhatha. Mudzimu o ita
ḽifhasi nga maḓuvha a rathi, huno ḓuvha ḽa vhusumbe O
dzhena kha vhuawelo nahone a si tsha humela murahu na
luthihi kha u fhaṱa maṅwe mashango. Zwenezwo O ḽi ṋea
kha vhathu sa tshihumbudzo. Ngauri a no ngo zwi vhulunga
zwino, ngauri ni khou vhulunga savhatha hafha, ḽiṅwe sia ḽa
shango ndi Swondaha hafhu zwenezwo. Ni a vhona? Ngauralo
zwi sumbedza uri ndi zwa vhathu, tshikhala na tshifhinga zwa
Isiraele. Fhedzi zwenezwo henefho ho sala vhathu vha Mudzimu
vha vhulungaho savhatha.

Ngauri riṋe…tenda u dzhena kha vhuawelo
Hawe,…naho mishumo…(Ndi khou topola
Vhahevheru, ndima ya vhu4)…naho mishumo yo fhela
u bva tshe shango ḽa sikwa.
Ngauri o amba huṅwe fhethu…kha heḽi fhungo,…

ḓuvha ḽa vhusumbe…
Huno hafhu, o fhungudza ḽiṅwe ḓuvha, a tshi amba

kha Davita,…(vhoinwi vhane ni khou ṅwala fhasi,
Vhahevheru 4)
Hafhu, o fhungudza ḽiṅwe ḓuvha, a tshi amba kha

Davita, Ṋamusi, nga murahu ha tshifhinga tshilapfu;
zwo pfala, Musi ni tshi pfa…kana o ralo, Musi ni tshi
pfa ipfi ḽawe, ni songo rindidza dzimbilu dzaṋu.
Ngauri arali Yesu o ralo u vha ṋea hone vhuawelo,

(ḓuvha)…o vha a sa ḓo ralo u amba nga ḽiṅwe ḓuvha.

Fhedzi hu tshe na…vhuawelo (kana u vhulunga
savhatha)…

103 Ḽone ipfi “vhuawelo.” Savhatha ndi ipfi ḽisili kha riṋe, ḽine
ḽa amba “vhuawelo.” Ndi ipfi ḽa Tshihevheru ḽine ḽa amba ḓuvha
ḽa “vhuawelo,” ḓuvha ḽa savhatha; ni songo shuma, u awela.

Ngauri arali Yesu o ralo u vha ṋea hone vhuawelo,…
o vha a sa ḓo ralo…u amba nga ḽiṅwe ḓuvha.
Fhedzi hu tshe na…hone vhuawelo (kana u vhulunga

savhatha) kha vhathu vha Mudzimu.
Ngauri riṋe vhe ra dzhena kha vhuawelo hawe,…ro

awela kha yashu…mishumo, u nga Mudzimu o ralo
kha yawe.

104 A ro ngo humela murahu kayo nga ḓuvha ḽi no tevhela ḽa
vhege nahone ra thoma hafhu, ro dzhena kha Vhuawelo. Yesu a
tshi khou amba kha zwa mashudu, O ri, “No vha pfa vha kale
vha tshi amba, ‘Iwe u songo vhulaya.’ Ndi ri kha iwe, nnyi na
nnyi, a ne a kwatela murathu wawe hu si na tshivhangi, o no
vhulaya kale. No vha pfa vha tshi ri, avho vha kale, ‘Iwe u songo
ita vhupombwe.’ Uyo ndi mulayo. Fhedzi ndi ri kha inwi, nnyi na
nnyi a ne a sedza musadzi u mu emula o no ita kale vhupombwe
nae mbiluni yawe.” Naa ndi zwone?
105 Ngauralo hezwi zwithu zwoṱhe zwo vha zwi tshi humbudzo,
tshi tou vha tshiga, vhuṱolo, tsho lindela tshifhinga tsha
vhukuma tshi tshi ḓa. Zwino, musu Yesu a tshi fhedza hezwo,
Mateo 11, (zwa mashudu), O ri:

Iḓani kha Nṋe, vhoinwi noṱhe vhane na khou shuma,
neta, nahone no lemelwa, huno ndi ḓo ni ṋea vhuawelo
kha mimuya yaṋu.
Dzhiani dzhogo yanga kha nṋe, huno ni gude kha

nṋe; ngauri ndi wa u luga na vhulenda…(naa izwo ndi
zwone?)
Iḓani kha nṋe, vhoinwi noṱhe no netaho na…u

lemelwa, huno ndi ḓo ni fha vhuawelo kha mimuya
yaṋu. (“Arali no shuma ḓuvha ḽithihi, maḓuvha a fumi,
miṅwaha miṱanu, miṅwaha ya furaru-ṱhanu, miṅwaha
ya fuṱhanu, miṅwaha ya fuṱahe, nahone no neta na u
thamba, iḓani kha Nṋe, ndi ḓo ni fha Vhuawelo. Ndi
ḓo dzhia hoyo muhwalo wa tshivhi kha inwi, nahone
nda dzhena kha inwi, nahone nda ni fha vhuawelo ho
khunyelelaho na u fushuea.”)

106 Zwino, uvho vhuawelo ndi mii? Irani—irani ri tou ladza heḽi
zwiṱuku, ni vhone zwine zwa vha zwone. Vhaṅwe vhavho vha
ri, “Mulandu, ni ya u dzhoina tshivhidzo.” Hai! “Ni vhea dzina
ḽaṋu kha bugu.” Hai! “Zwo ralo, luṅwe lushaka lwa ndovhedzo
ya maḓini.” Hai! Kha ri tou zwi ladza nahone ri vhone zwine
wa vha zwone. Naa ni ḓo takalela u ita izwo hanefha musi ro

lindela? Ri ḓo vhona he Yohane a ya. Uri ndi kha lushaka lufhio
lwa ḓuvha lwe a ya khalwo?
107 Musi Yesu a tshi fa kha ḽifhasi, nahone mushumo Wawe wo
khunyelela, O dzhena huṅwe fhethu.
108 Zwino kha ri ye kha Yesaya ndima ya vhu28, na ndimana ya
vhu8. ndi a tenda uri ndi yone, zwino, Yesaya 28:8. Huno kha
ri vhale, Yesaya 28, muporofita a tshi khou amba miṅwaha ya
maḓana a sumbe na miṅwaya ya fumbili-mbili phanḓa ha musi
zwi tshi itea. Zwino, ndi vhangana vha ne vha ḓo takalela u
ḓivha uri savhatha ya vhukuma ndi mini, vhuawelo ha vhukuma
ndi mini? Hafha khezwi. Zwino, hafha ndi he muporofita a zwi
amba, nahone ndi ḓo ni sumbedza he zwa ḓa zwa vuledzea.
Lavhelesani, Yesaya 28:8:

Ngauri dzoṱhe…(muporofita a tshi khou porofita nga
haya maḓuvha)
Ngauri ṱafula dzoṱhe dzo ḓala maṱanza na tshika,

(vhathu vha tshi khou dzhia tshilalelo, vhane vha daha
na u nwa na u zwifha na u tswa)…uri a hu tshe na
fhethu ho kunaho.
U ḓo funza nḓivho nnyi?…

Naa ndi nnyi a newa ngamu funza nḓivho ṋamusi?
109 Naa ndi vhangana vho pfaho Billy Graham ṋamusi? Yo vha
pfunzo yavhuḓi nga maanḓa ye a funza, uri vhathu vha nga
tenda hani mazwifhi nahone vha tou bvela phanḓa na mazwifhi
na—na u ḓiimelela na u elekanya uri vha khou ita zwo lugaho.
Ḽiambele ḽa Amerika, o ri, nahone a tshi ri, “Sefo ya muthu
o ṱalifhaho, na fola ḽa muthu a dahao,” vha tshi dzhia maṅwe
a mazwifhi a diabolo, nahone mathina zwi khou mu ita tsilu,
tshiṅwe na tshiṅwe tshine a vha tshone, u daha tshithu tsho
tou raloho nahone tsha lingedza u mu ita muthu o ṱalifhaho. U
tsilu nga u tou vhuya a daha, musi yo…musi yo ḓala lufu na
pfukona tshiṅwe na tshiṅwe, huno zwo ḓi ralo a i femela fhasi
kha mafhafhu awe. Ndi tsilu. A si—a si—a si sefo ya muthu o
ṱalifhaho, nahone a hu na tshithu tsho raloho. Muthu o ṱalifhaho
ha shumisi izwo zwithu.
110 “a hu na vhutshilo nga nnḓa ha musi vhu kha Oertel 92,”
kana tshiṅwe tshithu tsha u ralo. A hu na Vhutshilo nga nnḓa
ha Kristo, uvho ndi Vhutshilo ha vhukuma. Ndi mini zwi no ita
uri vhanna na vhasadzi vhaṅwe izwo zwithu? Ngauri vha khou
lingedza u fhedza iḽo ḓora ngomu afho ḽe Mudzimu a vhea uri
vha pfele ḓora Ene, huno vha khou lingedza u ḽi fusha nga zwithu
zwa shango. Ndi yone mbuno ri na izwo zwithu. Ndi yone mbuno
ya uri vhathu vha ḓifare nga u ralo, ngauri vha khou lingedza u
fhedza iḽo ḓora ḽine ḽa vha khavho u itelaMudzimu, huno diabolo
u khou vha fha lufu madzuloni a Vhutshilo.

…ṱafula dzoṱhe dzo ḓala maṱanza…

111 Vhaunzi, na tshiṅwe na tshiṅwe, vha amba ngazzwo, “Zwo
luga u vha na u ḓiphina havhuḓi.” A hu tshithu tsho raloho!

Ndi nnyi a ne a ḓo mu funza nḓivho? ndi kha nnyi ane
a ḓo mu ita uri a…pfesese pfunzo? avho vhane vha kha
ḓi bva u lumulwa, na u litshiswa mukando. (Zwino a ri
tsha vha vhushie.)

Ngauri ndaela i tea nṱha ha ndaela, ndaela nṱha
ndaela;mutalo nṱha ha mutalo,mutalo nṱha ha mutalo;
hafha zwiṱuku, na hafho zwiṱuku:

Ngauri nga meme dzi kakamelaho na dziṅwe ndimi u
ḓo amba na havha vhathu.

Kha havho vhe a ri, Ino ndi…(mini? u vhulunga-
savhatha!)…vhuawelo vhune ha ḓo ita uri vho
netaho…(“Iḓani ha Nṋe vhoinwi noṱhe no netaho
nahone no lemelwaho.”)…ha ḓo ita uri vho netaho vha
awele; huno iyi ndi mvuseledzo: fhedzi a vha nga pfi.

112 Izwo zwo itea lini? Miṅwaya maḓana a fusumbe na fumbili-
mbili nga phanḓa musi Ḓuvha ḽa Pentekoste musi meme dza
u kakamela dzo dzula kha vhathu nahone vhoṱhe vho vha vho
ḓadzwa nga Muya Mukhethwa nahone vha thoma u mba nga
dziṅwe ndimi na, huno Muya Mukhethwa wa dzhia matshilo
avho, nahone vha guma kha zwithu zwavho zwa shango.
Zwenezwo vha dzhena kha Vhuawelo na Kristo. Paulo o ri, kha
Vhahevheru ndima ya vhu4, “Riṋe vhe ra dzhena kha vhuawelo
Hawe ro awela kha zwiito zwoṱhe zwa shango vhunga Mudzimu
o ralo nga ḓuvha ḽa tsiko Yawe, O dzhena kha vhuawelo Hawe,
nahone ri dzhena ngomu Nae nga murahu ha musi mishumo
yashu ya shango yo fhela.” Kheyo yaṋu ya vhukuma, Savhatha
ya ngoho.
113 Ngauralo Paulo a dobiwa huno a dzhena kha uyo Muya
wa Savhatha, nahone a pfukiselwa nga Muya Mukhethwa nḓila
yoṱhe u vhuya u swika kha ḓuvha ḽaMurena.
114 Ndi ngani ri na dzi nndwa? Ndi ngani ri na dzi khakhathi?
Ndi ngani lushaka lu tshi khou lwa na lushaka? Yesu o ḓa,
Mukololo wa Vhutshilo, nahone vhaMu vhulaya.
115 Nga vhege dzi si gathi, kana na zwino, hu na dzi tholo
dza mafanedza na Santa Clauses na—na ḓilogo dza dzhingili
na tshaka dzoṱhe dza zwithu zwo nembelela, zwine zwa vha
vhuṱambo ha vhahedeni. Ndi athikhiḽi ya tshivhidzo tsha Roma.
Vhathu vha tshi khou badela mitengo mihulu na u ṋekana dzi
mpho na zwithu zwi no nga izwo, vhuhedeni! Khushumusi ndi
ḓuvha ḽa u losha.
116 Huno naho zwo ralo, Kristo ha ngo bebiwa nga ḽa fumbili-
ṱhanu ḽa Nyendavhusiku naho zwo ralo. O vha a nga si ralo.
Arali no no vhuya na vha Judea, zwikwara zwo ḓala mahaḓa,

u fhirisa na fhano. O bebwa nga Lambamai musi mupo woṱhe u
tshi bvelela.
117 Zwino, fhedzi ndi mvelele yavho. Huno ndi ngani—ngani
ri tshi ita izwo zwithu? Ngauri ri tevhela mveleleya muthu
madzuloni a mulayo wa Mudzimu. Avho…Tshiṅwe tshithu tshi
ngaho hetsho tshi nga si vhe na mushumo, fhedzi vha tou ita
ḓuvha ḽa makwevho khazwo. Zwi a shonisa, u shonisa khavho u
ita tshithu tsho raloho sa hetsho. Vhuṱambo ha vhuhedeni! Ndi
lini hune Santa Claus a vha na vhuṅwe vhushaka na Yesu? Ndi
lini hune Muvhuḓa wa Ḽavhuṱanu-ḽavhuḓi kana khuhu kana…
penndwa nga luṅwe lushaka lwa ennge kana tshiṅwe tshithu,
kana luṅwe lushaka lwa muvhuḓa mutshena zwi na vhushaka
na mvuwo ya Yesu Kristo? Naa a ni vhoni uri shango ḽa zwa
makwevho…?
118 Ndi ngazwo vha tshi rengisa hedzi dza kale dza roko na roḽo
dzibugu, na zwifanyiso zwo bvaho, na vhuaḓa, na zwithu zwi
ngaho izwo, ndi ngauri mvelo ya vhathu i swela maloto a ngaho
ayo. Ndi ngauri hu na tshiṅwe tshithu tsho khakheaho mbiluni,
a vha athu vhuya vha dzhena kha uvho Vhawelo na Mudzimu
nahone vha guma kha izwo zwithu. Musi vha tshi ḓa kha izwo
nahone vha ṱanganedza Muya Mukhethwa, zwenezwo vho fhela
na shango na zwithu zwa shango.
119 Mudzimu o mu isa. Oo, a thi tendi uri o dzhiiwa sa Paulo,
zwino, nṱha kha ḽiṱaḓulu ḽa vhuraru na nahone a vhona zwithu.
Zwo luga, Muya Mukhethwa wavhuḓi wo zwi ita vhege dzi si
gathi dzo fhiraho, hafha, irani ndi vhone…Nga maṅwe maipfi,
Ndo vha ndi tshi khou ofha lufu, huno Muya Mukhethwa wa
pfukisela nahonewa ntsumbedza zwe zwa vha zwi zwone. No pfa
vhuṱanzi. Zwenezwo musi ndi tshi vhuya murahu, “Zwenezwo,
lufu, naa luvholela lwau lu ngafhi?” U pfukiselwa u vhona zwe
zwa vha zwi phanḓa ha khetheni. A tendela nda vhuya murahu u
ni vhudza uri seli hangei a hu na zwipuku na mimuya, ri vhanna
na vhasadzi, vhaswa, a hu tshe na u lovha, a hu tshe na u lwala,
phanḓa ha luvhemba. Lufu lu nga si tsha ita zwinzhi kha inwi u
fhirisa u ni isa afho Fhethu.
120 Zwino, Yohane o pfukiselwa u bva tshiṱangadzimeni tsha
Patimosi, kha Muya, u ya kha ḓuvha ḽa Murena. Heḽi ndi ḓuvha
ḽa muthu, vhathu vha khou lwa, fhedzi Ḓuvha ḽa Murena ḽi ḓoḓa
musi hei mivhuso i tshi ḓoḓa mivhuso ya Murena washu na wa
Kristo Wawe, zwenezwo hu ḓo vha na Ṅwahagidi muhulu. Ḽone
ḓuvha ḽa Murena, ḓuvha ḽa u ḓa Hawe, khaṱhulo Dzawe, iḽo ḽi
ḓovha ḓuvha ḽa Murena.
121 Heḽi ndi ḓuvha ḽa muthu, ndi ngazwo vha tshi ni sukumedza
u mona na u ita zwine vha funa nga inwi, fhedzi hu ḓo
vha na tshifhinga…U ni vhidza…vha a ni vhidza zwino,
“muvhumbuluwi-mukhethwa na wa vhusweleli,” fhedzi hu ḓo
vha na tshifhinga tshine tsha ḓo ḓa, ni a vhona, uri vha nga si

ite hezwo. Vha ḓo tzhema na u tswimila na u wela milenzheni
yaṋu. Bivhili i ri, kha Maḽeaxi ya vhu4, ni ḓo tshimbila na kha
milora ngamurahu hamusi vho fhiswa; ha sa sale namudzi kana
davhi. Ndi zwine Bivhili ya amba kokotolo, “Vhavhuya vha ḓo
tshimbila nṱha ha milora ua vhavhi.” Ndi zwone kokotolo. A hu
nga ḓo sala mudzi kana davhi, a hu tshena tsha u vhuya khatsho.
Huno vha ḓo fhela tshoṱhe. Zwino heḽi ndi ḓuvha ḽa muthu
(zwiito zwa muthu, mishumo ya muthu, tshivhidzo tsha muthu,
muhumbulowamuthu), fhedzi ḓuvha ḽaMurena ḽi khou ḓa.
122 Zwino, o vha a kha Muya nga ḓuvha ḽa Murena. Zwo luga,
huno tshithu tsha u thoma tshe a pfa musi a khaMuya nga ḓuvha
ḽaMurena…Zwino ri ḓo wana ndimana ya vhu10:

…kha Muya nga ḓuvha ḽa Murena, huno a pfa…
ḽone…ipfi, sa…yone phalaphala,

123 Ri songo fhira tshifanyiso tshiṅwe, zwino. Arali ri tshi tea u
tshi dzhia matshelo, ri nga tshi dzhia, ni a vhona. Muṅwe muthu
kha tou lavhelesa tshifhinga, uri ḽi songo kovhelesa kha nṋe.
124 Zwo luga, zwino, “…o vha a kha Muya nga ḓuvha ḽa
Murena.” Zwino elelwani, tshithu tsha u thoma tshine na tea u
ita ndi mini? U dzhenaMuyani. Naa idzi nzumbululo dzi khou ya
u vhuya dza ḓisa hani kha inwi? Dzhenani Muyani. Naa ni khou
ya u vhuya na wana Muya Mukhethwa hani? Dzhenani Muyani.
Dzhenani Muyani!
125 Musi no vha ni muitazwivhi huno na ya u tshina, no dzhena
kha uyo muya. Oo, nṋe nṋe, no thoma u vhanda zwanḓa na u
gigiḓa fhasi, na dzhaiva, na u posa muṅwadzi waṋu fhasi, na u
mona na u mona, ni tshi ḓifara nga nḓila yo bvaho. No vha ni
kha muya wazwo. Naa ni nga elekanya muthu, o vha mutshini
vhukuma, a tshi ya u tshina, a ri, “Zwo luga, huno noṱhe ni khou
vha na tshifhinga tshavhuḓi, ndi a kholwa.”

“Oo!” vho vha vha tshi ḓo ri. “Inwi mudzia-u-shona, ibvani
hafha!” Ni a vhona?
126 Iyani kha mutambo wa bola ya beisi, muṅwe a kore lune
a ita mugidimo wo fhelelaho, kana tshiṅwe tshithu, dzula na
lavhelesa, na ri, “Zwo luga, ndi a kholwa izwo ndi zwavhuḓi.”
Hai, ni nga si vhe mufuni wa mutambo wa bola ya beisi, ni
nga si vhe wa vhukuma…ni nga si vhe kha muya wa bola ya
beisi. Musi muṅwe muthu a tshi kora lune a ita mugidimo wo
fhelelaho, ni a ima na tzhema, “Whew! Nṋe Nṋe! U kunda!” U
bvula muṅwadzi wa muṅwe muthu nga u ralo, a hu na a ambaho
tshithu ngazwo.
127 Zwenezwo tshivhidzoni musi ni tshi dzhena Muyani, niima
na tzhema, “Vhugala! Haḽeḽuya! RendaniMurena!”

muṅwe muthu a rembuluwa, a ri, “Muvhumbuluwi-
mukhethwa.” (Oo, MukomanaWood…)

128 Ndi khou ya u ni vhudzisa mbudziso. Arali ri
vhavhumbuluwi-vhakhethwa ngauri ra ita izwo, zwenezwo
avho ndi vhavhumbuluwi-vha-si vhakhethwa nnḓa hafho. Ndi
khwiṋe ndi tshi vha muvhumbuluwi-mukhethwa (Ni nga si
ralo?) u fhira nga u vha a si mukhethwa. Nṋe-nṋe! Zwo tou ralo!
Vhavhumbuluwi vha si vhakhethwa.
129 Zwino, o vha a Muyani. O dzhena Muyani, izwo zwithu
zwa thoma u itea. Huno-ha musi a tshi dzhena henefho, a pfa
phalaphala. Zwino, phalaphala i dzulela u ḓivhadza tshithu tshi
no khou bvelela. Vhunga musi ni tshi ḓa…Yone—yone khosi
i khou bvelela, vha ralo u lidza phalaphala. Musi Yesu a tshi
bvelela, U ḓo lidza phalaphala. Ndi zwone? Musi Yosefa a tshi
bva, vho lidza phalaphala. Huno zwino tshiṅwe tshithu tshi khou
bvelela, Yohane o dzhena Muyani huno a pfa phalaphala. O pfa
phalaphala, huno a rembuluwa uri a vhone zwe zwa vha zwi
murahu hawe musi a tshi pfa phalaphala; nga murahu ha musi
o dzhena Muyani.
130 Khaṅwe o vha a tshi khou tshina, a tshi thamuwa, a tshi
gidima-gidima hoṱhe u mona na ṱhangadzime. O vha a kha
tshifhinga tsha vhuḓi, o vha aMuyani. Ngauralo, huno a…Izwo
zwi nga pfala sa zwo khakheyaho, fhedzi a thi ṱoḓi zwi tshi vha
nga u ralo, ni a vhona. A nga ralo! Izwo…zwo luga, a nga vha
o vha a tshi khou ita izwo. Ndi a tenda o vha a kha tshifhinga
tsha vhuḓi Muyani, a tshi khou tou renda Mudzimu, ngauri izwo
ndi zwe zwa itea kokotolo musi Muya u tshi wela khavho fhethu
ha u ranga. Musi Muya Mukhethwa u tshi wela khavho, vho
goba-goba sa vhanna na vhasadzi vho kambiwaho, nahone vha
ita sa vho kambiwaho, vha tshi kakamela nga u ḓalelwa. Huno
vha vhidza-…vha tshi ita ngauralo u swika vhathu vha tshi
ri, “Havha vhathu vho ḓala nga veini ntswa.” Ndi nḓila ye vha
ita ngayo fhethu ha u thoma, ngauralo Muya wo vhuya hafhu,
o ralo u ita nga nḓila i fanaho. Ni a vhona? A hu na zwithu
zwiswa malugana na hezwi—hezwi zwithu, hovhu ndi vhurereli
ha tshifhinga tsha kale. Ee.
131 “Muyani nga ḓuvha ḽa Murena.” Zwino, ri a zwi pfa. Zwino
mini? Zwino, o vha a tshi khou ita mini? O pfuluswa u bva
tshiṱangadzimeni zwino, u Muyani, u ya kha ḓuvha ḽa Murena.
Huno musi a tshi swika kha ḓuvha ḽa Murena, a pfa phalaphala.
Ndi mini? Ndi Muṅwe muthu u khou bvelela. Ene muhulu u
khou bvelela. Phalaphala i ya lila, Muṅwe muthu u khou ḓa! A
lavhelesa! Haḽeḽuya! Phalaphala:

I tshi ri, ndi Nṋe Alfa na Omega, murangi na
mukhunyeledzi:…(a si nḓivhadzo ya muṅwe wa
vhuvhili kanamuṅwewa vhuraru, fhedzi Ene a eṱhe)…
Ndi zwoṱhe Alfa na Omega,…(“Phanḓa ha musi Ndi
tshi ni sumbedza tshithu, Ndi khou ṱoḓa ni tshi ḓivha
uri Ndi nnyi!”)

132 Nzumbululo khulwanesa kha dzoṱhe ndi Vhumudzimu,
Vhumudzimu Vhuhulu ha Murena Yesu Kristo. Ni nga si dzhena
kha mutheo wa u thoma u swika ni tshi tenda izwo, bvelani
nnḓa…Izwo ndi zwe Petro a amba, “Shandukani, zwenezwo ni
vhone Vhumudzimu. Lovhedzwani nga Dzina ḽa Yesu Kristo u
itela u hangwelwa zwivhi zwaṋu, huno zwenezwo no lugela u
dzhena Muyani.” Tshithu tsha u thoma tshine na tea u ḓivha ndi
Vhumudzimu ha Kristo. “Ndi Alfa na Omega! Ndi bva kha A
nda swika kha Z, a hu na muṅwe fhedzi Nṋe. Ndo vha ndi hone
u rangani, Ndi ḓo vha hone magumoni. Ndi Nṋe we a vha a hone,
ane a vha hone, nahone ane a ḓo ḓa, Ramaanḓa.” Elekanyani
Ngazwo! Izwo ndi zwe phalaphala ya amba.
133 Londotai Yohane! Wo dzhena Muyani, u khou ya u
dzumbululelwa tshiṅwe tshithu. Ndi mini? Muungo wa
phalaphala, ndi tshithu tsha u thoma, “Ndi nṋe Alfa na Omega.”
Tsha u tou thoma tsha nzumbululo dzoṱhe. (Oo, muitazwivhi,
gwadamani, shandukani zwino phanḓa ha musi zwi sa athu
u lenga.) “Ndi nṋe Alfa na Omega.” Itsho ndi tshithu tsha u
thoma tsha A mu ḓivhisa, zwe A vha a zwone. (Ndi nnyi uyu ane
a khou bvelela? Uyu ndi Khosi Yesu? Khosi Mudzimu? Khosi
Muya Mukhethwa?) O ri, “Ndi zwoṱhe zwa Izwo! Ndi bva kha A
u swika kha Z. Ndi mathomo na magumo. Ndi a Sa Tsha Faho,
Ene wa U Ya Nga Hu Sa Fheli!”
134 Ho no fhala tshifhinganyana ri Mu lavhelesa kha vhumuthu
ha sumba Hawe, lavhelesani zwe A vha a zwone murahu ngei.
“Ndi nṋe mathomo na magumo. Ndi nṋe Mathomo na Magumo,
murangi na mukhunyeledzi. Ndo vha hone musi hu sa athu u vha
na wa u thoma; na musi hu si tshe na wa u fhedza, Ndi ḓo vha ndi
tshe hone,” ngamaṅwemaipfi. “Murangi namukhunyeledzi!”

…huno, Zwine iwe wa vhona, zwi ṅwale buguni,
huno u rumele…kha zwivhidzo zwa sumbe zwine
zwa vha ngei Asia; kha tsha Efesa,…Smirina,…
Pergamoni,…Thiathira,…Saradisi,…Fiḽadelfia, na
kha Laodekia.

135 Zwo luga, ya u thoma ya nzumbululo dzoṱhe ndi
Vhukhethwa Vhuhulu ha Yesu Kristo. Ni tea u ḓivha uri ndi
Ene nnyi musi ni tshi pfa Ipfi. Zwo luga, Ipfi ḽithihi ḽe ḽa unga
ngei Thavhani ya Sinai, Ipfi ḽithihi ḽe ḽa unga ngei Thavhani ya
Tshandukiso, ndi ḽone Ḽithihi, “Ane a ngaMurwawamuthu.”
136 Zwino lavhelesani ndimana i no tevhela. Zwo luga:

Huno nda rembuluwa…(Ndima ya vhu12 zwino.)
137 Ri khou ya u sia hezwi zwivhidzo zwo ralo zwino lwa
minitinyana, ngauri heyi vhege yoṱhe ri khou ḓa kha hezwi
zwivhidzo. Ni a vhona, ngauralo ri khou tou ya u zwi fhira.
138 Fhedzi O ri, “Hezwi…Ndi khou ya u u laedza u rumela hoyu
Mulaedza we Nda u sumbedza.” Une wa vha? “Ndi murangi na
mukhunyeledzi. NdiNṋeMuhulwane. NdiNṋe Ramaanḓa. Huno

Ndo ḓa u u vhudza uri ndi khou ṋeya Mulaedza une wa khou
ya kha zwivhidzo zwa sumbe. Ndi khou ṱoḓa u tshi U ṅwala, U
lugise.” Ni a vhona? “Huno zwivhidzo zwa sumbe zwi re Asia.”
Zwino, zwo vha zwi zwivhidzo henefho nga itsho tshifhinga zwi
na mvelo ngomu hazwo ine ya fanyisa hezwi zwikhathi zwa
tshivhidzo zwine zwa kha ḓi ḓa.
139 Zwino:

Huno nda rembuluwa uri ndi vhone ipfi ḽe ḽa ralo u
amba na nṋe. Huno musi ndo rembuluwa, nda vhona
zwiṱomambone zwa sumbe zwa musuku;

140 “Zwiṱomambone zwa sumbe zwa musuku.” Zwino, ndi…
khanḓiso ya King James, zwine ni ngavha ni na Scofield kana—
kana yone Thompson Chain, kana iṅwe yadzo, a si yone hafho.
A iri zwiṱomambone, iri zwivheyambone; zwifarambone, ndi
a tenda, ndi ḽone, ipfi ḽone ḽo ambiwa kha ṱhalutshedzo ya
vhukuma. Ni a vhona, nga maṅwe maipfi, hezwi zwiṱomambone
zwa sumbe zwa musuku zwo vha zwi zwivhidzo zwa sumbe. O
zwi amba ho no fhela tshifhinganyana kha, yon-…kha ndimana
ya vhu20 hafha, “Zwiṱomambone zwa sumbe zwe wa vhona ndi
zwivhidzo zwa sumbe.” Ngauralo, ni a vhona, arali ho vha hu
khanḓela, lwo vha lu tshi ḓo fhelela nahone lwa dzima, hu so ngo
fhela na tshifhinga. Fhedzi a si makhanḓela, ndi zwone—zwone
zwi farambone. Zwi zwi ṋeya zwivheyambone. “Ndo rembuluwa
nda vhona muṅwe a nga ho Murwa wa muthu o ima vhukati
ha…vhukati ha zwivheyambone zwa sumbe.”
141 Zwino—zwino lavhelesani. Khanḓela ḽo vha ḽi tshi ḓo fhelela
hu so ngo fhela na tshifhinga, ḽo vha ḽi tshi ḓo tsima, ḽo vha ḽi
sa tsha ḓo wanala, kha awara dzi si nngana ndi musi ḽo dzima.
Fhedzi tshivheyambone, tshivheyambone tshi nga hezwi,…
142 Hafha, kha ri—kha ri wane Luṅwalo hafha, kha—kha ri
wane Zakaria 4:1, zwenezwo khaṅwe ri nga wana zwine ra
khou ṱoḓa henefho kha Zakaria. Zakaria 4:1, huno ndi a tenda
zwenezwo uri kha hezwi ri ḓo kona u—u kokodza zwoṱhe
zwine ra khou ṱoḓa. Ndi nga si wane Zakaria kha Zephaniah,
ndi a ralo? Zwo luga. Zwo luga. Bivhili yanga ya kale yo
ṱahala. Zakaria 4:1, thetshelesani nga maanḓa zwino, ni wana
tshifanyiso tshavhuḓi hafha:

Huno muruṅwa…
143 Muporofita, zwino, miṅwaha ya maḓana maṱanu na
fuṱaheṱahe phanḓa ha Kristo:

Huno muruṅwa we a amba na nṋe a ḓa hafhu, huno
a mmvusa, sa muthu o vuswaho khofheni, (Zwino
muporofita u kha bono.)
Huno a ri kha nṋe, U vhona mini? Huno nda ri,

ndo lavhelesa, huno nda vhona tshiṱomambone…
(Zwino, iḽo ndi ipfi ḽithihi ḽi ṱalutshedzwaho sa

tshiṱombambone.)…tsha musuku tshoṱhe, nṱha hatsho
hu na mudzio…nṱha hatsho, (Ulwo lwo vha lu
luvhone.) …na mbone dzawe dza sumbe henefho, na
mabuli a sumbe kha maḓenzhe a sumbe, ane a vha nga
nṱha henefho: (Ni a vhona, zwikhathi zwi fanaho zwa
tshivhidzo zwi khou takuwa. Ni a vhona?)
Huno tsini hatsho ho vha hu ma miri mivhili ya

mioḽivi,…(Zwino, ndi lushaka-ḓe lwa…Vho fhisa
mini kha idzo mbone zwifhingani zwa Bivhili? Hu
na ane a ḓivha? Mapfura. Mapfura-ḓe? Mapfura a
muoḽivi.) …miri mivhiki ya muoḽivi…(Ndi mini?
Thestamente Ntswa na ya Kale; ndi zwivhili zwo imaho
tsini nalwo.) …muṅwe kha thungo ya tshauḽa tsha
baweḽe, huno muṅwe u kha thungo ya tshamonde
henefho.
Huno nda fhindula nahone nda amba na muruṅwa we

a amba na nṋe, nda ri, Ndi mini izwi, murena wanga?
Hunomuruṅwa we a amba na nṋe a fhindula huno a ri

kha nṋe, Iwe a u zwi ḓivhi uri izwi—izwi ndi mini?Huno
nda ri, Hai, murena wanga.
Huno a fhindula nahone a amba na nṋe, a ri, Heḽi

ndi ipfi ḽa MURENA ḽo ḓelaho Zerubabeḽe, ḽa ri, A
si nga maanḓa, a si nga nungo, fhedzi nga muya
wanga,MURENAwamavhuthu u ralo. (U ḓo vhuyedzedza
Yerusaḽema.)

144 Zwino, tshiṱomambone ndimini? Ndi tshivheyambone. Huno
lavhelesani uri zwo naka hani. Hafha, musi a tshi rembuluwa,
o vhona Muṅwe a ngaho Murwa wa muthu o ima vhukati
ha zwiṱomambone zwa sumbe zwa musuku zwine zwa amba
zwikhathi zwa sumbe zwa tshivhidzo zwine zwa kha ḓi ḓo ḓa.
Huno phaiphi iṅwe na iṅwe, kana—kana tshivheyambone, tsho
ṱumanywa na tshikalo tsha mapfura. Huno kha haya mapfura
hu bvelela luvhone luṱuku lwa tshivhumbeo tsha kale lune lwa
dzula na thambo khalwo nahone thambo i ṋembelela ya dzhena
kha mapfura. Huno tenda fhedzi…Vha shela mapfura nṱha ha
tshitannde, tshine tsha ḓadza tsinde ḽihulu, na matavhi mahulu,
huno a gidimela kha matsinde, sa hezwi. Huno luvhone lu na
thambo yo ṋembelelaho fhasi, heyi—heyi thambo kha…i isa
phanḓa na u duga, masiari na vhusiku. A ni tei u tou i funga,
a i dzimi; vha sokou isa phanḓa na u shela mapfura kha thambo
khulwane. Huno hezwi zwivheyambone zwine zwa bvelela sa
hezwi, zwi vha zwi na mbone dzo dzulaho khazwo. Thambo i
bvaho kha luvhone i dzhena hafha, i wana vhutshilo hayo hafha.
Oo, zwo fhambana hani na khanḓela. Zwo fhambana hani! Ndi
zwivheyambone, nahone zwi khou kokodzamapfura.
145 Zwino, hezwi zwivheyambone,mulilowewa vha u kha hezwi
zwivheyambone kha Thestamennte ya Kale. Musi vha tshi funga

luvhone luthihi, vho vha vha sa tei u funga luvhone lu tevhelaho
nga mulilo u fanaho we vha vha vha nawo tshanḓani tshavho.
Vha funga luvhone luthihi, zwenezwo wa funga nahone wa
fungal luṅwe luvhone, huno vha zwi vheya fhasi. Huno vha funga
holwu luvhone, huno vha dzhia nahone vha funga holwu luvhone
ngamulilo u fanaho vhe vha u thoma u rangani. Oo, ndi fulufhela
uri zwi si fhire nga nṱha ha ṱhoho dza vheinwi. “Yesu Kristo a
sa shanduki mulovha, ṋamusi, na lini na lini,” mulilo muthihi
(Muya Mukhethwa) we wa funga tshiṅwe na tshiṅwe tsha izwo
zwivhidzo u tsela fhasi na zwikhathi.
146 Naa Yesu ho ngo amba kha Yohane Mukhethwa 15, “Ndi
muṱokola, vhoinwi ni matavhi”? Zwino, Ndi ene Muṱokola
muhulwane, riṋe ri matavhi. Zwino, muṱokola a u aṋwi
mutshelo…
147 [A hu na tshithu kha theiphi—Mudz.]…ni nga dzhia muri
wa citrus, u fana na muswiri, nahone ni nga dzhia ḽone—ḽone
tavhi u bva kha—u bva kha, zwo luga, ndi ḓo ri, muri wa
munḓirivhe, na vula fhethu huṱukunyana kha muswiri huno na
dzhenisa uyo munḓirivhe nga ngomu, u ḓo aluwa. Na ya hafha
na dzhia tavhi ḽa mukavhavhe huno na ḽi dzhenisa kha muswiri,
ḽi ḓo aluwa. Kana na dzhia, huno na u dzhia. Kana musiṱirasi
muṅwe na muṅwe, muthanzharini kana muthanzhelo, muṅwe
wa iyo mitshelo ya musiṱirasi, na i dzhenisa kha hoyumuri, huno
i ḓo aluwa u bva kha vhutshilo ha uyo muswiri; fhedzi a i nga
aṋwi maswiri. U ḓo aṋwa munḓirivhe, u ḓo aṋwa muthanzhelo,
u ḓo aṋwamakavhavhe, fhedzi u khou aluwa u bva kha vhutshilo
ha muṱokola wa vhukuma, fhedzi arali uyo muṱokola wa fhedza
u bveledza tsinde…ḽiṅwe davhi, ḽi ḓo vha ḽa vhutshilo vhuthihi
vhune ha vha khaḽo, ḽi ḓo aṋwa swiri. Ngauri, u rangani, kha
midzi yaḽo hu na vhutshilo ha muswiri, fhedzi maṅwe a nga
tshila u bva khawo tenda fhedzi a mvelo ya musiṱirasi. Fhedzi ha
koni u aṋwamutshelowa vhukuma, ngauri a si a vhukuma.
148 Iyo ndi nḓila ine tshivhidzo tsha vha ngayo. Vho khethekanya
Muṱokola nahone vha dzhenisa Phuresibatherieni, Methodisi,
Baphuthisi, na zwiṅwe zwinzhi zwi ngaho izwo. Zwi khou
aṋwa mutshelo wa Baphuthisi, mutshelo wa Phuresibatherieni,
mutshelowaMethodisi, fhedzi arali wa vhuyawa…uyomuriwa
vhuyawa bveledza ḽiṅwe tsinde, u ḓo aṋwamuṱokola u fanaho na
we wa U bveledza nga Ḓuvha ḽa Pentekoste: Tsinde ḽa vhukuma!
U ḓo amba nga dzindimi nahone wa vha na maanḓa na zwiga
zwa Kristo o vuwaho ngomu hawo. Ngani? Ngauri u khou aluwa
u bva kha zwibveledzwa zwa mvelo zwe wa ṱavhiwa khazwo.
Zwavhuḓi-vhuḓi, a u ngo ṱavhiwa khazwo, wo bebwa khazwo,
wo bebwa khazwo! Kha hu rendwe Murena! Oo, nṋe-nṋe! Ndo
vha ndi so ngo elekanya nga izwo.
149 Ni a vhona, ayo maṅwe o endeliwa ngomu; vho a enndela
ngomu kha muri, ngauralo a aṋwa mitshelo yao. Ha koni u dzhia
Hezwi. Ha tendi kha Izwo, ngauri ho ngo vhuya a ḓivha tshithu

Ngazwo. Fhedzi arali o bebwa kha uvho Vhutshilo vhuthihivhu
bvaho kha uyo muri, ndi zwenezwo zwithu zwi zwoṱhe zwine a
nga kona u aṋwa, ndi Vhutshilo ha tsinde ḽa vhukuma.

150 Haya matsinde a luvhone o vha a tshi fhelela oṱhe kha
heyi ndilo khulwane, tshifaro tshithihi tshihulwane, huno zwa
ṱahe zwo fhambanaho…kana zwifarambone zwa sumbe zwo
fhambanaho zwo bva khayo. Huno musi zwo ralo, tshiṅwe na
tshiṅwe tsha hezwo zwiedza tsho vha tshi tshi khou kokodza u
bva kha vhutshilo vhuhulwane. Nahone tshedza tshatsho ho vha
nga nṱhani ha uri khanḓela ḽotsho ḽo vha ḽo ngwandamedzwa
kha heḽi ravha ḽihulwane. Oo, tshifanyiso tsha vhuḓi hani
tsha idzi ṋaledzi dza sumbe (dzi fanyisa zwenezwo) vhutshilo
hawe kha mulilo na Muya Mukhethwa hafha. Huno zwi…Nga
lutendo u khou duga nga Muya Mukhethwa, nahone vhutshilo
hawe ndi khanḓela, kana a si khanḓela, fhedzi thambo yo
ngwandamedzwaho kha Muya Mukhethwa (kha Kristo), huno
nga heyo thambo u khou kokodzela Vhutshilo ha Mudzimu
nnḓa uri a ṋeye Tshedza kha tshivhidzo tshawe. Oo, tshifanyiso
tshavhuḓi hani tsha mutendi wa vhukuma! Ndi Tshedza-ḓe
tshine a khou ṋeya? Tshedza tshithihi tshe tsha vha tshi hone
musi khanḓela ḽa u thoma ḽi tshi fungwa.

151 Musi tshikhathi tsha tshivhidzo tsha u thoma tshi tshi thoma,
tsho vha tshi Efesa. Paulo, muruṅwa wa tshivhidzo, iṅwe ya
dziṋaledzi. Hu na ṋaledzi dza sumbe zwine zwa amba uri hu na
vharuṅwa vha sumbe, vha sumbe vhone vha “vharumiwa.” Ino
vhege ndi nga kona u dzhia Luṅwalo na ḓivhazwakale nahone
nda ni sumbedza uri tshiṅwe na tshiṅwe tsha izwo ndi tsha
vhukuma kha muruṅwa muṅwe na muṅwe, nahone muruṅwa
muṅwe na muṅwe o vha a na Tshedza tshifanaho. Ndi zwone.
Huno vhukati ha izwo zwikhathi, Enemuhulu ane a ḓo ḓa.

152 Dzhielani nzhele, zwino vha khou ka u bva kha heyi ndilo
khulu ya Mapfura, Tshedza…vhutshilo ho ngwandamedzwa
kha Kristo. No fa, nahone vhutshilo haṋu ho dzumbiwa kha
Kristo nga…kana ho dzumbiwa kha Mudzimu nga Kristo,
nahone ha pfuṋelwa nga Muya Mukhethwa. A hu na nḓila
na luthihi ya u ni bvisa afho. Ni nga zwi ita hani? A hu na
muthu ane a nga ni fara-fara. Magumo a vhutshilo haṋu a
khou duga nga Muya Mukhethwa; oo, u duga, vhu tshi ṋeya
Tshedza. Maṅwe magumo a vhutshilo haṋu o ngwandamedzwa
ngafhi? KhaKristo. No fa nahone no dzumbwa khaKristo, Muya
Mukhethwa, u khou zwi thivhela henefho uri ni kone…diabolo
ha koni u ni kwama. Amen! A nga ongolela nahone a ita phosho.
Na lufu lwone luṋe a lu koni u ni kwama, “O lufu, luvholela lwau
lu ngafhi? Gundo ḽau ḽi ngafhi? Ndivhuwo kha Mudzimu we a ri
fha gundo ngaMurena washu Yesu Kristo.”

153 Magumo a ino ndimana, kha ri i vhale:

…Huno musi ndo rembuluwa, nda vhona
zwiṱomambone zwa sumbe zwa musuku;
Huno vhukati ha zwiṱomambone zwa sumbe zwa

musuku ho vha hu na muṅwe a ngaho…Murwa wa
muthu,…

154 Nṋe-nṋe! No vha no zwi vhona? Dziṋaledzi, zwiṱomambone,
mbone. Zwi amba mini? Izwi zwi amba mini? Uri tshikhathi
tshine ra khou tshila khatsho tshi kha tshifhinga tsha
madekwana, makhanḓela na zwiedza na dziṋaledzi zwi amba
vhusiku. Huno ṋaledzi i ita mini? I vhonadza tshedza tsha
ḓuvha u swika ḓuvha ḽi tshi bva. Kha hu rendwe Dzina
ḽa Murena! Huno mushumeli wa vhukuma wa Mudzimu ha
vhonadzi tshiṅwe tshitaitai, dziṅwe thanda dza metshisi, huṅwe
u duga ha mathukhwi; u vhonadza masana a musuku a Kristo
kha Tshivhidzo, uri “Ha shanduki, nahone U ya tshila, nahone
U khou penya kha nṋe.” Amen! Itsho ndi tshone Tshedza tshine
a tshi vhonadza. Ṋaledzi i vhonadza tshedza tsha ḓuvha, ni
a vhona, ngauralo ri khou vhonadza Tshedza tsha Murwa wa
Mudzimu. Ri tshi ita zwithihi zwe A ita, ri tshi ṋeya Tshedza.
Tshedza-ḓe? Tshedza tshaMafhungomaḓifha kha avho.
155 Zwino kha ri Mu lavhelese ri ise phanḓanyana, musi ri tshi
dzhia ndimana yoṱhe ya vhu13:

Huno vhukati (afho ndi vhukati) ha zwiṱomambone
zwa musuku ho vha hu na muṅwe a ngaho…Murwa
wa muthu, o ambara nguvho i swikaho ṋayoni, nahone
khanani o i vhofha nga bannda ḽa musuku.

156 Zwino hafha ndi vhuṱanzi nga vhuḓalo uri heyi pfunzo ndi
yone malugana na uri ndi ḓuvha ḽa Murena. No Mu dzhiela
nzhele? O vha a si tshifhe kha hetshi tshifhinga, nahone O vha
a si khosi, O vha a muhaṱuli. Dzhielani nzhele, tshifhe, tshifhe
muhulu, musi a tshi dzhena ngomu luvhanḓeni kana a tshi ya
kha mushumeli, u ita tshumelo, u ḓivhofha u mona na khundu.
U vhofha bannda ḽawe khunduni, zwi amba uri o vha a tshi khou
shuma; o vha a sa ḽi vhofhi kha mashaḓa awe. Fhedzi hafha U
ya bva, a tshi khou tshimbila na bannda ḽo vhofhiwa u mona
na hafha nṱha, na luṅwenda kha mashaḓa Awe; o vhofhiwa u
mona na thungu, khana, nga bannda ḽa musuku, o vhofhiwa u
gonya nṱha. Ndimini? Ramilayo, muhaṱuli. Muhaṱuli na luṅweda
lwawe u mona na mahaḓa awe, o vhofhiwa nṱha hafha, hu si
fhasi sa tshifhe. Ni a vhona, izwo zwi sumbedza uri O vha a si
kha vhutshifhe Hawe zwino, Yohane o tshimbila hoṱhe a ya kha
ḓuvha ḽaMurena huno aMu vhona a tshi ḓa samuhaṱuli.
157 Ni a tenda uri Ndi muhaṱuli? Kha ri vhale kha Yohane
Mukhethwa 5:22, nga u ṱavhanya, ri ḓo zwi vhona arali A
muhaṱuli kana hai. YohaneMukhethwa 5:22:

Ngauri Khotsi a vha haṱuli muthu, fhedzi vho ralo u
kumedza khaṱhulo kha Murwa:

158 Ndi zwone? Ndi muhaṱuli, Muhaṱuli Muhulwane. Huno
Yohane u sumbedza uri O vha a si ho kha ḓuvha ḽa tshiporofito
Tshawe, sa muporofita, nahone O vha a so ngo pfukela kha
maḓuvha a vhuhosi Hawe, fhedzi O vha a kha ḓuvha ḽa Murena
sa Muhaṱuli. Zwino, ndi vhangana vhane vha ḓivha uri tshifhe
musi a na bannda ḽawe, thambo yawe u mona na khundu
zwi amba uri u kha tshumelo? Nnyi na nnyi ane a vhala
Dzithestamente, ane a ḓivha Thestamente ya Kale, izwo u ya
zwi ḓivha. Musi tshifhe o ḓivhofha u mona na hafha, u kha
tshumelo, u tou vha mulanda. Fhedzi O vha o vhofhiwa nṱha
hafha, muhaṱuli.
159 Kha ri vhale ri tshi isa phanḓanyana:

…bannda ḽa musuku…ḽo vha…u mona na
thungu…

160 Ndi zwone, nṱha umona na hafha, O vha aMuhaṱuli.
Zwino ri khou ya u vhala vhugala ha sumbe ha Vhumuthu

Hawe. Oo, nṋe-nṋe! Hezwi zwi nnyita uri ndi huwelele
phanḓa ha musi ndi tshi dzhena khazwo. [A hu na tshithu
kha theiphi—Mudz.] Dzhielani nzhele! Oo, hezwi ndi zwithu
zwavhuḓi. Itanu thetshelesa:

Huno ṱhoho Yawe…
161 Zwino lavhelesani, U zwithu zwa sumbe, khezwi u zwi bula
hafha: ṱhoho Yawe, mavhudzi Awe, maṱo Awe, milenzhe Yawe,
ipfi Ḽawe,…Zwithu zwa sumbe zwe A zwi bula hafha, vhugala
ha sumbe ha Yesu Kristo. Irini ndi I vhale:

Ṱhoho Yawe na mavhudzi Awe o vha a matshena sa
uḽu, a matshena sa mahaḓa;…maṱo awe o vha…sa
ṋanḓo ya mulilo;
…milenzhe yawe i tshi nga…sa musinaseṱha, i tshi

nga yo swa ṋanḓoni; nahone ipfi ḽawe…muungo wa
maḓi manzhi.
Huno kha…Huno tshanḓani tshawe tshauḽa o vha

a na ṋaledzi dza sumbe: huno kha mulomo wawe
hu bva banga ḽa mutsheahoṱhe ḽo ṱuṱulwaho: nahone
tshifhaṱuwo tshawe tshi tshi penya sa ḓuvha ḽi masiari
tshivhangalala.

162 Bono-ḓe nandi! O vhona mini afha? Murwa wa Mudzimu o
galafhadzwaho, na tshiga. Zwino, kha ri—kha ri ḓilugise zwino.
163 Oo, nṋe nṋe, ndo elekanya uri ho vha hu ya ṱahe, hu kha ḓi
tou vha yamalo. A thi athu vhuya nda thoma. Zwo luga. Izwo ndi
zwavhuḓi. Zwino, pfarelo kha havha vharathu vho imaho, vha
nnyita uri ndi tshuwe ndi tshi vha vhona vho ima, ni a vhona,
ngauri ndi a zwi ḓivha uri milenzhe yavho i khou vhavha. Arali
ndo vha ndi na iṅwe puḽane vharathu, tshiṅwe tshithu tshe nda
vha ndi tshi nga ita, ndo vha ndi tshi ḓo tshi ita. Zwino, ndi
khou ṱoḓa ni tshi wana hezwi nga maanḓa. Huno ni ime lwa

tshikhalanyana nahoneMudzimu a ni fhaṱutshedze ngamaanḓa,
ndi thabelo yanga.
164 Zwino—zwino dzhielani nzhele, tshithu tsha u thoma, zwino
ri limuwa, ṱhoho Yawe na mavhudzi Awe o vha a matshena sa
uḽu. Ṱhoho Yawe na mavhudzi Awe o vha a matshena sa uḽu.
Zwino, a zwi ambi uri O vha a mualuwa, zwe zwa ita izwo. Iyo a
si mbuno yazwo. O vha a si mualuwa kha u ita hezwi. O vha a…
Ndi nṱhani ha tshenzhemo Tshawe na ndalukanyo na vhuṱali
Hawe. Ngauri U wa u ya Nga Hu Sa Fheli, nahone u ya Nga Hu
Sa Fheli a hu aluwi. Ni khou pfesesa?
165 Kha ri thome u vula, huno ri ḓo ralo—ri ḓo Mu vhona nnḓa
hafha sa hezwi, nahone ri ḓo wanulusa uri U mini. Zwino, kha ri
vule kha Daniele 7:9, lwa miniti, ni vhona tshifanyiso tshithihi
kha Daniele hune A ḓa sa…nṱha hafha kha tshifhinga tsha
Kale. Huno nnyi na nnyi, mutshudeni wa Bivhili, u ya ḓivha uri
ro livha ngafhi zwino. Daniele 7, ndimana ya vhu9; ndi ḓo thoma
kha ya vhu8:

Huno nda vhona ḽone nanga, huno, vhonani, ha
bvelela…ḽuṅwe lunanga luṱuku, phanḓa—phanḓa ha
uyo we ha vha hu na mananga mararu a u thoma o
ṱokiwaho nga midzi: huno, vhonani, kha heyi nanga ho
vha hu na maṱo a nga ho…a muthu, na mulomo u
ambaho zwithu zwihulu.
Huno nda vhona u swika khuluṋoni dzi tshi tikwa,…

166 Zwino thetshelesani. Thetshelesani nga maanḓa, zwino. Ni a
kona umpfa zwa vhuḓimurahu? I ri ni “Amen,” arali ni tshi kona.
Ndo vhudzisa mufumakadzi wanga murahu hafho. Ndi elekanya
uri heyi khudzaipfi hafha i…i khou shuma zwa vhuḓi hafha,
a i khou ralo? Zwino, ndi huwelela nga maanḓa, ndi a kholwa,
kha heyi.
167 Zwo luga, zwino Daniele 7:9:

Huno nda lavhelesa u swika khuluṋoni dzi tshi tikwa,
huno wa maḓuvha wa Kale a dzula, ane nguvho dzawe
dzo vha dzo tshena sa mahaḓa, nahone mavhudzi a
ṱhoho yawe o vha a tshi nga…uḽu tshena: (Wamaḓuvha
wa kale.) …yawe khuluṋoni yo vha i tshi nga yone
khavhu ya mulilo, nahone malinga awe o vha amulilo u
dugaho.
Huno zwisima zwa mulilo—mulilo zwi tshi ela u bva

khae: nahone vha zwigidi na zwigidi vha mu shumela,
nahone vha zwi na fumi…zwi tshi vhaliwa lwa zwigidi
zwa fumi vho ima phanḓa hawe: huno khaṱhulo ya
thoma, nahone dzibugu dza vuliwa.

168 “Mavhudzi matshena!” Zwoṱhe…nnyi na nnyi u ya zwi
ḓivha uri uyo ndi muhaṱuli muhulwane maḓuvhani a kale.
Vhunga vhahaṱuli vha Makhuwa vho vha vha tshi ambara

mavhudzi matshena sa mahaḓa. Ndi vhangana vhane vha elelwa
izwo? Vhahaṱuli vha kale vho vha vha tshi ambara mavhudzi
matshena ngauri vho vha vha…Huno Ene khoyu afha, a tshi
sumbedza izwo hafhu kha Yohane kha ḓuvha ḽa Murena, o Mu
vhona samuhaṱuli. Amen! Hu si sa tshifhe, hu si sa khosi, hu si sa
muporofita, fhedzi sa muhaṱuli. Khotsi (Ndi YohaneMukhethwa
5:22) o kumedza khaṱhulo dzoṱhe kha Ene. Nahone Ndi muhaṱuli
zwino, o ḓa u haṱula dzitshaka. Oo nga iḽo ḓuvha musi ni tshi
ḓo Mu vhona nga u ralo! Mavhudzi Awe o vha a matshena sa
mahaḓa, Daniele o Mu vhona a tshi khou ḓa kha wa maḓuvha
waKale. AMu lavhelesa a tshi ṱumanya hezwi zwa vha tshithihi.
Zwo luga:

…huno khaṱhulo ya tikwa, nahone dzibugu dza
vulwa.

Huno nda lavhelesa zwenezwo ngauri…Huno nda
lavhelesa zwenezwo nga nṱhani ha ipfi ḽa maipfi
mahulu—mahulu ḽe nanga…(Hai, ndo vula fhethu hu
si hone, a tho ngo ralo?)

169 Daniele 7:9, ee, khezwi ri fhano:

…huno mulinga wayo…

Huno tshisima tshi dugaho tshi tshi ela u bva kha…
kha…kha ene: nahone vha zwigidi zwi na fumi vha ḓa
nahone vha mu shumela,…

Huno nda lavhelesa zwenezwo nga nṱhani ha ipfi ḽa
maipfi mahulu ḽe nanga ya amba: huno nda lavhelesa
u swika ḽivhanda li tshi vhulawa, nahone muvhili waḽo
wa tshinyadzwa, nahone ḽa poswa kha—kha ṋanḓo i
dugaho. (Ohoo!)

Malugana na maṅwe mavhanda oṱhe, oṱhe o dzhielwa
vhuvhusi hao: (izwo ndi uri maanḓa oṱhe a Vhannḓa na
mivhuso zwi ḓo wa) fhedzi matshilo ao o engedzwa lwa
khalaṅwaha na tshifhinga.

Huno nda vhona kha bono ḽa madekwana, huno,
vhonani, muṅwe a nga ho Murwa wa muthu a tshi
bvelela…makole a ṱaḓulu,…(Ro Mu vhona a tshi ḓa
hani ano matsheloni, ndimana ya vhu3? A tshi bvelela
kha gole ḽa ṱaḓulu, Murwa wa muthu.)…muṅwe a nga
ho ene Murwa wa muthu a tshi bvelela kha makole a
ṱaḓulu, huno a ḓa kha wa maḓuvha wa Kale, nahone
vha mu sendedza tsini phanḓa hawe.

Huno a ṋetshedzwa vhuvhusi, na vhugala, na
muvhuso, na vhathu vhoṱhe, dzitshaka,…dzinyambo,
dzi tea u mu shumela: hovhu vhuvhusi ndi vhuvhusi ha
lini na lini, vhune a vhu nga lovhi, nahone muvhuso
wawe u ḓo…muvhuso wawe a u nga tshinyadzwi.

170 A ḓa kha wa maḓuvha wa Kale we mavhudzi awe o vha
o tshena vhunga wuḽu. Huno Yohane a rembuluwa nahone a
vhona muṅwe a nga ho Murwa wa muthu o ima vhukati ha
zwiṱomambone zwa sumbe zwa musuku, na mavhudzi matshena
a nga ho mahaḓa, Muhaṱuli! A so ngo vhofhiwa u mona na
khundu, fhedzi o vhofhiwa u mona na thungu, nṱha hafha,
muhaṱuli! Na luṅwenda lwa muhaṱuli kha mashaḓa Awe, A
ima na ḽa musuku, ḽo kunaho, ḽikhethwa, ḽi penyaho, bannda ḽo
faraho u lugaHawe. Tshitibedzi Tshawe! O vha o tibedzwa hoṱhe
u tsela fhasi khamilenzhe yawe. Lavhelesani u vhonala ha sumbe
ha muthu Wawe na vhugala.
171 Zwino, ndi a tenda, ndimana ya vhu14:

Mavhudzi Awe…Ṱhoho Yawe na mavhudzi awe o
vha a matshena sa uḽu, a matshena sa mahaḓa; nahone
maṱo awe o vha a…a ṋanḓo ya mulilo;

172 Ṱhoho, mavhudzi; “maṱo o vha a tshi nga ṋanḓo ya
mulilo.” Elekanyani ngazwo! Hayo maṱo e a vhuya a tibwa
nga miṱodzi ya muthu, zwino o no vha ṋanḓo ya mulilo. Nga
mbiti u ima henefho sa muhaṱuli o sinyuwaho. Ndi ngani no
Mu landula? Oo, muitazwivhi, elekanyani ngazwo! Elekanyani
ngazwo, muraḓo wa tshivhidzo tshi dudelaho! Elekanyani
ngazwo, Katoḽika, Baphuthisi, Phuresibatherieni, Pentekostaḽa!
Elekanyani ngazwo, Katoḽika! Maria wa vhoiwe wa tshipofu o
tea u gonyela nṱha kha pentekoste huno a ṱanganedza Muya
Mukhethwa, nahone a pepeleka na u tshila sa musadzi o
kambiwaho. Onoyo mme a Kristo o tea u wana izwo phanḓa ha
musi a tshi tendelwa u ya Ṱaḓulu. Vhoinwi vhasadzi ni khou ya u
dzhena hani afho nnḓani ha izwo? Elekanyani ngazwo, vhanna,
muṅwe na muṅwe wa vhoinwi!
173 Mavhudzi Awe, na maṱo awe zwo no vhuya zwa ḓala nga
miṱodzi ya muthu, fhedzi ndi khou ṱoḓa ni tshi limuwa zwiṅwe
zwithu nga hayo maṱo. Musi A kha ḽifhasi, o vha o ḓala nga
miṱodzi sa muthu, ngauri O lila vhiḓani ḽa Ḽazaro. Ndi zwone! O
ḓala u pfela vhuṱungu; vhumuthu Hawe. O vha o ambadzwa, O
vha a Mudzimu o ambara vhumuthu, uri a kone u ṱusa tshivhi.
Fhedzi murahu ha uvho vhumuthu, O vha a na tshiṅwe tshithu
murahu Hawe tshine tsha kona u lavhelesa fhasi mbiluni ya
muthu huno tsha ḓivha zwoṱhe malugana nae. Ngani? Ho vha
hu na tshiṅwe tshithu murahu Hawe, fhedzi O vha o ambadzwa
ṋama i faho.
174 Fhedzi a vho ngo ḓivha uri ndi nnyi. “Arali ni sa tendi,” O
ri, “uri Ndi Nṋe, ni ḓo fela zwivhini zwaṋu.” Ndi zwone. “Arali
Ndi sa iti mishumo ya Khotsi Anga, zwenezwo ni so ngo Ntenda;
fhedzi arali Ndi tshi ita mishumo ya Khotsi Anga, zwenezwo
tendani mishumo arali ni sa koni u tenda Nṋe.” Oo, O lingedza
hani u swikisa Mulaedza khavho, nzumbululo. O vha a tshi kona
u lavhelesa mbiluni ya muthu, a ḓivha zwoṱhe nga hae. Ndi



102 IPFI ḼO AMBIWAHO

elekanya hani nga izwo: Hayo maṱo e a vhuya a rungiwa ngei
dzithavhani, a lavhelesa kha maṱungu, nahone a lila sa muthu,
fhedzi a kona u hwala Muya wa Mudzimu murahu ha bono ḽa
muthu afho huno a kona u vhona zwithu zwoṱhe; zwithu zwe zwa
vha zwi hone, izwo zwithu zwe zwa vha zwi hone—zwi hone, na
zwithu zwoṱhe zwine zwa kha ḓi ḓa. A kona u amba magumo a
mathomoni, izwo ndi ngauri Mudzimu o vha amurahu hamaṱo a
muthu. Tendelani Mudzimu a ḓe vhutshiloni haṋu huno a dzhie
ndango kha inwi, huno U ḓo ni sumbedza zwithu zwine zwa kha
ḓi ḓa. Ngauri hu vha hu si tsha vha inwi, ndi Muya Mukhethwa
murahu afho kha vhutshilo haṋu u tshi khou lavhelesa nga ayo
maṱo a faho uri u vhone zwithu.
175 Oo, vhugala kha Mudzimu! “Ndi ḓo shela Muya Wanga kha
ṋama yoṱhe, nahone vharwa na vhananyana vha vhoinwi vha ḓo
porofita, vhanna vhaṋu vha ḓo vhona mabono, vhakalaha vhaṋu
vha ḓo ḽora miḽoro.” Haḽeḽuya! Tshiṅwe tshifhinga U tea u ni
eḓedza uri A kone u lavhelesa nga inwi, fhedzi U ḓo ralo u ni
sumbedza zwifhinga zwinzhi. “Vhaṱhannga vhaṋu vha ḓo vhona
mabono, vhakalaha vhaṋu vha ḓo ḽora miḽoro; kha vhalanda
na vhashumi Vhanga Ndi ḓo shela Muya Wanga.” Hu si, “Kha
madikoni Anga na vhafunzi, na kha Vhanga…” “Kha nnyi na
nnyi ane a funa, kha ṋama yoṱhe, Ndi ḓo shela Muya Wanga.” Ni
ḓivhudzisa uri ndi ngani ndi tshi huwelela izwo, fhedzi zwi khou
bvelela kha zwikhathi zwa tshivhidzo.
176 Oo, khoyo O vha a afho, ayo maṱo. Huno, elelwani, ḽiṅwe
ḓuvha, hayo maṱo e a vha o ḓadzwa nga miṱodzi, hayo maṱo a
ḓo ima khaṱhuloni. Zwino a nga ṋanḓo i dugaho i tshi fhefheḓa
u mona na ḽifhasi ḽoṱhe, nahone a hu na tshine tsha itea fhedzi
A sa tshi ḓivhe. Oo, nṋe-nṋe, zwi khou rekhodiwa. A gidima
hoṱhe u mona na ḽifhasi a tshi lavhelesa mutshimbilo muṅwe
na muṅwe, a tshi ṱola ngelekanyo iṅwe na iṅwe, a ḓivha zwoṱhe
zwine na khou ita, ngelekanyo dza mbilu yaṋu, zwine na ṱoḓa
u ita. U ya zwi ḓivha zwoṱhe. U ya zwi ḓivha arali ni tshi Mu
funa. U ya ḓivha arali zwipikwa zwaṋu zwi zwa vhuḓi, kha u
Mu shumela. U ya ḓivha zwoṱhe malugana nazwo. Huno zwi ḓo
vha mini musi ni tshi ima nga iḽo ḓuvha musi tshivhi tshiṅwe
na tshiṅwe tsho vuleya phanḓa Hawe, huno A ima henefho kha
Khuluṋoni Tshena ya Khaṱhulo?
177 Mudzimu, mphuluse kha afho fhethu! A thi ṱoḓi u vhona
izwo. Musi Mudzimu o sinyuwaho a tshi tshimbila na mulilo
u taidzaho maṱoni Awe, na vhavhuya, wigi tshena i nṱha ha
ṱhoho Yawe sa zwenezwo, nahone maṱo Awe a tshi taidza
mulilo une wa ḓivha ngelekanyo iṅwe na iṅwe ya mbilu yaṋu,
na zwoṱhe zwe na vhuya na tama u zwi ita. Ndzumbe kha
Tombo ḽa Zwikhathi ḽo ṋetshedzwaho nṋe! Muṅwe wa kale
o vha a tshi imba, “Musi ḽino shango ḽoṱhe ḽi muliloni, ima
tsini hanga. Ima tsini hanga, nahone u tendele marumbi Au
a vhe musiamelo wanga. Ndzumbe kha Tombo ḽa Zwikhathi.”

Mudzimu, a thi ṱoḓi khaṱhulo Dzau. A thi ṱoḓi Dzau…Zwine
nda ṱoḓa ndi khathutshelo Yau, Murena. Mphe khathutshelo
Yau, hu si vhulamukanyi Hau. Itau mpha khathutshelo Yau. Hu
si milayo Yau, na tshithihi zwatsho…Itau mpha khathutshelo,
Murena, ndi zwenezwo fhedzi zwine nda humbela. A hu na zwine
nda ḓisa zwanḓani zwanga (a thi wa vhuḓi, a thi na tshithu),
fhedzi ndi tou gogoḓela kha tshifhambano Tshau. Murena,
ndi zwenezwo fhedzi zwine nda ḓivha: Ene we a ḓa a dzhia
vhuimo hanga.
178 Lavheleseni vhumuthu Hawe ha sumbe zwino kha muthu
Wawe, huno ni ḓo vhona zwe A ita.

Ṱhoho Yawe…yo vha i tshena sa mahaḓa; sa uḽu,
mavhudzi matshena; nahone maṱo awe o vha a tshi
nga…(kha ri vhone)…Ṱhoho Yawe…yo vha i tshena
sa…mahaḓa; nahone maṱo awe o vha a…ṋanḓo ya
mulilo;

Huno milenzhe yawe yo vha i tshi nga…i tshi penya
sa musinaseṱha, une wa nga wo fhiswa ṋanḓoni;

179 Lavhelesani zwino. Ri vhone he A tibedzwa hone, ni a ḓivha.
Zwino lavhelesani. Ṱhoho Yawe, maṱo Awe, zwino U tsela fhasi
khamilenzheYawe i nga homusinaseṱha. Lavhesani khanedzano
kha itsho tshifanyiso afho tshe Yohane a vhona Yesu, na tshe
Daniele o vhonamuvhusowoṱhe, ṱhoho yamusuku na zwiṅwe.
180 Lavhelesani kha uri izwi ho vha hu mini hafha, o
ima henefho, musinaseṱha. Musinaseṱha zwi amba mini?
Musinaseṱha zwi amba khaṱhulo, khaṱhulo Khethwa. Zwi
sumbedza uri ndivho Yawe yoṱhe yo fhelelaho i khou ḓa fhano
kha ḽifhasi sa Mudzimu, a tshi itwa ṋama, nahone O ri fela
huno a dzhia khaṱhulo dzaMudzimu, khaṱhuloKhethwa, nahone
o ṱanganedza Muvhuso une wa vha musinaseṱha, nahone wo
khwaṱhaho, nahone u nga si kone u sudzuluswa. A hu na tshithu
tsho omaho sa musinaseṱha, nahone a thi athu u wana tshithu
tshine tsha kona u vhambedzwa nawo.
181 Khaṱhulo! Musinaseṱha u amba u ṋetshedzwa ha khaṱhulo
Khethwa. Lavhelesani kha ṋowa ya musinaseṱha ngei sogani.
Ṋowa ya musinaseṱha yo fanyisa mini? Ṋowa yo fanyisa tshivhi;
fhedzi, musi i ya musinaseṱha, khaṱhulo yo no ṋetshedzwa kha
tshivhi.
182 Zwino, lavhelesani na maḓuvha a Eḽiya, musi vho landula
Eḽiya sa muporofita, iyo mvumbo ṱhukhu, tshikhathi tsha
tshivhidzo tsha kale. Ḽiṅwe ḽa haya maḓuvha ndi ḓo ḓisa nahone
nda ni sumbedza uri Isiraele yo vha na zwikhathi zwa sumbe
zwa tshivhidzo, nayo-vho, nahone i fanyiswa kokotolo na hezwi.
Huno kha zwikhathi zwavho zwa tshivhidzo, maḓuvhani a Eḽiya,
vho mu landula nahone hu na miṅwaha miraru na miṅwedzi
ya rathi ye ha vha hu si na mvula. Huno muporofita wa kale o

amba uri “lutombo lu ngamusinaseṱha,” Khaṱhulo Khethwa kha
tshaka nge dza landulaMudzimuhuno dza thetshelesa Yesebele.
183 Musinaseṱha zwi fanyisa khaṱhulo Khethwa kha aḽeṱare
hune tshidzimu tsha vhulahelwa hone, aḽeṱare ya musinaseṱha.
U vhulawa…Mitheo yone iṋe yo vha i musinaseṱha, khaṱhulo,
O kanda vhufhonḓelo ha tsinyuwo ya Mudzimu nahone a
hwala khaṱhulo kha Ene. Vulani kha Nzumbululo 19:15, lwa
miniti, ri vhone zwe A ita. Nzumbululo 19:15, kha ri vhale lwa
tshikhalanyana arali ndi tshi kona u i wana. Ee, kha ri thoma
kha…kha ri vhone, kha ndimana ya vhu12:

Maṱo Awe o vha…a ṋanḓo ya mulilo, nahone kha
ṱhoho yawe ho vha hu na khare, khare nnzhi; huno o
vha e na dzina ḽo ṅwaliwaho, ḽe ha sa vhe na muthu we
a ḽi ḓivha, fhedzi…ene muṋe.
Huno o vha o ambara yone khanzu yo

ngwandamedzwaho kha malofha: nahone dzina ḽawe
o vha a tshi pfi Ḽone Ipfi ḽa Mudzimu. (Zwino, elelwani,
Dzina Ḽawe ḽo vha ḽi si Ipfi ḽa Mudzimu, Dzina Ḽawe ḽo
tou vhidzwa izwo. Ni a vhona?)…dzina ḽawe ḽo vha ḽi
tshi pfi Ḽone Ipfi ḽa Mudzimu.
Huno mmbi…dza ṱaḓulu…mmbi dze dza vha dzi

ṱaḓulu dza mu tevhela nga bere tshena, vho ambara
khanzu dza vhuḓi, tshena nahone dzo kunaho.
Huno kha mulomo wawe ho vha hu tshi bva banga ḽi

fhiraho, uri ngaḽo a rwe lushaka: huno u ḓo vha vhusa
nga mugo wa tsimbi: nahone u ḓo kandekanya…(Ndi
mini izwo?)…kandekanya vhufhonḓelo ha tsinyuwo ya
mbiti ya Mudzimu Ramaanḓa.

184 O ita mini? Mbiti dza Mudzimu dzo vha dzi nṱha hashu nge
ra vha vhaitazwivhi. Ndi zwone? Ho vha hu si na we a vha a
tshi nga ḓitshidza. A hu na tshine ri nga ita, roṱhe ro “Bebelwa
tshivhini, ra vhumbwa vhutshinyini, ra ḓa shangoni ri tshi amba
mazwifhi.” Huno O ita mini? O ḓa kha ḽifhasi, Haḽeḽuya, nahone
a kandekanya yone vhufhonḓelo! Mbiti dzoṱhe dza Mudzimu
Ramaanḓa dzo shelwa kha Ene. “Iwe wo fanelwa, O Ngwana ya
Mudzimu, ngauri Wo vhulaiwa.” Wa hwala zwivhi zwa shango,
huno O hwala tshivhi tshashu, lwe Mudzimu a shela tsinyuwo
ya mbiti Dzawe kha Ene. “Huno O didelwa u pfuka hashu, a
rungelwa vhutshinyi hashu, ṱhamu ya mulalo washu i kha Ene,
nahone nga ntho Dzawe ro fhodzwa.” A hu na muthu ane o no fa
sa uyo Munna! O tambula u swika malofha na maḓi zwi tshi bva
khamuvhili Wawe. Hunomarotha amalofha a rotha kha phanḓa
Yawe phanḓa ha lufu Lwawe.

…hone vhufhonḓelo ha…mbiti…ya tsinyuwo…
ya Mudzimu Ramaanḓa.

185 Ḽiṅwe ḓuvha heyo milenzhe ya musinaseṱha ya
vhulamukanyi (Vhugala!), musi A tshi ḓa sa muhaṱuli, U ḓo

kandekanyamulwa na kristo, namaswinaAwe oṱhe. Haḽeḽuya!U
ḓo tshimbila kha ḽifhasi na mbaḓa ya tsimbi tshanḓani Tshawe.
Amen! Oo, shandukani, khonani ya muitazwivhi, musi ni tshe na
tshikhala tsha u shanduka. Lingedzani, zwi vhetsheleni thungo
huno ni elekanye uri ndi tshiṱori tshiṱuku tshi sa ḓo iteaho.
Zwi ḓo itea! “Zwi tou vha a zwi nga itei kha nṋe.” Zwi ḓo itea
kha inwi!
186 Milenzhe ya musinaseṱha, i ḓo kandekanya maswina Awe.
Ngauri O tambula nahone a kandekanya vhufhonḓelo ha
tsinyuwo dzaMudzimu a tshi itela u badela zwivhi zwashu.Huno
riṋe, ri na mulandu, vha ṱungufhadzaho, mbungu dzi shonisaho
ndi zwine ra vha zwone, ri imisa ningo dzashu ṱhukhu nahone
ra vhala bugu ya nga ha lunako nahone ra lingedza u elekanya
“a hu na Mudzimu,” huno ra ri “a hu na zwithu zwi nga ho
hezwi, nahone khaṱhulo i nga si ḓe.” U ḓo dzhia heyo milenzhe
ya musinaseṱha nahone a pwashekanya swina Ḽawe. U ḓo fhira
nṱha ha mulwa na kristo. U ḓo dzhia hezwo zwivhidzo zwa
mashandukwa nahone a zwi sukumedzela ngei ha U Ya Nga
Hu Sa Fheli, huṅwe fhethu kha mulilo u fhisaho hune zwa ḓo
fhiswa nahone zwa fhelela. Huno U ḓo vhusa kha ḽifhasi, Ene na
Tshivhidzo Tshawe lwa tshoṱhe. Vhugala!
187 “Ṱhoho, u tshena sa ulu,” u luga, tshenzhemo, nyelalwo kha
luambo, u fanelwa, vhuṱali. U aluwa, u tshena, zwi amba vhuṱali,
u aluwa. U ya ḓivha zwine A khou ita. U tou vha—U tou vha
Tshisima tsha vhuṱali. U tou vha Tshisima tsha tshenzhemo. U
tou vha Tshisima tsha zwivhuya zwoṱhe, ngauralo U fanyiswa
kha hoyu a nga ho Murwa wa muthu, o vha o ambara haya
mavhudzi matshena o ṋembelela fhasi. Daniele o Mu vhona
miṅwaha minzhi ya ḓana, miṅwaha ya maḓana a sumbe, nahone
a ri, “O vha a wa maḓuvha wa Kale. Huno hoyu a nga ho Murwa
wa muthu u ḓa a kha maanḓa nahone a vha tshithu tshithihi na
wamaḓuvhawaKale, huno khaṱhulo ya tikiwa.”
188 Zwino ndi khou ṱoḓa u ni vhudzisa tshiṅwe tshithu. Ndi khou
amba na vhoinwi tshivhidzo tshi dudelaho. Vhasidzana tshipofu
vha fumi vho bva vha ya u ṱangana na Murena, vhaṱanu vhavho
vho vha vho ṱalifha, vhaṱanu vha matsilu; musi ri tshi zwi dzhia
ano matsheloni, uyo muri wo endelwaho. Zwino, elelwani, musi
vho bva vha tshi ya u ṱangana naMudzimu…Zwino lavhelesani,
Bivhili i ri, “Dzibugu dza vuliwa.” Daniele 7:9, “Dzibugu dza
vuliwa.” Iyo ndi bugu ya muitazwivhi. “Huno iṅwe bugu ya
vuliwa.” Ndi nnyi we a ḓa Nae? Tshivhidzo tshi no khou bva kha
u Takulelwa Nṱha. Oo! “vha zwigidi zwi na fumi vha tshi vhalwa
lwa zwigidi lu tshi vhalwa lwa zwigidi zwi na zwigidi vho bvelela
Nae nahone vha Mu shumela,” mufumakadzi Wawe, Muselwa.
Oo, vhugala!MufumakadziWawe o bvelelaNae, Tshivhidzo.
189 Khaṱhulo dza tikwa, nahone dzibugu dza vulwa. Huno iṅwe
bugu ya vuliwa, ine ndi ya vhasidzana tshipofu vho eḓelaho,
nahone muthu muṅwe na muṅwe a haṱulwa zwi tshi bva kha

bugu. Ni ḓo humbelwa uri ni ṋeye mbuno ya uri ndi ngani ni
so ngo ralo, huno mini-ha zwenezwo? Ni ḓivha khwiṋe zwino, ni
ḓivha khwiṋe. Ni nga vha no vha ni sa Zwi ḓivhi u rangani, fhedzi
ni a ralo zwino. Ni a vhona? Ngafhi arali avha vhavhuya vha
tshi ḓo tshidzwa zwi tshi tatisa, ndi ngafhi hune muitazwivhi na
muthumuvhi a ḓo vhonala hone? Vhe vha landula, vha tshi ḓivha
khwiṋe huno vha Zwi landula. Vha ḓo bvelela ngafhi? Milenzhe
Yawe i nga musinaseṱha, khaṱhulo Khethwa.
190 Zwino, kha ri vhone, ri ḓo ralo hu si kale…fhasi u swika
magumoni a siaṱari zwino:

…mavhudzi a tshi nga uḽu,…nahone maṱo awe o
vha a…ṋanḓo ya mulilo;
Hunomilenzhe yawe i tshi nga—milenzhe i tshi nga…

musinaseṱha,…u dugaho ṋanḓoni; huno ipfi ḽawe…
muungo wa maḓi manzhi.

191 “Ipfi ḽa maḓi manzhi.” Maḓi a fanyisa mini? Arali ni tshi
khou ṱoḓa u zwi swaya fhasi, vulani Nzumbululo 17:15, huno ni
ḓo wana uri Bivhili yo ri, “Maḓi e iwe wa vhona ndi vhunzhi,
na mavhuthu, na vhathu, na dzindimi.” Zwo luga, “Ipfi.” Ndi
zwithu zwi ofhisaho hani zwa muya u fhefheḓaho kha lwanzhe
lwa vhutshilo! U si na muendedzi wa u u endedza, wo xela, u ela
namagabelo, u pfamuungomuhuluwamaḓi manzhi, u shuluwa.
Zwi ḓo vha zwithu zwi ofhisaho hani kha muya u fhefheḓaho.
“Ipfi ḽa maḓi manzhi.” Ipfi Ḽawe ndi mini? Ndi khaṱhulo; ipfi
ḽa vhashumeli, nga Muya Mukhethwa, ḽe ḽa huwelela vhathuni
kha tshikhathi tshiṅwe na tshiṅwe, ḽo ima henefho. Ipfi ḽa maḓi
manzhi ḽo huwelela, vhunzhi na mavhuthu. Ipfi ḽa idzo ṋaledzi
ṱhanu tshanḓani Tshawe, kha tshikhathi tshiṅwe na tshiṅwe
tsha tshivhidzo, ḽi tshi rera ndovhedzo ya Muya Mukhethwa,
ndovhedzo Dzinani ḽa Yesu, u amba nga dzindimi, maanḓa a
Mudzimu, mvuwo ya Kristo, u Vhuya ha Vhuvhili, khaṱhulo
Khethwa. Ipfi ḽa maḓi manzhi ḽo bva kha hoyu ane a vhonala
sa Murwa wa muthu, maḓi manzhi.
192 Zwi ḓo vha mini ni tshi ḓivha uri no dzula miṱanganoni na
pfa hu tshi pfi ni tea u dzudzanya na Mudzimu na ṱanganedza
Muya Mukhethwa, huno muya u fhefheḓaho u pfa ipfi ḽi tshi
amba kha uyo muṱanganoni we na dzula khawo, na pfa khaṱhulo
dza Mudzimu dzi tshi reriwa, huno na Dzi hana. U wa huhulu hu
tou vha fhasi haṋu, muungo muhulu wa maḓi une wa ḓo ni isa
kha u fhela haṋu ha U YaNga Hu Sa Fheli.
193 Ipfi ḽa maḓi manzhi, vhumuthu ha vhuṋa Hawe. Ipfi ḽa
maḓi manzhi. Ni khou ya u zwi ita hani musi zwo rekhodiwa
Vhugalani, musi ipfi madekwana a ṋamusi ḽo rekhodiwa? Ipfi
ḽaṋu ḽo rekhodiwa. Ngelekanyo dzaṋu dzo rekhodiwa. “Vhunga
muthu a tshi elekanya mbiluni yawe, o tou ralo.” Dzhielani
nzhele, ipfi ḽaṋu ḽi nṱhesa Ṱaḓulu u fhira ḽaṋu…Ndi amba
uri, ngelekanyo dzaṋu Ṱaḓulu dzi nṱha u fhira zwine ipfi ḽaṋu

ḽa vha zwone kha ḽifhasi. Zwo tou ralo, zwo ralo. Mudzimu
u ḓivha ngelekanyo na vhudzivha ha mbilu, U ḓivha zwoṱhe
malugana nazwo.
194 O amba na Vhafarisei, “Vhoinwi vhadziatshimbevha, ni
amba hani zwivhuya, ngeno u bva kha vhuḓalo hambilu mulomo
u tshi amba? NiMmbidza, ‘Mufunzi, wa vhuḓi,’ nahoneNdi a zwi
ḓivha, ndi a kona u vhona ngomu haṋu nahone nda kona u vhona
uri ni vhadziatshimbevha. A ni ambi izwo.”
195 Oo, izwo zwi ḓo vha mini nga iḽo ḓuvha musi iḽo ipfi ḽi
tshi thathaba u bva kha maḓi manzhi, zwikhathi zwinzhi zwa
tshivhidzo zwi tshi vhumbeya?
196 Zwino ndi khou ṱoḓa u ni vhudzisa tshiṅwe tshithu. I ri ni
ndi ambe tshiṅwe tshithu kha vhoinwi vhathu vho tshidzwaho, i
ri ni ndi ni vhudze hezwi zwithu.
197 Zwino, inwi muya u endeho, inwi ni endaho ni
ṱungufhadzaho vhane na khou endela kha muungo muhulu
wa maḓi, londotani. Zwi ḓo vha zwithu zwi ofhisaho musi ni
tshi ḓo ḓivha uri a hu tshe na u tshidzwa ha inwi afho. Ni nga
si tshidzwe nga hetsho tshifhinga, ni a ḓivha uri vhufhelo haṋu
ho ima phanḓa haṋu. Musi ni tshi ḓivha uri nga miniti i si gathi
ni ḓo pfa iḽo Ipfi ḽi tshi amba, “Nṱutsheleni, vhoiṅwi vhatshinyi,
ni ye kha mulilo wa lini na lini we wa lugiselwa diabolo na
vharuṅwa vhawe.” Ni ḓo zwi ḓivha musi ni tshi pfa uyo muungo
muhulu wa ayo maipfi a iyo miṱangano, musi ni tshi khou fhira
kha uvhu. Oo, zwithu zwi ofhisaho hani nandi, muḽoro wa hani!
Ni so ngo tenda zwi tshi itea kha vhoinwi, vhathu. Shandukani,
dzudzanyani na Mudzimu zwino, musi ni tshi kha ḓi kona u
dzudzanya.
198 Zwino ndi khou ṱoḓa u ni vhudzisa zwiṅwe zwithu hafhu.
Ndi mini tshi takadzaho muthu tshe tsha mu dzula, u eḓela fhasi
ha muri mudala, u pfa kudambwana kuṱuku ku ungaho? Oo!
Itsho ndi Tshivhidzo tsho dzulaho maṱaḓulu na Ipfi ḽa Mudzimu
ḽi tshi unga zwavhuḓi nahone ḽi tshi amba navho zwenezwo.
Ni a vhona uri ndi mini? Ndi khaṱhulo kha muitazwivhi,
nahone phaṱhutshedzo kha vho tshidzwaho. Munna o imisaho
tshikwekwete tshawe lwo tsireledzeyaho kha Tombo Kristo
Yesu, huno a sokou dzula nahone a thetshelesa, u kona u awela
zwavhuḓi hani! Dzhenani kha uvho vhuawelo.
199 Ndi takalela u dzhena hani hune maḓi a khou ela. Arali ra
kona u ya u reya kana zwiṅwe zwithu-vho, ndi dzulela u lingedza
u ṱoḓa fhethu ngauri zwi tou ni ita uri ni awele. Ni a pfa a tshi
khou amba vhusiku hoṱhe. Oo, nṋe-nṋe!
200 A si zwavhuḓi musi ni tshi kona u imisa muya waṋu kha
Kristo, henefho fhethu u swika ni tshi dzika phanḓa Hawe? Na
kona u pfa Ipfi Ḽawe ḽi tshi amba na inwi, “Ndi Murena ane a
u fhodza. Ndi Murena ane a u ṋeya Vhutshilo Vhu Sa Fheli. Ndi
a u funa. Ndo u ḓivha shango ḽi sa athu u sikiwa. Ndo ṅwala

dzina ḽau kha Bugu, iwe u Wanga. U so ngo ofha, ndi Nṋe. U so
ngo ofha, Ndi na iwe.” Zwenezwo ndi imba:

Ndo gima muya wanga dzhavheloni ḽa
vhuawelo,

A thi tsha ḓo ela malwanzhe mavhi na luthihi;
Maḓumbu a khou vhudzula ḓakani, maḓumbu
mahulu;

Fhedzi kha Yesu ndo tsireledzea u ya ho ya.
201 Elelwani, Ipfi ḽithihi ḽine ḽa amba zwavhuḓi na inwi, ḽi ḓo
haṱula muitazwivhi. Muḓalo muthihi we wa tshidza Noaxe, wo
tshinyadza muitazwivhi. Ni a vhona zwine nda amba? Ipfi ḽa
maḓi manzhi.
202 Lavhelesani zwino, “Mavhudzi a nga ho uḽu, na maṱo a
nga ho mulilo, milenzhe i nga ho musinaseṱha, na ipfi ḽa maḓi
manzhi.”

Huno tshanḓani tshawe tshauḽa o vha a na ṋaledzi dza
sumbe:…

203 “Ṋaledzi dza sumbe.” Zwino kha ri dzhie ndimana ya
vhu20 hafha:

Huno tshiphiri tsha ṋaledzi dza sumbe dze iwe wa
dzi vhona tshanḓani tshanga tshauḽa, na zwiṱomambone
zwa sumbe zwa musuku. Ṋaledzi dza sumbe ndi
vharuṅwa vha sumbe (kana vharumiwa vha sumbe,
vhashumeli vha sumbe) vha zwivhidzo zwa sumbe:
huno zwiṱomambone zwa sumbe zwe iwe wa vhona ndi
zwivhidzo zwa sumbe.

204 O mu ṱalutshedza zwone uri hu si vhe na phoswo na nthihi.
Muruṅwa wa tshikhathi tsha tshivhidzo tshiṅwe na tshiṅwe.
Oo, izwo zwi khou ya u vha zwa vhuḓi, ino vhege, musi ri
tshi humela murahu kha ḓivhazwakale nahone ra topola avho
vharuṅwa nahone ra vhona vhushumeli he vha vha naho. Vho
vha na vhushumeli vhu fanaho. Vhu ya fana u tsela fhasi kha
tshikhathi kha itsho Tshivhidzo tshiṱuku.
205 Tshiṅwe tshifhinga tsho fhiraho, muṅwe muthu o ri, “U ya
ḓivha, tshivhidzo tsha Katoḽika, hu na ḽiambele ḽa vhuḓi, ḽi ri,
‘Ndi tshivhidzo tsha vhukuma ngauri tsho ima hoṱhe u tsela fhasi
kha zwikhathi.’”
206 Nda ri, “Izwo a si tshiphiri, ngeno tshi na muvhuso woṱhe
na zwiṅwe zwoṱhe murahu hatsho, na uri tsho ima hani nahone
tsha fhefheḓisa maḓumbu. Fhedzi tshiphiri kha nṋe ndi uri itsho
tshiṱuku, tsha vhaṱukuṱuku tsho fhefheḓisa hani maḓumbu, tshe
tsha tumulwa nga vhukati, nahone tsha poswa kha dzindau,
nahone tsha vheiwa kha hingo, huno tsha ḽiwa, na u fhiswa, na
nga ndau…nahone tsha vhulaiwa na zwiṅwe zwoṱhe, huno vha
zwi kunda hani.” Zwi sumbedza uri tshanḓa tsha Mudzimu tsho

vha tshi navho. Ndi zwenezwo fhedzi. Huno na ṋamusi Tshedza
tshatsho tshi kha ḓi duga. Amen! Ee, muṋewanga!

207 Zwino, “Hedzi ṋaledzi dza sumbe dze dza vha dzi kha
tshanḓa Tshanga tshauḽa.” O vha a na ṋaledzi dza sumbe
tshanḓani Tshawe tshauḽa, zwine zwa amba vhashumeli vha
sumbe vha zwikhathi zwa sumbe. Oo, zwo—zwo naka. Ri humela
hani murahu huno ra wana ene—ene mushumeli we a ḓisa
Mulaedza kha tshivhidzo tsha Efesa. Huno mushumeli we a ḓisa
Mulaedza we a ima Nawo u swika lufuni, u tsela fhasi kha
tshivhidzo tsha Simirina, na kha tshivhidzo tsha Pergamoni,
Thiyathira, na u tsela fhasi kha tshikhathi, na kha u swika kha
tshino tshikhathi zwino. Mushumeli we a fara na u ḓisa Tshedza,
nahone a Tshi omelela vhunga zwavhukuma u rangani, nahone
a ḓisa Tshedza nga ene.

208 “O vha fara tshanḓani Tshawe tshauḽa.” Elekanyani!
Tshanḓa tshauḽa a zwi tou amba uri Kristo o dzula kha tshanḓa
tshauḽa tsha Mudzimu. A zwi ambi uri Mudzimu u na tshanḓa
tshauḽa, ngauri Mudzimu ndi Muya. Fhedzi Kristo o vha a
tshanḓa tshauḽa tsha maanḓa. Muthusi waṋu, muṅwe—muṅwe
ane a ima tsini haṋu, a re tsinisa na inwi.

209 Huno, elelwani, ṋaledzi dza sumbe dzo vha dzi kha tshanḓa
Tshawe tshauḽa. Itanu elekanya, vho vha vha tshi khou kokodza
mulilo, Tshedza tshavho tshi bva kha Ene. Vho vha vha fhasi ha
ndango Yawe lwo fhelelaho, kha tshanḓa Tshawe tshauḽa. Oo!
Mulanda muṅwe na muṅwe wa vhukuma wa Mudzimu o tou
ralo. O fariwa kha…Ndi nnyi ane a nga vha vhaisa? Ndi nnyi
ane a nga vha vhaisa? Vhunga muṅwe wa vharuṅwa o huwelela
afho u rangani. Elelwani muruṅwa zwi amba “murumiwa.” Ri
ḓo dzhena kha zwithu zwo dzivhafhalaho mafheloni a vhege.
Muruṅwa zwi amba “murumiwa.” Huno a ri, “Ndi tshini tshine
tshi nga ri fhandekanya na lufuno lwaMudzimu lu re khaKristo?
Vhulwadze vhu nga kona? Maṱungu a nga kona? Vhufhedzi vhu
nga zwi kona? Banga ḽi nga zwi kona? Lufu lu nga zwi kona?
Ndo kombetshedzeya” Paulo o ralo, “uri a hu na tshine tshi nga
ri fhandekanya na lufuno lwaMudzimu lu re kha Kristo,” ngauri
ro ḓitika lwo fhelelaho nga tshanḓa Tshawe tshauḽa.

210 Muṅwe muthu o ri, “Muvhumbuluwi-mukhethwa!
Muvhumbuluwi-mukhethwa!” Izwo a zwi vha khakhisi na
luthihi. “Nimusweleli wa vhurereli!” Na u pfa a vha zwi pfi. Vho
ḓigogoḓedza lwo fhelelaho nahone vha kokodza Vhutshilo havho
kha tshanḓa Tshawe tshauḽa tsha maanḓa, vha tshi vhonadza
Tshedza Tshawe kha u khuda, na vhulenda, na u dzika, na u
lindela; zwiga, na vhuṱolo, na maḓembe. Litshani shango ḽi Zwi
vhidze “vhuloi,” tshini na tshini tshine vha khou ṱoḓa u ralo, a
zwi ri shandukisi, ngauri ri a zwi ḓivha uri ro ḓitika nahone kha
tshanḓa Tshawe tshauḽa. Naa a si zwa vhuḓi? Nṋe-nṋe!

211 Zwino kha ri ṱavhanye, ngauri a ri ṱoḓi u ni netisa. “Kha
tshanḓa Tshawe tshauḽa, ṋaledzi dza sumbe.”
212 Zwino tsha vhusumbe nahone tsha u fhedza tsho imelelaho
vhumuthu Hawe:

…huno kha mulomo wawe hu bva banga ḽa
mutsheyahoṱhe:…

Ndi amba uri, itsho ndi tsha vhurathi.

…kha mulomo wawe hu bva banga ḽa
mutsheyahoṱhe:…

213 Zwino, Ipfi ḽa maḓi manzhi, nahone kha mulomo Wawe…
Kha tshanḓa Tshawe tshauḽa U na ṋaledzi.

…huno kha mulomo wawe hu bva banga ḽa
mutsheyahoṱhe:…

214 Zwino, ni a ḓivha uri banga ḽa mutsheyahoṱhe ḽa Bivhili ndi
mini? Kha ri zwi gavhe uri ni zwi ḓivhe. Dzhiani Vhahevheru
4:2, henefhomurahu kha siaṱari ḽithihi kanamavhili huno ni ḓo i
wana, ni a vhona. Vhahevheru i tou vha murahu ha Nzumbululo
hafha; Yuda, ha kona u tevhela Vhahevheru. Zwino, i waneni
zwino. Kana…Vhahevheru, ndima ya vhu4 ya Vhahevheru,
khezwi hafha. Zwo luga, Vhahevheru ndima ya vhu4 na ndimana
ya vhu12:

Ngauri ipfi ḽi a fhira, nahone ḽi na nungo, u tshea ḽi
fhira banga ḽa mutsheyahoṱhe, ḽi fhira na u khethekanya
yone mbilu na wone muya, na ho ṱumanaho na wone
ṅongo, nahone ndi muṱalukanyi wa ngelekanyo na
zwine mbilu ya fhima.

215 Huno-ha vha ni vhidza “muvhali wa muhumbulo.” Ndi
Ipfi ḽa Mudzimu ḽo vhonadzwa kha Tshivhidzo Tshawe! Ḽi
fhira banga ḽa mutsheyahoṱhe. Ni ri, ndo humbula tshiṅwe
tshithu hafho. A thi ḓivhi arali ndo ṅwala Luṅwa-…Iyani kha
Nzumbululo 19, lwa miniti. Kha ri dovhe u i vula, ndi elekanya
uri iyo ndi yone. Khaṅwe ndi…Nzumbululo 19, u yela kha 11:

Huno nda vhona maṱaḓulu o vuleya, huno nda
vhona bere tshena;…(Afha hu bvelela bere tshena,
khaṱhulo.) …huno o dzulaho khayo o vha a tshi pfi a
Fulufhedzeyaho nahone wa Ngoho, nahone nga u luga
u ya…haṱula na u ita nndwa. (Ni a ḓivha uri uyo ndi
nnyi, a ni ralo? Zwo luga.)

Maṱo awe o vha…yone ṋanḓo ya mulilo,…(O vha
a Nnyi?)…huno kha ṱhoho yawe ho vha hu na…
khare;…(Oho-ho. O no dzhena muvhusoni zwino.)…
huno u na…huno—huno o vha a na dzina ḽo ṅwaliwaho,
ḽe ho vha hu si na muthu a konaho u ḽi ḓivha, fhedzi…
ene muṋe.

Huno o vha o ambara khanzu yo ngwandamedzwaho
kha malofha: nahone dzina ḽawe o vha a tshi pfi Ḽone
Ipfi ḽa Mudzimu.

216 Kha mulomo Wawe ho bva mini? Ho bva mini? Mugidimisi
wa bere tshena. Huno Nzumbululo, nayo, 7, musi…Ndi a tenda
ndi 8. Musi bere tshena…hai, ndi 6. Musi mugidimisi wa bere
tshena a tshi bva, O vho a na—na vhura, uri a vhe a wa u kunda
nahone a kunde.
217 Huno banga ḽa bva mulomoni Wawe. O vha a nnyi?
Mugidimisi wa bere tshena wa Nzumbululo. Dzhielani dzhele
banga. “Kha mulomo Wawe ho bva banga ḽa mutsheyahoṱhe,”
Ipfi. Huno, mafheleloni, nga Ipfi Ḽawe, musi Ḽo vhonadzwa kha
vharwa vhoṱhe vha Mudzimu, U ḓo kandekanya lushaka luṅwe
na luṅwe nga Ipfi Ḽawe, nga heḽi banga ḽi fhiraho. Lavhelesani
hafha zwe zwa itea, musi ri tshi khou zwi wana:

Huno…tshanḓa tshawe tshauḽa…na kha mulomo
wawe ho bva banga ḽa mutsheyahoṱhe: huno
tshifhaṱuwo tshawe tsho vha tshi tshi nga ḓuvha ḽi
penyaho nga maanḓa.

218 “Banga ḽi fhiraho ḽa mutsheyahoṱhe.” Ndi mini tshe tsha vha
tshi tshi khou bva mulomoni wa oyu muthu? Ipfi ḽa Mudzimu.
Ndi banga ḽi fhiraho ḽa mutsheyahoṱhe. Ḽo vha ḽi tshi khou ita
mini? Ḽi tshi khou ṱalukanya ngelekanyo dza mbilu, vhudzivha;
ḽi tsela fhasi u fhira ṋama, ṋama, tsinga dza malofha, ḽa dzhena
kha marambo, ḽa fhira ḽa dzhena kha ṅongo ya marambo, ḽa
fhiruludza kha izwo, ḽa ṱalukanya na ngelekanyo na vhudzivha
hambilu. Izwo ndi zwine Ipfi ḽa Mudzimu ḽa ita.
219 “Huno Ipfi ḽo itwa ṋama nahone ḽa dzula vhukati hashu.”
Huno zwino Ipfi ḽo itwa ṋama kha Tshivhidzo Tshawe, ḽi dzula
vhukati hashu. Vharuṅwa Vhawe tshanḓani Tshawe, vha tshi
shumela. Mudzimu o ḓitika nga Tshivhidzo Tshawe. Mudzimu
o fulufhela riṋe vha tshino tshikhathi u bveledza tshino Tshedza
tsha Mafhungo maḓifha kha ḽi faho, ḽo vhofheyaho ḽa vha sa
tendi, shango ḽa sialala. Mudzimu u khou vheya ṱhupho kha
nṋe na inwi. Khombo kha riṋe arali vhadzia sa tenda vha
fa vha sa ḓivhi. Oo, vha isa phanḓa na u vhala, u ṅwala,
na mbalo, na vhubugu vhuṱuku ha vhurereli, huno a vho ngo
bveledza tshithu fhedzi tshigwada tsha vha vhurereli. Ndi amba
Mafhungo maḓifha! Mafhungo maḓifha a si Ipfi fhedzi. Paulo o
ralo. Paulo o ri, “Mafhungo maḓifha ho ngo ḓa nga Ipfi fhedzi,
fhedzi Ipfi ḽo vhonadzwaho.” Musi Ipfi, nga Muya Mukhethwa,
ḽi…Ipfi ḽo ṱavhiwa mbiluni i re na Muya Mukhethwa nahone ḽa
bveledza zwine Ipfi ḽa amba uri Ḽi ḓo ralo. Huno Ipfi ḽi a kona
u ṱalukanya ngelekanyo dza mbilu! Vhugala! Oo, nṋe nṋe! Oo!
Muṱalukanyiwa ngelekanyo na vhudzivha hambilu, Ipfi ḽi ralo.
220 Ḽo bva mulomoni Wawe, banga ḽi fhiraho ḽa mutsheyahoṱhe,
vuwani vhadzia u sa tenda. Tshiṅwe tshithu tshi khou tea

u itea nga ḽiṅwe ḽa haya maḓuvha. Ee! Ipfi ḽa Mudzimu,
Dzina Ḽawe o vha a Ipfi ḽa Mudzimu, Ipfi ḽo vhonadzwaho.
Lavhelesani, Yesu o ri, “Iyani shangoni ḽoṱhe,” Marko 16,
nyoneso Yawe ya u fhedza kha tshivhidzo phanḓa ha musi A
tshi humela u Ḓidzumbulula kha tshikhathi tsha tshivhidzo.
O laya Tshivhidzo, “Iyani shangoni ḽoṱhe nahone ni rere
Mafhungo maḓifha kha zwivhumbwa zwoṱhe.” Mini? Rerani
Mafhungo maḓifha. Marko 16, “Rerani Mafhungo maḓifha kha
zwivhumbwa zwoṱhe.” Izwo ndi mini? Nga maṅwe maipfi,
“vhonadzanimaanḓa aMuyaMukhethwa,” zwo tou tea u ralo.
221 Zwino lavhelesani, “kha muṅwe na muṅwe…” Hu si u
sokou funza Ipfi; Ho ngo vhuya a ri, “Iyani ni yo funza Ipfi.”
O ri, “Iyani ni yo rera Mafhungo maḓifha.” Hu si u funza Ipfi,
u rera Mafhungo maḓifha. “Huno hezwi zwiga zwi ḓo tevhela
havho vha tendaho haya Mafhungo maḓifha; Dzinani Ḽanga vha
ḓo pandela vhodiabolo, vha ḓo amba nga dzindimi ntswa, arali
vha takula ṋowa kana u ṅwa zwithu zwi vhulayaho a zwi nga
vha tshinyadzi; Arali vha vheya zwanḓa kha vhalwadze, vha
ḓo fhola.”
222 “Huno vho ya,” Luṅwalo lu ralo, “vha tshi rera hoṱhe-hoṱhe;
Murena a tshi khou shuma navho, a tshi khwaṱhisedza Ipfi
nga zwiga zwi zwi tevhelaho.” Hayo ndi Mafhungo maḓifha,
Mafhungo maḓifha a tshi khou vhonadzwa.
223 Hezwi zwiga zwi ḓo tevhela vhangana? U swika magumoni
a shango, kha tshikhathi tshiṅwe na tshiṅwe. Hu na hetsho
tshigwada tshiṱuku tshine tsha khou takuwa, tsho fara itsho
Tshedza. Ngazwo Yesu o ri, “Ni so ngo ofha, tshigwada tshiṱuku,
ndi lufuno lwa Khotsi aṋu u ni ṋeya Muvhuso.” Tshigwada
tshiṱuku; hu dzulela u vha vhaṱuku, hu si vhunzhi havho.
224 Zwo luga, huṅwe u topolwa zwino. Huno ri dzhia ya vhu20,
zwino-ha kha ri vhone hafha kha heyi ndimana hafha. Zwino
ya vhu16:

Huno tshanḓani tshawe tshauḽa o vha a na ṋaledzi dza
sumbe:…

225 Zwino kha ri dzhie yone…nayone…tshifhaṱuwoTshawe:
…mulomoni wawe hu bva banga ḽi fhiraho ḽa

mutsheyahoṱhe: nahone tshifhaṱuwo tshawe tsho vha
tshi tshi nga ḓuvha ḽi penyaho nga haḽo vhuhali.

226 Arali na nga vula kha…kha ri vhone, Mateo 17. Kha ri i
vule hafha musi ri kha ḓi vha khazwo; ngauralo ri khou tou i
fhira, huno vhunzhi ha havho vhathu vhane vha khou i amba,
kha ri…kana u i ṅwala fhasi, ri ḓo vha litsha vha i vhala uri
ri ḓivhe.
227 Mateo 17, zwo luga:

…nga murahu ha maḓuvha a rathi Yesu a dzhia
Petro, Yakobo, na Yohane…a vha isa thavhani ndapfu,

Huno a shandukiswa phanḓa havho: huno tshifhaṱuwo
tshawe tsha penya sa ḓuvha, nahone nguvho yawe ya
vha tshena sa tshedza.

228 A shandukiswa. O ita mini? O Ḓiswikisa kha u shandukiswa,
ngei kha ḓuvha Ḽawe ḽa u vhuya. Zwino lavhelesani, awara dzi
si gathi murahu ha hezwi, Yesu o topola hezwi zwithu murahu
hafha kha ndima i no tevhela, “Ngoho Ndi a ni vhudza, uri
vhaṅwe vho imaho hafha…” Ndi vhangana vhane vha ḓivha
zwine nda khou ya u amba? “Vhaṅwe vho imaho hafha a vha nga
lovhi, a vha nga fi, u swika vha tshi vhona Murwa muthu a tshi
ḓa a kha Vhugala.” Ndi zwone? Huno A dzhia Petro, Yakobo, na
Yohane, ṱhanzi tharu, ngauri kha Thestamennte ya Kale zwithu
zwoṱhe, ipfi ḽiṅwe na ḽiṅwe ḽiṱuku, ḽo vha ḽi tshi anḓadzwa nga
ṱhanzi tharu, huno a gonya navho nṱha thavhani.
229 Dzhielani nzhele zwe zwa thoma u itea. Oo, ndi nga si kone u
ima hafha, ndi khou tea uwana hezwi. Lavhelesani! Tshithu tsha
u thoma tshe vha tshi vhona ndi mini? Vho dzhia Yesu vha gonya
nae thavhani…kana O gonya navho nṱha, huno A shandukiswa
phanḓa havho, u shandukiswa. Nguvho Yawe ya penya sa ḓuvha
musi ḽi kha u penyesa haḽo, huno ha bvelela kha Ene Mushe na
Eḽiya. Ndi tshivhumbeo-ḓe tshine Murwa muthu a khou ḓa a
khatsho zwino? Huno tsha u thoma, ane a ḓo vhonala, hu ḓo vha
Mushe na Eḽiya.
230 Zwino, dzhielani nzhele, phanḓa ha musi Yesu a tshi vhuya
kha ḽifhasi…Zwino, izwi zwi phanḓanyana ha tshifhinga,
fhedzi Muya wa Eḽiya u ḓo vhuya kha ḽifhasi nahone wa
shandukisa mbilu dza vhana dza humela ha khotsi. Bivhili yo
ralo. Yesu o mu vhona hafha, vhaapostola vho mu vhona hafha,
mbekanyo ya u vhuya ha Murwa muthu o galafhadzwa. U ḓo
galafhadziwa na u vhuya murahu. Tshithu tsha u thoma, phanḓa
ha musi vha tshi Mu vhona, ho vha hu mini? Eḽiya. Ha tevhela
mini? Mushe; u humela murahu ha Isiraele, vha tevhedzi vha
mulayo. Huno-ha Murwa muthu o galafhadzwaho. Haḽeḽuya! Ni
a kona u vhona mbekanyo ya u vhuya Hawe? Muya wa Eḽiya,
kana ṱhanzielo ya tshikhathi tsha tshivhidzo tsha u fhedza. Ni a
vhona, a tshi vhuya a khamaanḓa uMu vhonadza.
231 Zwenezwo Vhayuda vha zwigidi zwa ḓana na fuiṋa-iṋa
vha kona u kuvhangana Thavhani ya Sinai, hune Isiraele ya
vha lushaka yone iṋe; lushaka luhulwane shangoni, tshiphuga
tshihulwane shangoni; vha na lushaka lwavho, tshiphuga
tshavho, mmbi yavho, tshelede yavho, na zwiṅwe zwoṱhe. Vha
muṅwe wamiraḓo ya zwigwada zwa tshaka ngauri na vhone vha
lushaka. Yesu o ri a vha tei u pandelwa u swika zwithu zwoṱhe
zwi tshi vuledzwa.
232 Tshimangadzo ndi tsha uri itsho tshigwada tsha Vhayuda,
vha tshi tovholwa huṅwe na huṅwe, na u rahelwa nnḓa, na
bviselwa nnḓa na u poswa nnḓa, u fana na Tshivhidzo fhasi u

tsa na zwikhathi hezwi zwa u landulwa, naho zwo ralo Yesu o ri,
“Musi ni tshi vhona muhuyu u tshi ṱuma lurere, ulwo lushaka
lu tshi humela murahu kha u vha lushaka hafhu, tshifhinga
tshi tsini, nahone tshi muṋangoni. Ngoho Ndi a ni vhudza,
Hoyu murafho a u nga lovhi u swika zwithu zwoṱhe zwi tshi
vuledzwa.” Haya maṱungu…Havha vhathu a vha nga lovhi.
Hitler o lingedza u vha vhulaya, Mussolini o lingedza u vha
vhulaya, Stalin o lingedza u vha vhulaya, muṅwe na muṅwe,
fhedzi a vha nga vhoṅwi mulandu, kana u pandelwa kha ḽifhasi,
vha ḓo vha vhathu na lushaka lwo imaho. Amen!
233 Hu ḓo bvelela Mushe na Eḽiya. Oo! Ndi a fulufhela ni khou
zwi wana.
234 Zwo luga, “Ḓuvha ḽi penyaho masiari,” tshifhaṱuwo Tshawe,
o shandukiswa, u shandukiswa. Zwino tshiṅwe tshithu, kha
Nzumbululo 21:23, arali ni tshi khou ṱoḓa u i ṅwala fhasi.
Ngei Yerusaḽema Ḽiswa, 21:23, ndi Ene Ngwana i re Ḓoroboni,
ane a vha Tshedza henefho, tshi penyaho; ngauri a vha tsha
ṱoḓa tshedza Ḓoroboni, ḓuvha a ḽi nga penyi henefho, ngauri
Ngwana ine ya vha vhukati ha Ḓorobo i ḓo vha Tshedza henefho.
Huno dzitshaka dzo tshidzwaho dzi ḓo tshimbila Tshedzani tsha
Ngwana! Amen! Ndi Ene Tshedza tsha Ngwana. Oo, a ni ngo
takalela izwo?
235 A si hezwo fhedzi, fhedzi U dovha hafhu, kha u vhuya
(Yohane o Mu vhona kha ḓuvha ḽa Murena), Ḓuvha ḽa zwivhuya.
Kha ri ye kha Maḽiaxe. Maḽiaxe, muporofita wa u fhedza wa
Thestamennte ya Kale. Maḽiaxe, ndima ya vhu4.
236 Ndi na tshiṱori tshiṱuku tshine nda khou ṱoḓa u amba
malugana na mufumakadzi wanga wa vhuḓi o dzulaho murahu
afho. Ndo mu konḓisela phanḓa ha musi ri tshi malana, ndo
lingedza u zwi pfumelela murahu ha musi ro no malana. Huno
ndi si ḓivhe hafhu arali ndi tshi kha ḓi ṱoḓa u mala hafhu
kana hai, huno a kwashekana. Huno nda elekanya uri o vha a
musidzana wa vhuḓi kha u mu litsha a ṱuwa, u tendela muṅwe
munna wa vhuḓi a mu mala ane a ḓo mu londota. Huno nda
elekanya uri ndo vha ndi so ngo fanelwa ngazwo; nahone ndo
tou ralo, vhulenda hawe, naho zwo ralo. Ngauralo a vunḓekana
nahone a sa ḓivhe uri a ite mini. Hezwi zwo itea miṅwaha yo
fhiraho, u yela khamiṅwaha ya fumbili yo fhiraho. A vunḓekana,
a thoma u lila masiari na vhusiku. Huno ndo vha ndi khou
lingedza u bva khae, hu si ngauri ndo vha ndi sa mu funi, ngauri
ndo vha ndi sa ṱoḓi u fhedza tshifhinga tshawe; ngauri, u mu
litsha a wana muṅwe muthu, muṅwe muthu a sa dini, ngauri o
ita u vha musidzana wa vhuḓi wa u sokou mu litsha a ṱuwa nga
u ralo, huno nṋe nda dzhia…u tshila nae na zwithu zwi ngaho
zwenezwo. Huno nda—nda elekanya uri u ya mpfuna, nahone
ndo vha ndi tshi zwi ḓivha uri ndi ya mu funa. Ngauralo nda
elekanya, “Zwo luga, ndi ḓo tou lingedza u…Ndi ḓo dzula na
muṅwe musidzana nahone ra ḓibvisa, huno nda mu ita uri a

ndzhiise zwiṅwe-vho.” Ndo vha ndi tshi khou takalela u mu
vhulaya, nda zwi vhenga nga maanḓa zwi tshi ya phanḓa; a
vunḓekana. Nda mu vhudza, nda ri, “Umusidzana wa vhuḓi nga
maanḓa, a—a thi ṱoḓi u dzhia tshifhinga tshau nga u ralo.”
237 Huno a ri, “Fhedzi ndi—ndi a u funa, Bill, huno ndi ene a eṱhe
ane nda kona umu funa.”A ri, “Ndo—ndo ḓidzulela u u funa.”

Nda ri, “Ndi—ndi a livhuwa izwo. Fhedzi,” nda ri, “u ya
ḓivha,” nda ri, “ndi muthu a funaho u tshila ndi ndoṱhe.” Nda ri,
“Ndi—ndi khou ya u tshila sa muthu a funaho u tshilaho a eṱhe.
Ni a vhona, a—a thi khou ya umala na luthihi.”
238 Huno a dzulesa khazwo, ni a ḓivha, uyo a ṱungufhadzaho.
Huno a bvela nnḓa ha—ha mukhukhu. Huno a bvela afho nnḓa,
huno a gwadama fhasi, huno a ri, “Murena, a thi ḓivhi uri ndi ite
mini. A—a thi ṱoḓi u U nyadza, fhedzi ndi a mu funa Bill, huno
a thi ḓivhi uri ndi ite mini. Murena, Iwe mphe khuthadzonyana?
Iwe itau nthusa zwiṱukunyana? A thi athu u U humbela hezwi
vhutshiloni hanga, Murena, nahone ndi tama arali ndi sa tsha ḓo
dovha nda U humbela,” a ri, “fhedzi arali Iwe wa nga tou nthusa,
huno ntendele ndi vule ino Bivhili, huno Iwe u mphe Luṅwalo.
Ndo pfa vhathu vha tshi ri Wo zwi ita.” Huno musi a tshi i vula,
ho vha hu Maḽiaxe 4:

Vhonani, Ndi ṋeya ene…kana ndi rumela Eḽiaya
muporofita kha iwe hu sa athu u ḓa iḽo—iḽo ḓuvha ḽi
ofhisaho ḽa MURENA:

239 A ri, “Nda takuwa henefho ndo fushea uri ri khou ya u
malana.” Ni a vhona?

Ngauri, vhonani, ḓuvha ḽi ya ḓa, ḽine ḽa ḓo fhisa sa
oveni; nahone vhoṱhe vha u ḓihudza, ee,…avho vhoṱhe
vha itaho vhuvhi, vha ḓo tumukanywa: nahone ḓuvha ḽi
ya ḓa ḽine ḽa ḓo vha fhisa, u ralo MURENA wa mavhuthu,
nahone a hu na mudzi kana tavhi ḽine ḽa ḓo sala khavho.
Fhedzi kha vhoinwi ni ofhaho dzina ḽanga…Ḓuvha

(Ḓ-u-v-h-a) Ḓuvha ḽa zwivhuya ḽi ḓo ṱavha na phodzo
kha phapha dzaḽo;…

240 “Ḓuvha ḽi tshi khou penya masiari.” Oo! Nungo dza Murwa
wa Mudzimu dzi tshi khou penya vhukati hashu madekwana
a ṋamusi. O ima vhukati ha zwiṱomambone zwa sumbe zwa
musuku kha vhumuthu Hawe ha sumbe hafha sa muhaṱulu. Sa
Ene o tambulaho nahone a ri fela, nahone a Ḓihwesa khaṱhulo
Khethwa, nahone o kandekanya vhufhenḓeloni, tsinyuwo ya
Mudzimu. Kha muitazwivhi U tou vha bofu ḽi ofhisaho, kha
vhoinwi muya u elaho kha lwanzhe lwa vhutshilo. Huno kha
Tshivhidzo, Mutshidzi wa vhuḓi, u ṱokwa kha vhuawelo, nahone
ri tshi pfa zwidambo zwi ungaho musi ro eḓela na u awela zwa
vhuḓi ro fusheya kha Kristo. Tshifhinga-ḓe nandi! A tshi penya
kha riṋe nga masana a zwanḓa Zwawe, “Ni so ngo ofha, ndi
Nṋe we a vha A hone, a re hone, nahone a kha ḓi ḓaho. Ndi

nṋe Ramaanḓa, nnḓani ha Nṋe a hu na muṅwe. Ndi nṋe Alfa
na Omega, nahone Ndi ḓo ṋeya uyo a na ḓora zwisima zwa
maḓi a Vhutshilo mahala.” Oo, zwi tou vha pfulufhedziso-ḓe na
vhushaka ha lufuno! Huno Ngwana vhukati ha Ḓorobo i sa ṱoḓi
tshedza, nahone ndi Ene Ḓuvha ḽa zwivhuya ḽi na phodzo kha
phapha Dzawe.

Ndi ene Volenga Muedzini, Ṋaledzi Masase
nahone i Penyaho,

Ndi ene a sa khethi wa zwigidi zwa fumi
muyani wanga.

Maṱunguni ndi Ene mufhumudzi wanga,
khomboni ndi Ene vhudzulo hanga,

U mmbudza ndondolo iṅwe na iṅwe Khae uri i
ḓe. Haḽeḽuya!

Ndi ene Volenga Muedzini, Ṋaledzi Masase
nahone i penyaho,

Ndi ene a sa khethi wa zwigidi zwa fumi
muyani wanga.

241 Ee, muṋe wanga! Oo, Ṋaledzi Masase khulu musi i tshi bva
uri i penye, i tshi hudza ḓuvha i tshi bva, i tshi ḽi mona, i tshi ri,
“Ḓuvha ḽi tsini na u ṱavha, Murwa u khou sendela tsini,” huno
YaḒikokodza ya bvamurahu ha dziṅwe ṋaledzi dzoṱhe (Oo, nṋe-
nṋe.) na phodzo kha phapha Dzayo.
242 Zwino murahu kha Mulaedza washu. Huno ri khou vala
zwino, uri ri lugelemadekwana amatshelo, ngauri tshifhinga ndi
miniti ya fumiṱhanu u ya kha iri ya vhuṱahe, a ri ṱoḓi u fareledza
muthu na muthihi, uri ri vhe fhano.
243 Zwo luga, Ḓuvha ḽa zwivhuya na phodzo kha phapha Dzaḽo.
Zwino tshifhaṱuwo Tshawe. O vha a muhaṱuli, kana tshiṅwe
tshithu u sumbedza uri o vha a kha ḓuvha ḽa Murena. Ni a
tenda izwo? O ya kha ḓuvha ḽa Murena huno a vhona Murena
sa muhaṱuli; hu si sa tshifhe, hu sis a khosi, fhedzi sa muhaṱuli.
U muhaṱuli. Izwo a ni zwi tendi? Bivhili i ri Ndi Muhaṱuli. Huno
khoyu afha o ambara sa Muhaṱuli, a tshi sumbedza zwe A ita;
zwe A vha a zwone: zwe A vha a zwone kha muitazwivhi, zwe
A vha a zwone kha Mukriste. Huno khoyu U ima afha na ipfi ḽa
maḓi manzhi, nahone tshifhaṱuwo Tshawe tsho vha tshi tshi nga
ḓuvha ḽi penyaho masiari.
244 Zwino mvelelo, ndimana ya vhu16. “Huno…” Hai, ndi
humbela ni mpfarele, ndi ndimana ya vhu17:

Huno musi ndi tshi mu vhona, nda wela kha milenzhe
yawe sa ofaho…

245 Nṋe-nṋe! Muporofita ho ngo tsha kona u ima, o vhona bono
ḽo raloho. O sokou—O sokou lwoza nungo dzawe, nahone a wela
fhasi milenzheni Yawe sa o faho. Zwino lavhelesani:

…Huno a vheya tshanḓa tshawe tshauḽa kha nṋe, a
tshi ri kha nṋe, U so ngo ofha; Ndi nṋe muthomi na
muvuledzi:

246 Oo, nṋe-nṋe! Hu si muporofita, Mudzimu! “Ndi murangi na
mukhunyeledzi. Ndi murangi wa Nzumbululo, mukhunyeledzi
wa Nzumbululo. Ndi Nṋe we a vha a hone, Ndi Nṋe a re hone,
Ndi Nṋe a kha ḓi ḓaho.” Kha ri vhone:

Ndi nṋe…Ndi…
…Huno a vheya tshanḓa tshawe tshauḽa kha nṋe, a

tshi ri kha nṋe, U so ngo ofha; Ndi nṋe muthomi na
muvuledzi:
Ndi nṋe a tshilaho, nahone ndo vha ndo fa; huno,

vhonani, Ndi a tshila lwa tshoṱhe, (Zwino. Huno-ha a
huwelela:)Amen; nahone ndi na khoṋo dza heleni na…
lufu.

247 Zwino, ni so ngo ofha. Ndi ngani ri tshi tea u ofha? Ndi
ngani Tshivhidzo tshi tshi nga kundelwa u tevhedza Dzawe…
u elekanya Ipfi Ḽawe? Kha ri ime hafha lwa tshikhalanyana,
ngauri ri khou vala. Ndi ngani itshi Tshivhidzo tshi tshi tea
u ofha? Ndi tshini tshe A vhuya a fulufhedzisa tshe A si tshi
vhonadze phanḓa hashu? Ndi ngani ni tshi tea u ofha tshigwevho
kana zwi ḓaho phanḓa? “Ni so ngo ofha! Ndi Nṋe we a vha
a hone, Ane a vha hone, nahone a ḓaho. Ndi nṋe murangi na
mukhunyeledzi. Ndi na khoṋo dza hele na lufu hafha.” Ngani?
“Ndo kunda na u sutula zwoṱhe hele na lufu (Izwo ndi zwoṱhe
mavhiḓa na vhudzulavhafu; lufu lwone luṋe, vhudzulavhafu
hone huṋe.) ndi tshi itela inwi. Ndo zwi kunda zwoṱhe. Ndo
kunda hele, lufu, mavhiḓa.” Musi A fhano kha ḽifhasi, O vha a
ene a yeṱhe muhu-…
248 Vhathu vhanzhi vho bva vha tshi ṱoḓa u kunda. No vha ni
tshi zwi ḓivha izwo? Napoleon o bva a tshi ṱoḓa u kunda shango,
nahone a ralo kha miṅwaha ya furaru-raru. Kha miṅwaha ya
fumisumbe u swika kha ya fumbili-ṱhanu, Napoleon o vha a
mudzia-u vhe milayo, o vha a sa tendi kha u ṅwa kana zwiṅwe
zwithu. O ya France. O vha a si Mufura, o vha a kha ḓi bva
u vhuya ngei tshiṱangadzimeni, o ya henefho uri a lingane na
France ngauri o vha a sa hu takaleli, o vha a sa takaleli France.
Fhedzi a kundwa. Huno a ya nahone a kunda France, nahone a
dzhia avho vhanna vha Mafura nahone a kunda shango. Huno
kha miṅwaha ya furaru-raru a dzula fhasi nahone a lila ngauri
ho vha hu si na muthu wa u mu kunda hafhu, huno a fa a
tshidakwa. O kundwa, o kundelwa na u ḓikunda. Ni a vhona?
Huno-ha a ṱangana na magumo awe ngei Waterloo, a swika
mafheleloni awe ngeiWaterloo. Ndo vha ndi henefho nahone nda
vhona zwiga zwa kale na zwiṅwe nnḓa henefho, musi a shangoni.
Zwino, ro dzhia uyo mukundi, o thoma sa muṱhannga huno a
dzhia sia ḽi si ḽone ḽa u kunda, huno a fa, zwi shonisaho.

249 Fhedzi ho vha hu na muṅwe Muṱhannga muṱuku we a ḓa
khashango nga tshiṅwe tshifhinga. O lovha a kha miṅwaha ya
furau nahone A konda tshiṅwe na tshiṅwe tshine tsha kundea.
Musi A kha ḽifhasi O kunda madikitela, u ḓihudza, O kunda
malwadze, O kunda vho diabolo. Musi A tshi fa, O kunda, lufu.
Musi A tshi vuwa, O kunda hele. O ya nṱha ngomu huno a kunda
tshiṅwe na tshiṅwe tshe tsha vha tshi tshi lwa muthu, zwo mbo
ya vhufhenḓeloni ha Mudzimu nahone a zwi kwashekanyela
fhasi nahone a kunda lufu, hele, vhiḓa, vhulwadze, maitele, na
tshiṅwe na tshiṅwe, huno a zwi kunda zwoṱhe, huno a vuwa nga
ḓuvha ḽa vhuraru nahone a kunda dzinga-mufhe ḽoṱhe ngei nṱha,
huno a balanganya ḓitsi vhukati ha Mudimu na muthu, huno a
ṱumaḼiṱaḓulu na ḽifhasi zwoṱhe. Vhugala! Oo, nṋe nṋe!Whew!
250 Henefho O ima Mukundi Muhulu u bva tshe A kherula
luvhemba lwa vha zwipiḓa zwivhili, khoyo U henefho. U na
khoṋo dza zwoṱhe lufu na hele zwo nembelela nga Thungo hanga,
“Ni songo ofha.” O vheya tshanḓa Tshawe (maanḓa Awe) khae,
a mu vusa nga maanḓa a tshanḓa Tshawe tsha u ḽa, a ri, “Ni
songo ofha, ndi Nṋe we nda vha, nahone Ane a vha, nahone a
ne a ḓo ḓa. Ndi nṋe mathomo na magumo. Ndi Nṋe we a vha a
tshi tshila, nahone o fa, nahone u ya tshila hafhu lwa lini na lini.
Amen!” Oo!

Lo! Vhonani mukundi muhulwane,
Lo! Mu vhoneni Ene a khagala,
Khoyo O ima, mukundi muhuli,
Sa izwi O kherula lupila nga vhukati.

251 Amen! Bvisa tshikhukhuliso tshiṅwe na tshiṅwe kha vhathu,
uri vha kone u ṱumanywa u nga ngei ngadeni ya Edeni. Zwino,
muthu…Ndo vha ndi khou ya u zwi dzumba, fhedzi zwino ndi
khou ya u zwi amba. Muthu ndi ramaanḓa-oṱhe. A ni tendi izwo,
fhedzi o ralo. Muthu o ḓikumedzaho tshoṱhe kha Mudzimu ndi
ramaanḓa-oṱhe. Naa ha ngo ri, kha Mariko 11:22, “Tshiṅwe na
tshiṅwe tshine na amba, huno na si tima-time mbiluni yaṋu, zwi
ḓo ḓa zwa vuledzea. Ni nga vha na zwe na amba”?
252 Hu itea mini musi vho ramaanḓa-oṱhe vhavhili vha tshi
ṱangana? Musi Mudzimu na muthu vha tshi ṱangana fhethu
huthihi, vho ramaanḓa-oṱhe vhavhili, tshiṅwe tshithu tshi tea
u dzinginea. Vhaṅwe-…Tshiṅwe na tshiṅwe tshine na ḓo amba
nga ayo maanḓa a u sika a ramaanḓa-oṱhe a Mudzimu, ni tshi
ḓivha uri O zwi fulufhedzisa, huno A ri kha Ipfi Ḽawe, zwi
sika maanḓa a ne a ya nnḓa nahone a ita uri zwithu zwi vhe
hone, zwithu zwi siho, a ita, izwo vhunga zwi hone, ngauri vho
ramaanḓa-oṱhe vhavhili vho ṱangana. Henefho O ima! Oo, naa A
si wavhuḓi!
253 Kha ri vhone arali ri na zwiṅwe zwivhuya. Ndimana ya
vhu18, zwino ndimana ya vhu19. Yohane; hoitea mini musi a tshi
vhona tshifhaṱuwo Tshawe? Mvelele? O wela milenzheni Yawe;

o vha a nga si tsha kona u ima na khathihi, vhutshilo hawe ha
muthu ho vha ho fhela, o vha a nga si zwi kone. O vha amukundi,
O vha o no kunda.

254 Zwino U ṋea ndayo, huno zwenezwo ra thoma u fhendza
ndima, hei ndimana ya vhu19:

Ṅwala zwithu zwe iwe wa zwi vhona, na zwithu zwine
zwa vha, na zwithu zwine zwa ḓo ḓa nga murahu;

255 Ro dzhia ndima ya vhuvhili:

Tshiphiri tsha ṋaledzi dza sumbe dzine iwe wo
dzi vhona kha tshanḓa tshawe tsha u ḽa,…ndi
zwiṱomambone zwa sumbe zwa musuku. Ṋaledi dza
sumbe ndi vharuṅwa vha sumbe vha zwivhidzo zwa
sumbe: huno zwiṱomambone zwa musuku zwa sumbe
zwe iwe wa zwi vhona ndi zwivhidzo zwa sumbe.

256 Oo! Zwi tou dzhia mufemo, khonani. U mu vhona o ima
henefho kha ha nṱha…kha Vhumudzimu Hawe ha nṱha. Ndi
ene Muhaṱuli, Tshifhe, na Khosi, na Goni, na Ngwana, na
Ndau, ene Murangi, na Magumo, ene Khotsi, Murwa, Muya
Mukhethwa; Ene we a vha, ane a vha, nahone a ne a ḓo ḓa.
Kandekanya nnḓa kha vhufhonḓelo hambiti dzaMudzimu, huno
a pfumelela tshiṅwe na tshiṅwe, u swika Mudzimu a tshi amba
kha tshifhambano…Musi A tshu vuwa, O ri, “Zwo fhela!”
Takadza Mudzimu uri, u swika Muya we wa Mu ṱutshela u tshi
vhuya nga matsheloni a Mvuwo huno wa Mu vusa huno wa Mu
vusa hafhu u itela u itwa vhakhethwa.

257 Henefho Yohane a sedza nṱha nahone a Mu vhona o ima na
milenzhe ya musinaseṱha, maṱo a ne a nga khavhu ya mulilo a
tshi lavhelesa u bva na u ya kha ḽifhasi ḽoṱhe. Daniele oMu vhona
miṅwaha ya maḓana a fusumbe phanḓa ha izwo, kha vhuimo
vhuthihi, lushaka luthihi, muthumuthihi o ima henefho, waKale
wa maḓuvha, na a ngahoMurwa wamuthu we a vha a Nae, huno
khaṱhulo dzoṱhe dzo kumedzwa Khaye, o ima kha Khaṱhulo ya
Khuluṋoni Tshena.

258 Ri tshi vhona hezwi zwithu, ri tea u vha vhathu vha lushaka-
ḓe, khonani? Mudzimu a ni fhaṱutshedze ndi thabelo yanga. Ni a
vhona? Naa ni a Mu funa? Naa ni a Mu tenda? Naa no gima muya
waṋu Kahe?

259 Kha ri kotamise zwifhaṱuwo zwashu lwa tshifhinganyana.

260 Nga u tou dzika na vhulenda, vhunga ri tshi khou ya u imba
ro dzika, Ndo Gima Muya Wanga Kha Ṱaḓulu Ḽa Vhuawelo, “A
thi nga ḓo vhuya nda pfa ayo mahovhohovho a rumela muya
wanga kule, fhedzi U ḓo amba mulalo u ḓifhilelaho kha muya
wanga.”Nga u dzika zwino, na u ongolowa,muṅwe namuṅwe.

Ndo gima muya wanga dzhavheloni ḽa
vhuawelo,

A thi tsha ḓo alavha lwanzhe lwo sinyuwaho na
luthihi;

Ḓumbu ḽi nga ḓi swiela kha vhudzivha ho
halifhaho, ḽi songo dzikaho,

Kha Yesu ndo tsireledzeya lwa tshoṱhe.

Ndo gima muya wanga dzhavheloni ḽa
vhuawelo,

A thi tsha ḓo alavha lwanzhe lwo sinyuwaho na
luthihi;

Ḓumbu ḽi nga ḓi swiela kha vhudzivha ho
halifhaho, ḽi songo dzikaho,

Kha Yesu ndo tsireledzeya lwa tshoṱhe.

Penyela kha nṋe, (Iri magabelo a Vhugala,
Murena,) Murena, penyela kha nṋe,

Litsha Tshedza tshi bvaho kha nnḓu ya tshedza
tshi penyele kha nṋe;

Oo, penyela kha nṋe, Murena, penyela kha nṋe,
(Kha ri imise zwanḓa zwashu Khae.)

Litsha Tshedza tshi bvaho nḓuni ya tshedza
tshi penyele kha nṋe.

U fana na Yesu, (Ee, Murena.) u fana na Yesu,
Kha ḽifhasi ndi ṱulutshela u fana Nae;
Kha lwendo lwoṱhe lwa vhutshilo u bva kha
ḽifhasi u ya Vhugalani,

Ndi humbela fhedzi u fana Nae.

[MukomanaBranhamu thoma u ṅuna khorasi—Mudz.]

…O Mutshidzi wavhuḓi,
Kha ḽifhasi ndi ṱulutshela u fana Nae;
Kha lwendo lwoṱhe lwa vhutshilo u bva kha
ḽifhasi u ya Vhugalani,

261 Naa ni nga takela u vha na Vhutshilo Hawe vhu tshi khou
tshila kha inwi, vhu tshi vhonadza Vhuhone Hawe? Arali ni tshi
ḓo ralo, nahone ni sa athu vha naho, naa ni nga ima u itela
thabelo? avho vhane vha ṱoḓa u elelwa thabeloni. Mudzimu a ni
fhaṱutshedze.

U bva tshitumbani tsha Bethlehema…(Itanu
vha no ima zwino, itanu vha no…)…ha ḓa
mutsinda, (Ni ḓo vha mutsinda kha shango.)

Kha ḽifhasi ndi ṱulutshela u fana Nae;
Hoṱhe kha lwendo lwa vhutshilo, u bva kha
ḽifhasi u ya Vhugalani,

Ndi humbela fhedzi u fana Nae.

U tou fana na Yesu, u tou fana na Ye-…(Ndi
lutamo lwanga.)

Kha ḽifhasi ndi tama u fana Nae;
Hoṱhe kha lwendo lwa vhutshilo, u bva kha
ḽifhasi u ya Vhugalani,

Ndi humbela fhedzi u fana Nae.

[MukomanaBranhamu thoma u ṅuṅuna khorasi—Mudz.]

…lwo dzikaho, ḓiṱukufhadza na u dzika.
262 Zwino, Khotsi wa Ṱaḓulu, vho imaho nga milenzhe ndi
vhanzhi vhane vha ṱoḓa u U ṱanganedza. Vho neta nga u
dzunguluwa, vha sa ḓivhi hune vha khou ya hone, nnḓa kha
magabelo a vhutshilo; huno vha ḓivha uri khaṅwe ḽi sa athu tsha
mbilu i ḓo ima u rwa, zwenezwo mahovhohovho mahulu, a tshi
wa, phanḓahavho, a tshi dzungulusa muya. Vho dzulela u nga
vhone vhaṋe, vho dzulela u nga shnago, fhedzi vha ṱoḓa u fana
na Iwe, Murena. Vha ṱanganedze kha Muvhuso Wau, ndi Vhau,
Khotsi, ngauri U ḓivha mbilu dzavho na zwine mbilu dzavho
dza fhima. Nahone wo zwi ṅwala nga maanḓa, nahone wa zwi
amba nga mem Dzau, “Uyo a ne a pfa Maipfi Anga, nahone a
tenda Khae we a Nthuma, u na Vhutshilo Vhu Sa Fheli.” Wo do
vha wa mba uri, Murena, “Mashudu uyo a ne a vhala na uyo a
pfa maipfi a uvhu vhuporofita ha ino Bugu, ngauri tshifhinga
tshi tshanḓani.” Vho limuwa uri tshifhinga tshi tshanḓani. Vha
nga si tsha dzunguluswa, Murena. U bviselwa nnḓa kha mutalo
wa vhutshilo, vha kokodzele kha Iwe muṋe, Murena. Ngavhe
vha tshi bva madekwana a ṋamusi, vha tshi vhonadza Tshedza
tsha Yesu Kristo. Ndi vha kumedzela kha Iwe, Khotsi Mudzimu,
nga Dzina ḽa Yesu Kristo. Ngavhe vha tshi ḓiṱukufhadza vha
tevhela Murena kha ndovhedzo hafha tshivhidzoni; u vhea Muya
Mukhethwa kha matshilo avho uri vha kone u fana na Yesu
maḓuvha oṱhe avho. Ri zwi humbela Dzinani Ḽawe.

U tou fana na Yesu, u tou fana…
263 Vhaṅwe vha vhoinwi no ima tsini kana no dzula tsini na
vhathu, vhane vha vha Vhakriste, vha hovheleleni kha zwanḓa
zwavho ni vha khaḓe. Vheani tshanḓa tshaṋu khavho, “Rendani
Mudzimu u itela muya waṋu.” Aḽeṱari dzashu dzo ḓadzwa hafha
nga vhana na zwithu, ri nga si vha ḓise nṱha hafha.

Nga kha lwendo lwa vhutshilo, u bva kha
ḽifhasi u ya Vhugalani,

Ndi humbela fhedzi u fana Nae.

Penyela kha nṋe, Oo, penyela kha nṋe,
Iri Tshedza u bva nḓuni ya tshedza, tshi
penyele kha nṋe;

Oo, mpenyele, Murena, penyela kha nṋe,
Irai Tshedza u bva nḓuni ya tshedza, tshi
penyele kha nṋe.

264 Ni ḓi pfa ni wavhuḓi? A ni ḓi pfi ni wavhuḓi? Naa a no ngo
takala uri ni Mukriste? Khaḓanani na muṅwe a ne o dzula tsini
haṋu zwino, musi ri tshi khou ya u imna luimbo,Ri Ḓo Tshimbila
Kha Tshedza, hetshi Tshedza tshavhuḓi, Tshedza tsha Murena
Yesu Kristo tsho vhonadzwa nḓilani.

Ri ḓo tshimbila Tshedzani, Tshedza tsho
nakaho,

Tshi ḓa hune marotha a ṅwando a
khathutshelo a penya;

Penya hoṱhe u mona na riṋe, masiari na
vhusiku,

Yesu, Tshedza tsha shango.
Lu imbeni, muṅwe na muṅwe:

Ri ḓo tshimbila Tshedzani itshi, ndi Tshedza
tsho nakaho,

Tshi ḓa hune marotha a ṅwando, a
khathutshelo a penya;

Penya hoṱhe u mona na riṋe, masiari na
vhusiku,

Yesu, Tshedza tsha shango.
Iḓani, vhoinwi vhakhethwa vha Tshedza
vhilani,

Yesu, Tshedza tsha shango;
Zwenezwo tsimbi dza Ṱaḓulu dzi ḓo lila,
O Yesu, Tshedza tsha shango.

Imisani zwanḓa zwaṋu zwino:
Ri ḓo tshimbila kha hetshi Tshedza, Tshedza
tsho nakaho,

Tshi ḓa hune marotha a ṅwando a
khathutshelo a penya;

Penya hoṱhe u mona na riṋe, masiari na
vhusiku,

Yesu, Tshedza tsha shango.
Ri ḓo dzulela u tshimbila kha hetshi Tshedza,
Ndi Tshedza tsho nakaho,

Tshi ḓa hune marotha a ṅwando a
khathutshelo a penya nga maanḓa;

U tou penya u mona na riṋe, nga masiari na
vhusiku,

Yesu, U Tshedza tsha shango.
Ri ḓo tshimbila Tshedzani (Tshedza tsha
Mafhungo-maḓifha), Tshedza tsho nakaho,

Tshi ḓa hune marotha a ṅwando a
khathutshelo a penya;

Penya hoṱhe u mona na riṋe, masiari na
vhusiku,

Yesu, Tshedza tsha shango.

265 Murahu u rangani, kha Pentekoste musi Muya Mukethwa
u tshi wa kha Tshivhidzo. Mulaedza wo ḓa fhasi Samaria;
henefho ha ima Irenaeus, mukhethwa muhulu wa Mudzimu,
a tshi amba nga dzindimi, maanḓa a Mudzimu, a tshi vusa
vhafu, a tshi fhodza vhalwadze, O vha a tshi khou tshimbila
kha Tshedza. Nga murahu hawe ha ḓa Columba, mukhethwa
muhulu wa maanḓa wa Mudzimu. Na vhanzhi vha vhakhethwa
vhahulu vho fara mulaedza u tsa fhasi, vha tshi tshimbila kha
Tshedza tsha Mafhungo-maḓifha, tshedza Tshithihi tshe tsha
penya nga Ḓuvha ḽa Pentekoste; Kristo o ima nga vhukati
ha vhathu Vhawe, na izwo zwiṱomambone zwa sumbe zwa
musuku zwi tshi sumbedza tshedza tshawe vhunga ḓuvha
masiari tshivhangalala.
266 Zwino khezwi ri hone nga 1961:

Ri ḓo tshimbila kha hetshi Tshedza, ndi
Tshedza tsho nakaho,

Tsi ḓa hune marotha a ṅwando a khathutshelo
a penya;

Oo, penya u mona na riṋe hoṱhe masiari na
vhusiku,

O Yesu, Tshedza tsha shango.
Kha ri ime:

Ri ḓo dzulela u tshimbila kha hetshi Tshedza,
ndi Tshedza tsho nakaho,

Tshi ḓa hune marotha a ṅwando a
khathutshelo a penya;

Penya hoṱhe u mona na riṋe masiari na
vhusiku,

Yesu, Tshedza tsha shango.
Naa ni a Mu funa?

Ndi a Mu funa, ndi a Mu funa,
Ngauri (nga uri) O thoma u funa nṋe,
Huno o renga tshidzo yanga
Murini wa Khaḽivari.

267 A hu tsha ḓo dovha ha humelwa kha shango hafhu. Ndo
fa kha shango na shango ḽo fa kha nṋe. Ndi tshimbila fhedzi
kha Kristo, ndo rangwa phanḓa nga Muya Mukhethwa. Ndi a
Mu funa ngauri U ya mpfuna, nahone a penyisa phaṱhutshedzo
Dzawe kha nṋe, dzi tshi mpha tshanḓa tsha vhukonani kha
Muvhuso Wawe. Zwino ri vharwa na vhanayana vha Mudzimu,
nahone a zwi athu vhonala zwine ra ḓo vha zwone magumoni;
fhedzi ri ḓo zwi ḓivha uri ri ḓo vha na muvhili u fanaho naWawe
muvhili wa vhugala, ngauri ri ḓoMu vhona sa zwineA vha.

Zwenezwo ri ḓo vha ri khou tshimbila
Tshedzani, Tshedza tsho nakaho,

Tshi ḓaho hune marotha a ṅwando a
khathutshelo a penya;

Penya hoṱhe u mona na riṋe masiari na
vhusiku,

Yesu, Tshedza tsha shango.
268 Naa ni a Mu funa? Ni a ḓivha, nga murahu ha musi mulaedza
u tshi khou tumula na tshiṅwe na tshiṅwe, Ndi takalela u vhona
vhathu vha khou dzhena kha dzinyimbo nahone vha ya kha u
losha na u imba Muyani. A hu tshithu tsha vhuḓi u fhira u imba
ha kale. Ndi zwone.Ndi funa u imba ha fshenei ya pentekostaḽa
ya tshi kale; hu si hayo maipfi o pfumbudzwaho lwa u fhirisa
u swika vha tshi sinyalala na u vha vhadala kha zwifhaṱuwo,
nahone vha sa ḓivhi zwine vha khou imba. Ndi funa muthu
ane khaṅwe ha koni u fara tshuni kha basikete fhedzi a na
Phaṱhutshedzo dza Pentekostaḽa zwino u khou imba nga hazwo.
Oo, ndi—ndi dza vhugala hani idzo nyimbo dza u ḓifha dza
tshifhambano! Oo, nṋe nṋe!

Luimbo lwashu lwa u balangana zwino:

Dzhiani Dzina ḽa Yesu na inwi,
Ṅwana wa maṱungu na khombo;
Ḽi ḓo ni fha dakalo na khuthadzo,
Ḽi dzhieni huṅwe na huṅwe hune na ya.

Matshelo nga madekwana nga iri ya vhusumbe, iri ya
vhusumbe nṱha ha tshithoma, tshumelo i ya thoma.

Kha Dzina ḽa Yesu ro kotama,
Ri tshi gwadama milenzheni Yawe,
Khosi ya dzikhosi Ṱaḓulu ri ḓo I ambadza
khare,

Musi lwendo lwashu lwo swika magumoni.

Kha ri imbe zwino:

Dzhiani Dzina ḽa Yesu na inwi,
Ṅwana wa maṱungu na khombo;
Ḽi ḓo ni fha dakalo na khuthadzo,
Oo, ḽi dzhieni huṅwe na huṅwe hune na ya.

Dzina ḽavhuḓi, Oo ḽi ḓifha hani!
Fhulufhelo ḽa ḽifhasi na dakalo ḽa Ṱaḓulu;
Dzina ḽavhuḓi, Oo ḽi ḓifha hani!(Ḽi ḓifha hani!)
Fulufhelo ḽa ḽifhasi na dakalo ḽa Ṱaḓulu.

269 Zwino, ri ḓo fhedza madekwana a ṋamusi. Yone…itanu
mbudzisa zwino, “Arali hu tshi ḓo vha na tshumelo nga
matsheloni?” Hai, hu si matshelo, wanani u awela havhuḓi
matshelo. Khaṅwe matshelo nga madekwana, ndi nga si kone
u fhirisa uyo mulaedza, ngauralo ndi ḓo u dzhia ḓuvha ḽi no
tevhela. Tshifhinga tshiṅwe na tshiṅwe tshine nda kundelwa
u…hoyu mulaedza wo fhelelaho, ndi u fara nga ḓuvha ḽi no
tevhela. Fhedzi ri na hezwi zwo dzula, ndi a tenda no lugela
Zwikhathi zwa Tshivhidzo. A ni ralo? Zwo luga.

Kha ri kotamise zwifhaṱuwo zwashu musi ri tshi khou imba
ro dzika zwino:

Kha Dzina ḽa Yesu rokotama, (Ndimi iṅwe na
iṅwe i ḓo bula.)

Ri tshi gwadama milenzheni Yawe,
Khosi ya dzikhosi Ṱaḓulu ri ḓo I ambadza
khare,

Musi lwendo lwashu lwo no fhela
Dzina ḽavhuḓi, Oo ḽi ḓifha hani!
Fhulufhelo ḽa ḽifhasi na dakalo ḽa Ṱaḓulu;
Dzina Ḽavhuḓi, Oo ḽi ḓifha hani! (Ḽi ḓifha
hani!)

Fulufhelo ḽa ḽifhasi na dakalo ḽa Ṱaḓulu. 

